
NU UCCUA TIEMPO QUI' CA

APOSTOL
LOS HECHOS
De Los ApoOstoles

1Titsa' nu bédi'a' lo primer libro nna gutixa'dnia'
lIu', estimado Tedfilo, iyaba ca cosa nu beni Jesu-
cristua de bitée yetsiloyu, g'hua nu gutixe'e antesca
edi' Tata Dios bi {iabara'. 2 Miéntraste du rue lani ca
discipulo qui'da nna gutixa'anie cabi lanila’huacca
qui' Espiritu Santo ti'ifa nd nu guni cabi, porqui'ni
labé becui'e cabi nna guthelle'e cabi para cca
cabi mensajero qui'e. 3 Bitola de uccuee padecer
nna guttie nna, laniana enne' bani teni gudue ru'a
lo cabi iyé vuelta tsé' durante chua' ubitsa nna
benie ifetse' ca cosa, prueba de qui'ni hualigani
chi beyathee de lo lu'uti nna beyacca banie nna
gutixa'dnie cabi acerca de la' rigu'ubia' qui' Tata
Dios. 4Miéntraste due juntubdlani cabi nna guneénie
cabi nna rée: Bittu iria té le le' ciudad Jerusalén,
sino na qui'ni cueda le hasta qui'ni ccd cumplir
ca titsa' nu ra Tata Dios para lebi'i acerca de nu
chia beyénini le gunni'a', 3 porqui'ni Judan nna
hualiba beni bi bautizar lani inda, pero aladruhua
ifé ubitsa ga reyatsa para qui'ni cca le bautizar
lani Espiritu Santo. Ania ra Jesus cabi.

6De tse'e cabi juntubd lani Jesis nna gunaba titsa'
té cabiennara cabie: Sefior, tsi guni cuig'lu’ quini
nacion qui' ri'u Israel nna eyatta'la' riga'ubia' qui'j
tiempo tsé'e ri'ui cd. 7 Becabi tie nna rée cabi:



HECHOS 1:8 ii HECHOS 1:15-16

Labi na qui'ni ccd le saber ca tiempo nihua ca tsa
sefialado nu tsua' teruba Tata Dios yue biya gunie.
8 Pero canchu chi il'lani Espiritu Santo lani lebi'i
nna, la'a labé gunnée la’huacca qui' le para quini
cca le testigo quia' le' Jerusalén nna tsia le quixa'a
lenu cca quia'itubaregion Judea nna Samaria nna
hastad ituba yétsiloyu. 9 De beyacca glunnie ca titsi'
nna hua rinna' canna ba cabi e nna déyyee Viabara'
hasta qui'ni béyye'e le' ttu bia, laniana labiru bilani
cabi e. 10 Miéntraste rinna' cabi déyee Jiabara' nna
prontu taa bitsina' chuppa ca angel naccu' §o tsittsi
cabi nna, 11 ra cabi ca discipulua: Lebi'i ca énne'yu'
qui' Galilee, biecca rehuini'ni le nna rinna'aru le
ra' ni'i, puesla'a mismuba Jesus enne' chi' beda' taa
ru'a lo le déyyee Jiabara', pues §' ba itée attu ti'ba
chi bila'ni li e déyyee yiabara'.

12Laniana beda' ca discipulualoi'yaldg Monte de
Los Olivos nna deyya cabi Jerusalén ttu distancia
nu na permitido tha' ttu enne' tsa redi' latsi' ca
enne' Israel. 13 De betsina' cabi Jerusalén nna
guta'a cabi le' ttu yd'u nu de chuppa cua'. Iqquia
ra' 1a nna tse'e iyaba cabi. Entre lacabi nna tse'e:
Pedrua nna, g'hua JacObua nna, Juan nna, Andrés
nna, Felipea nna, Tomas nna, Bartoloméa nna,
Matéua nna, Jacobo ¥i'ni Alféua nna, 3'hua Simon
enne' reya cabi Zelotea, 3'hua Judas alaa Iscariote
sino bettsi' attu enne' 14 bi Jacobo. 14 Iyaba cabi
nna tulidaba retuppa cabiniarunicabioracionlani
ca bettsi' Jesus g'hua lani Maria nana qui'da, g'hua
lani adi ca niula creyente nna. 15-16 Ttu vuelta
nna guduli Pedrua lahui' ca hermanos, laniana hua
na gayua' gal-lia cabi tse'e nia nna ra té bi: Lebi'i

hermanos, uccua duel-la' cca cumplir nu chi ra
Espiritu Santo por medio de David acerca de Judas
Iscariote nu gunérulo canu bedaxu' ca Jesus preso.
17La nna gulani hud intu', 3'hua ttiba tsina nu cca
qui' Tata Dios benig lani intu'. 18 Lani bel‘liu nu
bete ca qui'j por mal nu beni nad nna hui'ini cg ttu
loyu. Laniana désdeba ttu lugar ra' beduyu te iqquj
nna bitsu' té 11'i nna biria iyayiani ca tuye'e qui'l.
19 Bina ba ca enne' Jerusalén nu uccua lani 9 nna
gutixaca lal0yuda Acéldama ttu titsa' qui'ba qui, pero
titsa' qui'ba ri'u nna laa Loyu qui' Réni. 20 Porqui'ni
riquixd'a Tata Dios lo libro Salmos lati ree:
Yu'u lati gudug nna eyacca tattsi,
Lanuru nuya thua li'j.

A'huara:
Attu enne' huaya' 1a thu lugar qui'j.
21 Acca caduella’ quini gucué' ri'u ttu ca
hermanos tse'e ni canu guda' lani intu' ca
apostol tulidaba loti' gureni Sefior Jesus entre ri'uj,
22 désdeba loti' beni Judan ne bautizar hastaa qui'ni
Tata Dios nna bedi'e ne yiabara'. Caduel-la' quini
gucué' ri'u nuya ttu ca hermdnuj para cca bi ttu
testigo ti'a intu' de qui'ni Jesus nna beyathee de lo
1U'uti.

23 Laniana beni cabi nombrar chuppa cabi: José
enne' 14 hua bi Barsabas g'hua reya ca bi Justo.

Beni hua cabi nombrar Matias. 24 Beni té cabi
oracion nna ra cabi: Sefior, hua nabia' bani cuig'lu'

la' ruldbalatsi' qui' iyate tu'. Annana belue'ni intu'
nuya la ttu ca enne' chuppij chi becué' cuig'lu’,
25 para qui'ni ccd bimensajero le' tsina qui' cuig'lu'
porqui'ni Judas Iscariote nna lanurug té; por mal-
dad nu beni naa acca dia bg lugar lati ral-la'a tsia.

26 De chi beyacca beni cabi oracién nna beni cabi
ca enne' chuppa sortear. Gulla' té Matias. Acca
désdeba lania nna gulatsi' hua bi tsinia ca apOstol.

2

1Bi'yu ba tsd Pentecostés tsieyOna' ubitsa bitola
de beyatha Jesus de lo Iu'uti, laniana iyaba ca enne’
rialatsi'd nna tsé'e cabi ttuba lugar. 2 De repente
tabd biyeni ttu ruido fuerte nida' de yiaba ti'ba can-
chu chirite ttu be' fuerte gani nna binininile'ituba
yu'u lati tse'e cabia. 3 Bild' tehudni cabi gul-lani
fuego nural-la' ti'a ca pedazo yi' nna guthilaliani cg
nna bitsina' cg iqquia ttu ttu tsa cabi. 4 Laniana
iyaba cabi nna beni cabi recibir lahuacca qui'
Espiritu Santo nna gudulo cabi rinne cabi attu te
catitsa' segun ba nu beni Espiritua latsi' cabi qui'ni
inne cabi. STiempolaniannatsé'ehuale'Jerusalén
ca enne' Israel nu runi cumplir segun religion qui'
qui nna da' ca le' iyaba ca nacion canu anta' le'
yétsiloyu. 6 Ca enne' §étsi'd nna de biyénini ca
ruidud nna bituppa té ca nna cuenta uccuayi ba
latsi' quj tse'e cg porqui'ni biyénini ca rinne cabi
titsa' qui' ttu ttu tsa quj. 7 Tse'e tsi ba ca de tantuba
biquila' latsi' quj, laniana ra cg: Tsi alahua iyaba
canurinnjnnand ca canu Galilea cd. 8 Ti'ala modo
acca riyénini ri'u rinne cg titsa' qui' ttu ttu tsa ri'u
nu naliani ri'u cd. 2 Ri'u nna da' ri'u le' ijetse' ca
nacionnna ca distritu nna: le' Partia, Media, Elam,
Mesopotamia l'le, 3'hua le' 1a'a mismuba region qui'
Juda lati tse'e ri'ujl'le, 9'hua Capadocia, Ponto, Asia
1-le, 10 3'hua ca lugar 14 cq Frigia, Panfilia, Egiptua,
3'hua adi ca lugar qui' Africa attu 1aduld lati ga'na
ciudad Cirene l-le. Tse'e hua entre ri'u canu da' de

Roma nna Jua té cg ni; ttu te cg nna china ca enne’
Israel désdeba gulia cg; attu te ca nna chi' uccua ba
cg enne' Israel por religion. 11 Tse'e hua entre ri'u
canuda'de ttuislalag Creta, 9'hua canu da' désdeba
Arabia nna. Pero iyaba ri'u nna riyénini ri'u rinne
caenni' ca titsa'nudacca'iquila'nilatsi' ri'u acerca
de Tata Dios lani propio gani titsa' qui' ttu ttu tsa
ri'u. 12Iyaba cq nna uccuayi ya'dni latsi' quj nna
labi yu ca biya nua, acca gunaba titsa' luetsi qui
nnara cg: Biadi'lo nd nui cd. 13 Pero attu te ca nna
beyitsi cga nna ra cg: Es quini dutsi bani ca.

14 Laniana guduli Pedrua g'hua atsinia ca apdstol.

Gunne té Pedrua iditsa nna ra bi: Lebi'i ca enne'
Israel g'hua adi le canu tsé'e le' Jerusalén, liu-

dadruhud naga' le tuchuppa titsa' quixa'dnia' le:

15Intu’ nna bihua dutsini tu' ti'and la' rulaba latsi'

qui' le, porqui'ni ritij ga teruba tsé'e ri'u, labi chi

gul-la' hora ttani ca enne’, 16 sino qui'ni nu rila'ni

le nna riyénini le nna ng nu riquixa'a Tata Dios lo

libro nu bedia Joel enne' uccua profeta qui'e nna

ree:

17 Canchu chi i'yu ca ultimo tsd nna, ithél-la'a'
Espiritu quia' igquia iyaba ca enne'.

Laniana ca ¥i'ni beyu' le 3'hua ca yi'ni niula le nna
equixd'a ca acerca de inte'.

Canu cuiti' qui' le nna ila'ni cg ca cosa nu chi' da'la
por poder quia'.

Ca enne' gula qui' le nna inneni cg yéla nu cca qui'
Jiabara'.

18 A'hua ithél'la'a' Espiritu quia' iqquia ca mozo nna
ca criada nna canu rialatsi' quj inte' nna.

Canchu chii'yu tsd nna inne cg parte inte'.

19 Gunia' ca cosa de la’huacca ¥iaba, 3'hua adi ca
milagro le' yétsiloyu:

t1'a réni nna yi' nna tseni ti'taani bia nna.

20Bitsg' nna eyaccg chul‘la,biud'a' nna ccq ti'aréni.

Iyaba ca nui cca antesca i'yu tsa guni Sefor juz-
gar yétsiloyu lani la’huacca nna la'yani' de
Jiabara' nna.

21Tyaba canu gul-luitsa' ca Sefior nna inabani ca ne
qui'ni gudilee cag,

lacg nna gata' salvacion qui' quj.

22 Beni ba Pedrua seguir mensaje qui' bia nna ra
bi: Acca lebi'i ca enne' Israel, liudaaruhud naga'le
ca titsi'] porqui'ni rinnia' nu cca qui' Jesus enne'
Nazaret. Por ca obra qui'e nna ga'na ri'u seguro
quini Tata Dios enni'a guthél-le'e bi entre ri'u;
porqui'ni por medio de Jesus nna beni Tata Dios
ifetse' ca milagro nu belue' qui'ni la’huacca qui'e
nna da'a de Viabara', ca cosa nu biquila'ni latsi'
ri'u, ti'ba chi yu la'a mismuba lebi'i porqui'ni benie
ca cosj ni lati tse'e ri'uj. 23 Pero loti' bete ca ne
cuentalatsi'na'le nna, lebi'i nna bedaxu'li e preso
nna beni le mandado quini adi canu tulla' nna
gutad' cga ne lo curutsia, ania modo nna betti li
e. Pero Tata Dios nna chi 1a yue nui porqui'ni
uccug conforme lani la' rulaba latsi' qui'e désdeba

antes. 24 Accala'a mismuba Tata Dios nna bechithee
bi de lo lu'uti nna beyacca banie, ania modo nna

bebeqquie bi le' poder qui' Iu'utid, porqui'ni lu'utia
nna labi té la’huacca qui'j para cu'ubia'nia ne.
25 Porqui'ni lo Escritura nna gunne rey David nu
cca qui' Jesus lati ra bi:

Tulidaba bild' te' Sefior gudue ru'a lua/,

Lee nna du bée cuitta'a' lado bani acca labi ebdna
te' nna,

26 Yala reddcca'ni latsi' 16stu'a' nna rulla'a' ca titsa'
de la' redacca’latsi' nna,

A'hua cuerpo quia' nna edi' latsi'j lani itute confi-
anza qui'ni eyatha de lo Iu'uti,

27Porqui'ni labi gutha'na cuia'lu' espiritu quia’ lati
ribéda ca espiritu qui' canu chi gutti,

Nihua labi guni cuig'lu' permitir qui'ni gutsu'
cuerpo qui' enne' santo guthel-la' cuig'lu’,

28 Chi gutixa'dni cuig'lu' inte' nu cca qui' la'labani
nu na para siempre,

A'hua yala edacca' latsa'a' canchu chi él-lania' ru'a
lo cuig'lu'.

29 Gutixa'a Pedrua adi ca t1tsa nna ra bi: Her-
manos, claru tad yu ri'u qui'ni ta' tata qu1 ri'u

David guttl bi nna bigattsi' bi, pues ba qui' bi nna
ga'na bd le' yétsiloyuj. 30 Pero David nna gunne
bi parte Tata Dios nna uccua bi saber qui'ni Tata
Dios nna hualigani beninie bi prometer qui'ni ttu
descendiente qui' bila Cristo nna cu'tubi'e en lugar
qui' bi. 31 David nna ti'atsi chia bild' téni bi Cristua
désdeba lania, acca gutixa'a bi qui'e qui'ni eyathee
de lo Iu'uti nna ra bi qui'ni espiritu qui'e nna labi
eya'ng entre canu yatti, nihua cuerpo qui'e nna
labi gutsu'a. 32La Jesus énni'a bechitha Tata Dios bi
de lo lu'uti. Intu' nna nd te tu' testigo qui'ni ania
uccua. 33 Jesus nna beyacca banie nna beyathee
de lo Iu'uti por la'huacca qui' Tata Dios nna be-
nie recibir Espiritu Santo ti'a nu chi ra Tata Dios
désdeba antes. Acca ca cosa nu chi bila'ni le nna
biyénini le nna da' cg por Tata Dios. 34 Alahua

qui'ni David nna bi'yu bi Jiabara', sino la'a lababi

nna gunne bi nu cca qui' Cristua nna ra bi:

Sefior Dios nna gunenie Sefior quiya'a nna reée:
Guduani cuitta'a' lado bani,

35 Hastad qui'ni gunnd' latsi' nd' lu' iyaba canu laa
ccaguyucalu'

Para qui'ni gul'liani lu' iqquia quj.

36 Acca lebi'i hermanos, ccé le saber nna ga'na le

seguro qui'ni la'a mismuba Jesus enne' betad' le lo

curutsia nna née Cristua enne' na qui'ni itée para

gudilee ri'u, nd huée Xana' §iaba nna yétsiloyu nna.

37 De biyénini ca nui nna yala belénini ca nna
ra té ca Pedrua nna adi ca apdstol nna: Lebi'i
hermanos Israelitas, biala dani tu' guni tu' ca.
38 Becabi Pedrua nna ra bi ca: Leyatta'yu lani e
quini eyuniyén latsi'e qui' le nu beni le, 3'hua ttu
ttu tsa le nna cca le bautizar lani nombre qui'
Jesucristua para qui'ni gata' perdon qui' le nna;
lahuée nna gunnée la’huacca qui' Espiritu Santo
lani le, 39 ti'a chi benie prometer para lebi'i 3'hua
para ca Vi'ni le 3'hua para iyate canu tsé'e idittu’,
tsa'tséla tehud iyaba ca enne' gayi Sefior Dios qui'
ri'ua.

40 Laniana Pedrua nna guneéni bi cg adi titsa' nna
bete bi consejo qui' quj nna ra bi: Caduel‘la' qui'ni
cca le salvo para qui'ni laa nitti le lani yétsiloyuj.

41 Ts4 lania nna huani té ttd tsinna mili' ti'ga ca
enne'lani ca creyénted de biyénini ca mensaje qui'
Pedrua nna uccua cg bautizar. 42Iyaba cg nna
beni cg seguir nu gutixa'ani ca apOstol ti'ifa na nu
guni cg. Ttuba uccua la' ruldba latsi' qui' cabi nna
betuppateé cabitulidaba para guni cabioracién nna
guni cabi celebrar cena qui' Sefior.

43Ttu ttu tsa cabi nnayalala' ratsilatsi' gul-lanilo
losto' cabi, porquini bila'ni cabi ijetse' ca milagro
nu beni ca apdstol 3'hua adi ca cosa nurulue' qui'ni
la'huacca qui' cabi nna da'a de yiabara'. 44Iyaba ca
enne' chi huialatsi'a nna betuppa cabi nna gutithia
cabi nu té qui' cabi lani ca enne' pobre. 45 Beétti'
cabi ca interés qui' cabi g'hua iyaba nu té qui' cabi
nna beni cualani luetsi cabi segun ti'iya na ba la'
riteé qui' ttu ttu cabi. 46 Ttu ttu tsd ni nna betuppa
cabi le' templua. A'hua le' litsi' ttu ttu tsa cabi
nna betuppa cabi nna beni cabi celebrar cena qui'
Sefior nna guto cabi juntubd lani la' redacca'’ latsi';
yala enne' de losto' tsé' uccua cabi nna 47 bedaliani
cabi Tata Dios. Ituba yétsia nna yala estimar beni
ca cabi, g'hua ttu ttu tsd nna beldppa' Sefiorlosto' ca
enne' para tsialatsi' quj nna cca ca salvo. Acca yala
biyeni iglesia qui'da.

3

L Rit] tsunna ti'gad qui' ttu tsd lania nna huia Pe-
drualaniJudanle' templua para guni cabi oracion.
2Ru'a puerta qui' templo reya ca Hermosa nna re'
ttu nubeyu' nu désdeba gulig nna labi cca tha'g. Ca
enne' nna ritdhua' cg na ttu ttu tsa ba ru'a puerta
para qui'ni inabanig canu ra'a le' templua caridad.
3 Nubeyu' cdjud nna bild' banig Pedrua lani Judan
qui'ni ra'a cabi le' templua nna gunabanig cabi
caridad. 4 Laniana guleda té Pedrua nna gunna'
cabi nubéyu'a, acca ra té Pedrua na: Gunna' intu'.
> La nna bettsia tsittsl ni 14j cabi belaba latsi'
qui'ni gute cabi bija qui'l. ¢ Pedrua nna ra te
bi g: Labi té plata nihua oro quia', pero nu chi
benna Tata Dios quia’' nna gunna hud' qui' lu": En

nombre qui' Jesucristo enne' Nazaret, beduli nna
guda'. 7 Laniana bedaxu' té bi nd' banj nna béthuli
bi 3. Luegu taa nna gudu tsittsl ca ni'j nna ca
¥ibj nna. 8 Nubeyu' c6jud nna bittsiania nna gudug
tsittsl lani ca ni'j, laniana gudulug guda'q nna guta'a
tig le' templua lani lacabi. Ti'a viva rida' chiag nna
rittsiania de tantua la' redacca'’latsi' nna bedaliania
Tata Dios. 2 Iyaba ca enne' nna bila'ni ca nubéyu'a
rida'a nna rudalianig Tata Dios. 10 Ca énni'a nna
bedacca'ni ca na qui'nilg nua gure' ru'a puerta qui'
templua huenaba caridad ttu ttu tsd. Acca yala
uccuayilatsi' qui nna gutsini cg porquini bila'ni ca
nubéyu'a qui'ni chi beyacca latsi'j.

11 Nubeyu' nu chi beyacca latsi' nid nna hua
dend bd Pedrua nna Judan nna. Acca enne' jétse'ni
bituppa chi cq ita'luba lati tsé'e cabiru'a templua le'
corredor nu lda Portal qui' Salomon; bila'ni ca nna
biquila' bd latsi' quj. 12Bila' bdni Pedrua ca enne'
Jétse'd nna ra te bi cg: Lebi'i ca enne' Israelitas,
bidnicca riquila’ xatta latsi' le ni'i. Bidnicca rinna’
le intu' ti'atsi intu' ba beni tu' quini rida’ nubéyu'i
por la'a mismubala’huacca qui tu'ti'atsi yala enne'
tsé’' na tu' ru'a lo Tata Dios ca. 13 Tata Dios enne’
huialatsi' ca ta' tata qui' ri'u Abraham nna Isaac
nna Jacob nna, chi betie la' daliani qui' Yi'nie Jesus
enne' bete le cuenta lani canu rugu'ubia' qui' yetsi.
A'hua loti' uccua latsi' gobernador Pilatua gudilg
ne nna, lebi'i nna labi uccua latsi' le. 14 En lu-
gar de qui'ni inaba le qui'ni 114 Enne' labi falta
té qui'e ru'a lo ca enne' nihua ru'a lo Tata Dios
nna, gunaba 14 le qui'ni 114 ttu nubeyu' criminal,
15 hasta qui'ni betti le Jestus Enne' runna la'labani,

pero Tata Dios nna chi bechithee bi de entre canu
yatti. Intu' nna na té tu' testigo qui'ni ania uc-
cua. 16 Por fe nu té ba qui' tu' lani Jesus, acca
nubeyu' nu chi nabia'ni lij nna chi benie qui'ni
guppa fuerza. Por fe lani e nna chi beyacca latsi'j
completamente tad ti'ba chirilamili g dug niru'a
lo le. 17 Pero annana hermanos Israelitas, hua
yu ba' qui'ni nihua lebi'i nna nihua canu rigu'ubia’
qui' le nna labi bennia le cuenta bija nua beni
le de betti le Jesus. 18 Pero ania modo nna uccua
cumplir nu chi gutixa'a Tata Dios por medio de
ca enne' uccua profeta chia gutsa, lati ree lo libro
nu bedia cabi qui'ni Cristo enne' guthel-le'e para
gudilee ri'u nna nd qui'ni quée padecer. 19 Acca
leyatta'yu lani e nna leyéqquia lani Sefior Dios para
qui'ni eyuniyeén latsi'e ca tul-la' nu beni le; laniana
ithelle'e bendicién nu riquina'ni le 20 por medio
de Jesus enne' 1a hud Cristo, enne' nua beni Tata
Dios prometer désdeba chi gutsani qui'ni ithél-le'e
bi lani le. 21 Jesucristua nna chi déyyee Viabara'
nna labi eyéqquie ni hasta qui'ni gal-la' tsa sefialado
nu nani Tata Dios qui'ni cu'ubi'e iyabani ca cosa
de acuerdo lani nu gunnie por medio de ca enne’
gunne parte qui'e ca tiempo antigua. 22 Acerca de
nui nna gutixa'a huani Moisés ca ta' tata qui' ri'ua
nna ra bi:

Hual'lani tsd qui'ni Sefior Dios enne' becui'e inte'
nna guni huée qui'ni attu descendiente qui'
le cca huée profeta.

Acca liuda naga' le qui'e nna liguni iyate nu innee.

23 Porqui'ni nuya diba labi guda nagui'i qui'e nna
itua teld le' nacion qui' Israel nna lluya
latsi'].

24 A'hua iyaba ca enne' gunne parte Tata Dios
bitola de gutti Moisés nna, désdeba Samuel g'hua
ca enne' uccua profeta bitola nna gunne hua cabi
qui'nu chicca anna. 25Yuri'u qui'ni Tata Dios nna
benie ttu promesa lani ca ta' tata qui' ri'ua nna ree
Abraham enne' gudua tiempo antigua:

Por medio de ttu descendiente qui' lu' bitola nna,
cca bendecir iydbani ca enne' le' yétsiloyu.

Lebi'i nna nd hua le descendiente qui' ca enne’
chi uccua profeta nna belaba latsi' Tata Dios qui’
le loti' benie promesg' lani Abraham. 26 Acca
primérute lani lebi'i nna guthél-le'e Yi'ni 4a para
gunie le bendecir de chi bechithee bi de lo 1U'uti, a
fin de qui'ni ttu ttu tsa le eyéqquia le lani e nna eria
lelo nédamal nuyu'ule.

4

1 Pedrua nna Judan nna atsaba rineni cabi ca
enne' Jetse'd nna, bitsina' chi ca sacerddtea lani
nu na capitan qui' canu rue' cuidado templua nna
g'hua lani canu deng cg religiéon saducéua. 2Laca
nna yala ritsa'ani ca qui'ni Pedrua nna Judan nna
gutixa'a cabi evangelio nna ra cabi quini eyatha
ca enne' de lo lu'uti ti'a uccua lani Jesus. 3 Acca
bedaxu' cg cabi preso, pero en vista de qui'ni chi
ral'la acca bedalla tad ca cabi litsi' iyya. 4 Pero
nuyetse' canu biyénini ca titsa' nu gutixa'a cabia
nna huialatsi' quj. Ttu gayu' mili' ca nubéyu'a nna
beni ca Sefior Jesus recibir. 5 Attu yu'utsa nna
betuppa canu rigd'ubia' qui' ca enne' judiua le' ciu-
dad Jerusalén lani ca enne' gula rue' cuenta entre
lacg, 3'hua lani ca maestro de la ley qui' cania nna.
6 Nia nna ldni hua Ands nu na sumo sacerdote qui'

ca judiua, 3'hua Caifds nna Judan nna Alejandro
nna iyaba canu cca pertenecer le' familia qui'
ca sacerdote principal nna. 7 Laniana guche' ca
Pedrua nna Judan nna ru'a lo iyaba canud nna
gunaba titsa' té ca cabi nna ra ca: Nuni benna
la'huacca qui' le acca runi le ca cosj ni'i. 8 Laniana
gunne te Pedrua lani la’huacca qui' Espiritu Santo
nna ra bi cg: Lebi'i canu rigu'ubia' qui' ri'u ca
enne' Israel, 3'hua lebi'i ca anciano: 9 Rinaba titsa'
le intu' acerca de favor nu uccua lani nubeyu'
cojud, calatsi' le cca le saber ti'iJa modo beni tu'
acca beyacca latsi'j. 10 Annana ccd iyate le saber
a'hua ituba yetsi Israel qui'ni lani la’huacca qui'
Jesuscristo de Nazaret enne' betad' le lo curutsia
nna guttle, pero Tata Dios nna chi bechithee bi
de lo lu'uti. Por Jesucristua nna chi beyacca latsi'
nubéyu'l nna, ti'a viva rila'ni li 3 dua ru'a lo le.
HJesucristua nnanéelyya Principal nulabiuccua
latsi'le uquina'le para guduale yd'u qui' Tata Dios,
pero 12lanu nuya enne' ni ccani gunna salvacion
qui' ri'u, porqui'ni lanuru attu nuya gutheél-la' Tata
Dios yétsiloyu para gudild ca enne’, sino lateruba
Jesucristua.

13 Bild' béni iyaba canu tse'e nia qui'ni yala
valor té qui' Pedrua nna Judan nna, hua yu hua
ca qui'ni labi tanto escuela huia cabi porqui'ni
enne' sencilluba uccua cabi; accayala biquila'latsi’'
qui por nu gutixa'a Pedrua nna gutelini ca qui'ni
guréni cabi lani Jesus. 14 Bild' huani ca qui'ni
nubeyu' nu chi beyacca latsi' nia nna chi dunia
lani cabi, acca labiru pretexto betselani ca para
guni cg contra cabi. 15 Laniana bebéqquia ca cabile'

juntanna gudulo ca bé' ca titsa' entrelabaca, 16nna
ra ca: Biani guni ri'u lani ca nubéyu'j cad. Pues
iyabani canu tse'e le' Jerusalén nna chi yu cg quini
milagruj nna uccug por laca; ri'u nna labi razon
té para ina ri'u qui'ni alahua §' nd, 17 pero para
qui'ni bittu guna adi ca enne' nu uccua nna, adila
tsa' guthitsini ri'u cg qui'ni désdeba annana bittutru
inneni cg nuhuaya' nu cca qui' Jesuds. Ga hua ri'u
ca qui’ni hua té castigo canchu guni cg seguir
quixd'ani ca ca enne' ca COS; 18 Laniana gutayl téca
cabi attu vuelta nna guneni ca cabi qui'ni bittutiru
derecho té qui' cabi para equixa'a cabi bi¥a titsa'
nu cca qui' Jesus. 19 Pero Pedrua nna Judan nna
ra cabi cg: Linna tsdnna canchu adi tsé' nd guni
ri'u nu ra ca enne' ti'chula nu ra Tata Dios ca,
20 porqui'ni intu' nna labi ccani tu' gudutsi tu' laa
equixd'a tu' nu chi bila'ni tu' nna biyénini tu' nna.
21 De ra cabi ania nna yala betuxuni ca cabi nna
ra ca qui'ni canchu guni cabi seguir quixa'a cabi
ania nna entonces guni ca cabi castigar. Be'él-la' té
ca cabi éyya cabi, porqui'ni labi betselani cg ti'ija
modo guni ca cabi castigar lania en vista de qui'ni
yétsid nna rudaliani cg Tata Dios por milagro nu
uccua lani nubeyu' céjud. 22 Nubeyu' nu beyacca
latsi' nia nna téla chua' idanig lania.

23 Pedrua nna Judan nna de chi guta' libertad
qui' cabi nna beyya cabi lati tse'e adi ca discipulua
nna gutixa'a cabi iyaba nu ra ca sacerdote prin-
cipal 3'hua adi canu rigu'ubia' qui' ca enne' yétsia.
24 Biyeni béani cc hermanos noticj nna juntu taa
beni iyaba cabi oracidn lani Tata Dios nna ra
cabi: Sefior, cuig'balu' na Dios enne’ beni §iaba nna

yétsiloyu nna indato' nna iyaba ca cosa nu té nna,
25 cuig'lu' nna loti' Espiritu Santo benie latsi' David
nna ra cuig'lu' lo libro nu bedia bi:

Bidnicca runi ca yetsi alboroto ca.

Ca enne' quia' nna, bidnicca rulaba latsi' quj nu laa
dacca'iju' ca.
26 Betuppa ca rey qui' yétsiloyu,

a'hua canu rigu'ubia' qui' ca yetsi nna uccua cg
ttuba contra Sefior Dios,

g3'hua contra Cristo enne' betie itute la'huacca
qui'e.

27 Porqui'ni hualiba qui'ni Herodes nna Poncio
Pilato nna betuppa cg le' ciudij lani adi canu
dittu' 3'hua lani la'a mismuba ca enne' Israel nna
biria iyaba cg contra Yi'ni Santo qui' cuig'lu' Jesus
enne' bete cuig'lu' itute la’huacca qui'e porqui'ni
née Cristo. 28 Ania modo nna beni cg nu chi
14 yu cuig'lu' qui'ni ania ccd segun ca propostio
qui' cuig'lu’. 29 Anna¥a Sefior, gunna' tsaruhud
cuig'lu' ti'ifa rinne cg contra intu' ca huenitsina
qui' cuig'lu'. Acca beni qui'ni gappa tu' adi valor
para qui'ni bittu gatsini tu' equixa'a tu' titsa' qui'
cuia'lu'. 30 Rinaba tu' qui'ni gulappa' cuig'lu' canu
ra'ni para qui'ni eyacca latsi' quj, 3'hua qui'ni guni
cuig'lu' adi ca milagronna adi ca cosa dela’huacca
por medio de nombre qui' Yi'ni cuig'lu' Jesus enne'
completamente tsé' due ru'alo cuig'lu'.

31 Beyacca ba beni cabi oracién nna guju' lati
tse'e cabia; iyaba cabi nna guyi' cabi adi la'huacca
qui' Espiritu Santo nna gutixa'a cabi titsa' qui' Tata
Dios sin la' ratsilatsi'.

32Tyaba ca enne' chi huialatsi'da nna ttiba uccua
la' rulabalatsi' qui' cabi nna g@'hua yala la' retualatsi'
guta' qui' luetsi cabi. Lanu nuya reng qui'ni nu té
qui'i nna ng qui' terubij, sino qui'ni iyaba ca cosa
nna uccua ca qui' iyaba cabi. 33 Ca ap0stol qui'
Sefior nna beni cabi seguir gutixa'a cabi nu cca
qui' Sefior Jesus qui'ni beyacca banie, pero gunne
cabi lani adirula la’huacca nu bete Tata Dios qui’
cabi. Yala favor beni Tata Dios lani iyaba cabi,
g'hua ca enne' nna yala tsé' beyu ca cabi. 34 Entre
lacabi nna nidirubani ttu enne' labi bija beyatsania
porqui'ni iyaba ca creyente canu anta' loyu qui'
cabi nna g'hua canu tsia yd'u qui' cabi nna, pues
bettl' cabi ca cosj nna tahua' cabi bel'liu laja nu
bettl' cabia nna, 35 betsia cabi g ru'a lo ca apdstol.
Ca apOstol nna gutithia cabi g segun ti'ifa na ba la'
rite qui' ttu ttu ca enne' rialatsi'd. 36 Nia dua ttu
enne' rialatsi' 14 bi José, pero ca apostol nna gutixa
cabi lda bi Bernabé, titsa' qui' ri'u nna ra Enne’
Runna La'Jeni. Bernabéa nna uccua bi ttu enne’
Israel descendiente qui' Levi, biria bi le' isla 1aa
Chipre. 37 Labi nna guta' ttu loyu qui' bi nna bétti'
bi g; laniana bete te bilaya loyua lani ca apostol.

1 Gudua hud ttu nubeyu' 14g Ananias. Niula qui’'
nia nna lag Safira. Ananias nna betti'g ttu loyu.
2 Pero labi berig itute bel'liu nu né laya léyda lani
ca apostol, sino gutua b4 ti' para 1g; hua yu hua
niula qui' nid na. 3 Acca ra té Pedrua na; Ananias,
ti'ani modo acca guta'a Satands lo losto' lu' nna
becattsi'ni Iu' intu' ttu parte laya loyua ca, pues
contra Espiritu Santo nna benilatsi' Iu'. 4 Tsi dlahua

qui'ba lu' nd loyua antesca gutti' lu' @ cd. A'hua de
chi béttl' Iu' @ nna tsi alahua qui'ba lu' na bél-liua
ca. Bidlacca belaba latsi' lu' ina lu' qui'ni ttutsij
gutiya cg qui' loyua ca. Alaa intu' nug' calatsi' lu'
guthacca'yilu', sino Tata Dios.

> De biyéni'ni Ananias ca titsa'g' nnala'a mismuba
lati duna nna gubixi chig nna guttia. Lanianayalala’
ratsilatsi' gul-lani lo losto' iyaba canu bina noticia.
6 Laniana bitsina' té tuchuppa ca nubeyu' cuiti' nna
betubi cg cuerpo qui' Ananias lari' nna guleqquia te
ca na tacattsi' ca na.

7Ttu tsunna hora ti'ga bitola de uccua nua nna
guta'a niula qui' Ananias, pero labi ni'i guna nu
uccua. 8 Ra té Pedrua na: Gutixa'ani inte', tsi ttu
tsq' gutiya le qui' léyua ca. Becabia nna rg: Lachu,
ttu tsg' betti' tu' 9. 9 Pedrua nna ra bi a: Bidnicca
guleqquia léttia le para qui'ni canchu hua rialanile
guthacca'yi le Espiritu Santo enne' guthel-la' Sefior
ca. Na' te chi deda' canu becattsi' ca tséla lu'a;
lacg nna tacattsi' tehua cg lu'. 10 Luegu tad nna
gubixi chig ru'a lo Pedrua nna guttia. Guta'a ba
ca nubeyu' cuiti'a nna bila'ni cg na qui'ni gutti chi
hud; acca guléqquia cq na becattsi' ca na cuitta' ba
qui' tsela nid. 11 Laniana iyaba ca enne' chi runi
formar iglesia nna adila gutsini cabi, g'hua gul-lani

ttu la' ratsilatsi' lo losto' iyaba canu bina noticia
nna.

12 Por medio de ca apdstol nna ifetse' ca milagro
uccua nu belue' la’huacca qui' Tata Dios lani cabi
le' yétsia. Iyaba ca enne' rialatsi'd nna retuppa ba
cabi le' corredor qui' templua nu reya ca Portal
qui' Salomon, para ca reunion qui' cabia. 13 Pero
adi ca énni'a nna labi beyayani cg etuppa ca lani

lacabi, por nu uccua lani Ananias nna Safira nna.
Pero iyaba ca nna yala tsé' beyu cg canu rialatsi'a.

14 Pero bitola nna adila huani ca enne’ huialatsi'
qui' Sefior hasta qui'ni enne' yétse'ni, tantua ca

nubeyu' nna ca niula nna. 15 Yala fe guppa ca lani
Sefior hasta qui'ni guche’ cg canu ra'ni qui' cania
fuera nna gutixa cg ca lo néda, canu betsia ca lo
camilla ba l-le canu betsia cq lo bijaaru bequina' cg
l-le, para qui'ni canchu chi tté Pedrua nna eyacca'
tad latsi' quj masqui'di Jula qui' bi tté lati anta' nuya
ttu ca. 16 A'hua nuyetse' ca enne’ qui' ca yetsi anta'
ita'luba Jerusalén nna guche' ca canu rani g'hua
canu cca padecer por ca espiritu malo; iyaba cg
nna beyacca latsi' quij.

17 Acca por nui nna yala bitsa'dni nu uccua sumo
sacerdote g'hua iyaba canu tse'e parte 1a qui' par-
tido religioso laa ca saduceos nna, yala la' yélatsi'
guppa cg lani ca ap0stol. 18 Gulu'u chi nd' quj ca
apostol nna bedal'la cg cabi litsi' iyya. 19 Pero ttu
angel enne' guthel-la' Sefior nna huie yela lania nna
guthalie ca puerta qui'litsi' iyya nna bebeqquie cabi
nna ree cabi: 20 Litsia le' templua, liquixd'ani ca
enne' ti'ifa modo gata' la'labani cubi nu labi ttia
qui' qui. 21 Biyeni bdni cabi nu ra dngelia cabi nna
guta'a cabi le' templua nitaani da' rani' nna gudulo
cabi gutixa'ani cabi ca enne'. Miéntraste nna nu
na sumo sacerdotea lani iyaba canu tse'e parte
la nna gutayi ca iyaba canu rugu'ubia' entre ca
enne' Israel nna beni ca ttu junta. Laniana beni
ca mandado taxi' cg ca apOstol anta' le' litsi' iyya.
22 Bitsina' ba ca policia le' litsi' iyyaa, pero lanuru
ca apostol té nia; acca beyéqquia chi ca nna gutixa'a

cg nna 23 ra cg: Hualigani nna yaya ba litsi' iyyd'
tsittsl tsé'ni, a'hua ca guardia nna tse'e ba ca al
tanto ru'a puertg', pero de guthalia tu' guta'a tu'
nna lanruru nuya té le' litsi' iyya. 24 Biyeni bani nu
nd sumo sacerdotea noticj nna g'hua adi canu rue’
cuenta qui' ca sacerdotea lani nu né capitan qui'
canu rue' cuidado templua nna, uccuayi ya'dni
latsi' iyaba quj nna ra luetsi quj: Canchu tsialatsi'
adi ca enne' por nu riquixa'a cga nna, ti'ala guni
ri'u ca. 25 Laniana gul'll ni ttu nubeyu' nna ra ca:
Ca nubeyu' canu bedal-la le le' litsi' iyyd', anna té
nna tsé'e ca le' templug' riquixd'ani cg ca enne'.
26 Laniana huia chi nu nd capitdn lani ca policia
para taxi' cg ca apOstol attu, pero bittud maltratar
beni ca cabi porqui'ni gutsi bani cg ca enne' yétsia
nna belaba latsi' quj qui'ni xiaba hué' ca cg iyya
para gatti ca. 27 De chi taxi' ca cabi nna bédu
ca cabi ru'a lo canu tsé'e juntaa. Nu na sumo
sacerddtea nna gunaba titsa' tig cabi, nna 28rg: Tsi
alahua chi bethitsini tu' le qui'ni bittuiru quixa'a
le nu cca qui' Jesus, atsi'ini iyaba ca enne' tsé'e
Jerusalénninnachinabia'nicg nuriquixa'alenna
cate latsi' le tatsia le igquia tu' qui'ni intu' bettl
tu' Jesus. 29 Pedrua lani adi ca apdstol nna becabi
cabinnara cabi: Adila caduel‘la’' guni tu' obedecer

Tata Dios ti'chula nu ra ca enne'. 30 Dios enne'
huialatsi' ca ta' tata qui' ri'ua nna belithee Jesus

de lo lu'uti para labiru gattie, masqui'ba lebi'i nna
bettl li e porqui'ni beni le disponer qui'ni betad'
ca ne lo curutsia nna guttie. 31 Pero Tata Dios nna
chi bédue bilado nd' banie para quée Principe nna
Enne' Gunna Salvacion nna, para qui'ni gappari'u
ca enne' Israel oportunidad para eyacca ri'u ar-

repentir por ca tul'la’' qui' ri'u nna eyuniyén latsi'e
qui' ri'u. 32 Intu' nna nd tu' testigo qui'e acerca
de ca cosj, a'hua chi guthel-la' Tata Dios Espiritu
Santo para thue lo losto' ca enne' canu runi cg ne
obedecer.

33Biyeni bani ca ca titsa'a nna yalani bitsa'ani ca
cabi nna uccua latsi' quj gutti ca cabi. 34 Le' junta
nna re' hud ttu nu runi seguir religion fariséua
nna la bi Gamaliel, uccua bi profesor qui' ley qui’
ca enne' Israel nna guppa iyaba ca enne' bi titsa'.
Guduli bi nna beni té bi mandado qui'ni cueqquia
sa ca ca apostol le' junta. 35 Laniana ra bi iyaba ca
enne' tsé'e le' junta: Lebi'i ca enne' Israel, tse'taa
licuéqquia lettia qui' le acerca de nu guthuacca'
le ca nubéyu'a’, 36 porquini'ni ttu cuaya nua nna
biria tu nu 1a Teudas, nu{é béninig ca enne' prom-
eter. Ttu tappa gayua' ti'ga ca enne' huialatsi' quj
qui'j, pero bitola nna bettl ba cg na, g'hua iyaba
canu huialatsi' qui qui'j nna guthilalia ba ca nna
benittilo ba partido qui' nid. 37 Bitola nna biria attu
nubeyu' de Galilea la3 Judas tiempo loti' guyi' gob-
ierno cuentaldaiyaba ca énni'a. Ifétse'hud ca enne'
nna tano cg na, pero billluya tehua latsi] 3'hua
iyaba canu huialatsi' quj qui' nia nna guthilalia ba
c3. 3® Annana gunnd' le ttu consejo: Liuxul-la latsi'
le canubéyu'a' nnalihue'él-la' cg éyya cg. Porquini
canchu nu runi ca nna ng segun la’huacca nu té
qui' ca enne' nna, entonces huenittilé bg. 39 Pero
canchu nu runi cg nna nd por la'huacca qui' Tata
Dios nna, entonces labi irialani le guluya le latsi'j,
porqui'ni nica'chu talig qui'ni reduditsi lani le Tata
Dios.

40 Canu tse'e le' junta nna guta'a cg razén por nu

ra Gamaliel, acca gutayi té ca ca apOstol attu nna.
Bitola de bé' ca cabi idi' tsé' nna bethitsini cg cabi
attu qui'ni bittutru quixa'a cabi nu cca qui' Jesus,
laniana bétse'e cg cabi libre. 41 Beria té ca apdstol le'
junta nna yala bedacca' latsi' cabi porqui'ni Tata
Dios nna benie permitir qui'ni cca cabi padecer
por causa de quini bedaliani cabi nombre qui'
Sefior Jesus. 42 Labi bedutsi cabi gutixa'a cabi sino
beni cabi seguir fiel nna gutsé'e cabi le' templua
ttu ttu tsa ba, a'hua huia cabi litsi' ca enne' nna
gutixa'ani cabi cg ca titsa' tse' qui' Jesucristua.

6

1 Ca tsd lania nna adi iJetse' ca enne' nna
huialatsi' quj Jesucristua. Laniana canu gunne titsa'
griego nna biyéyya ca contra canu gunne titsa'
hebreo nna ra ca qui'ni labi tsé' runi cabi atender
ca niula viuda canu tse'e le' iglesia canchu chi

rithia cabi ttu ttu tsa nu ro ca enne' rite la'di'.
2 Tsi'nu ca apOstol nna betuppa té cabi iyaba ca

enne' rialatsi'a nna ra cabi: Labi na tse' qui'ni
gutse'e latsi' tu' predicacion qui' ca titsa' qui' Tata
Dios para quithia tu' nu té qui' iglesia lani ca enne'
pobre. 3 Acca lebi'i hermanos, liguni nombrar
gatsi ca énne'yu' entre ri'u para tsinj. Gucué' ri'u
ca enne' daa titsa' qui' cabi runi cabi nu na tsé'
nna té adi experiencia qui' cabi por la’huacca qui'
Espiritu Santo lo losto' cabi, canu té adi 1a' riyeni
tsé' qui' cabi nna, para qui'ni gudu ri'u cabi guni
cabi tsinj. 4 Intu' nna guni ba tu' seguir guni tu'
oracion nna quixd'a tu' titsa' qui' Tata Dios.

> Iyaba ca enne' {étse'd nna yala guyud'u latsi'
cabinu ra ca apo0stol, acca becué' té cabi primérute

Esteban porqui'ni yala fe té qui' bi lani Tata
Dios, g'hua yala enne' de experiencia uccua bi
por la’huacca qui' Espiritu Santo. Becué' hua cabi
Felipea, 3'hua enne' 14 Procoro nna, g'hua enne' 14
Nicanor nna, 3'hua Timon nna, 3'hua Parmenas
nna, 3'hua Nicolds enne' Antioquia nna. Nicolas
nna labi na bi enne' de raza judio, pero antesca
tsialatsi' bi evangelio nna beni bi seguir religion
qui' ca judiua. 6 Beni té ca creyénted presentar
gatsi ca énne'yu'a ru'a lo ca apOstol. Lacabi nna
betsiand' cabiigquia ca enne' gatsia nna beni cabi
oracion por lacabi; ania modo nna beni cabi ca
énni'a encomendar latsi' nd' Tata Dios para tsinj.
7 Itibani nia nna adi teld bitsila titsa' qui' Sefior
hastad qui'ni adi ca enne' jétse'ni tsé'e le' Jerusalén
nna huia hud latsi' quj Sefior, 9'hua entre lacg nna
tse'e nuyetse' ca sacerdotea guppa hud cg fe lani
Sefior Jesus.

8 Esteban nna yala favor beni bi lani ca enne'
por gracia nu bete Tata Dios qui' bi, 8'hua beni Tata
Dios bi bendecir lani la’huacca nna. Beni bi ijetse'
ca milagro le' ciudaad g'hua adi ca cosa nu rulue’
qui'ni la’huacca qui' bi nna déa'a de yiabara'. 9 Le'
ciuddad nna dua hua ttu sinagoga lati retuppa canu
14 ca Esclavos Libertados. Laca lani canu da' le'
ca ciudad Cirene nna Alejandria nna g'hua le' ca
region Cilicia nna Asia nna gudulo ca be' ca titsa'
lani Esteban. 10 Pero labi birialani cg gurexael-la'
ca bi porquini gunne bi lani la' riyeni tse' por
la'huacca qui' Espiritu Santo lani bi. 11 Acca gutiya
bani cg bel'liu lani tuchuppa ca nubeyu' huaya'
para ilitha cg beld'na qui' Esteban nna ina cg qui'ni

biyénini cg gunne bi ca titsa' nu laa dacca' iju'
contra Moisés 3'hua contra Tata Dios nna. 12 Ania
modo nna gulu'uyi' ca latsi' ca enne' yétsid 3'hua
canu rigu'ubia' entre lacand g'hua ca maestro de
la ley qui' canid nna. Iyaba cg nna guduno ca
Esteban nna bedaxu' ca bi nna guche' ca bi ru'a
lo iyaba canu rigu'ubia' le' junta. 13 Bedu te ca
ca testigo falsud nna ra c3: Nubéyu'j nna bihua
rudutsig rinnia ca titsa' mal contra templo nu chi
uccua lé'ya, a'hua runia despreciar nu ra lo ley
religiosa qui' ri'u nna; 14 pues la'a mismuba intu'
nna chi biyénini tu' rag qui'ni Jesus nu Nazaret nna
gutappa'a lugar 1é'ya qui' ri'uj nna gutsiania ca
costumbre nu gutixa'ani Moisés cata' tata qui'ri'ua
nu na quini guni ri'u seguir.

15 Lanianaiyaba canutse'ele' junta nna glinna' ca
Esteban nna bila'nica quinilo binnauccua tittinig
t1'alo ttu angel de Viabara'.

7

1 Enne' nad sumo sacerddtea nna gunaba titsa'a
Esteban nna rg bi: Tsi huali ' gunne lu'. 2 Becabi

Esteban nna ra bi: Lebi'i hermanos israelitas
nna ca tata nna liudaaruhud naga' le ca titsa' nu

quixa'dnia' le:

Iyaba ri'u nna nd ri'u descendiente qui' ta' tata
qui' ri'u Abraham enne' gudua tiempo antigua.
Tata Dios enne' dua ¥iabara' nna gunnie lani bi loti'
dua ru bi le' region Mesopotamia antesca tsia bi
thua bi le' ttu yetsi 14g Hardn nna, 3 rée bi: Biria
latsi lu' nna bétse'e latsi' ca pariente qui' lu' nna
huia attu léttiala, inte' nna huanidiga' gaya thualu'.
4 Biria té Abraham le' region qui' ca enne' caldeos

nna huia bi gudua bi le' yetsi Haran; nia nna gutti
tata qui' bia. Laniana guthél-la' Tata Dios bi lati
tsé'e le anna. > Pero Tata Dios nna labi bete tie
16yu;j lani bi tiempo lania, nidirubani lati gudu ttu
ni'a bi. Sino beninie bi prometer qui'ni gutie na
latsi' na' bi g'hua lani ca ¥i'ni bi bitola, masqui'ba
lanu ¥i'ni bi chi té lania. 6 Tata Dios nna ree bi
qui'ni ca descendiente qui' bi canu galia bitola
nna cca cabi enne' dittu' le' attu nacién huaya'.
A'hua ree bi qui'ni canu nia nna guthitsini cg cabi
para guni cabi tsina lo quj, aniaba tsé'e cabi por
tappa gayua' ida. 7 Tata Dios nna ra ruhuée bi:
Inte' nna gunia' castigar ca enne' qui' nacion lati
guni ca descendiente qui' lu' tsina lo quj: pero
bitolanna gunia' qui'ni eria ca nianna gunica inte'
servir lugar ni. 8 Prueba de qui'ni Tata Dios nna
née enne' fiel para gunie cumplir iyaba nu chi ree
Abraham nna uccuag ttu sefia cuerpo qui' Abraham
143 circuncision por mandado qui' Tata Dios. Acca
loti' bitsina' §i'ni bi Isaac nna beni Abraham na
circuncidar de uccuania Xunu' ubitsa, porqui'ni

Abraham nna huialatsi' bi Tata Dios. Ania tehud
beni Isaac lani ¥i'ni bi Jacob, 3'hua Jacob lani tsi'nu

ca ¥i'ni bia ca enne' gudulo raza qui' ri'u. 9 La'a
mismuba ca ¥i'ni Jacob canu na ta' tata qui' ri'u
gutsé'e tiempo antigua nna guppa cg la' yélatsi' lani
bettsi' quj José nna, bétti' cg bi lani tuchuppa ca
enne' dia para pais laa Egipto. Pero Tata Dios
gudubéelaniJoséanna 10gutue iyaba ca problema
qui' bi nna benie quini guta'ni bi gracia nna la'
riyeni tse' nna ru'a lo Faraon enne' uccua rey qui'
Egiptua; acca bedug bi para cca bi gobernador qui'
itute Egiptua 3'hua sobre iyaba ca interés nu té qui'j



HECHOS 7:11 XXV HECHOS 7:21

nna. ! Laniana uccua ttu Ubina' fuerte ni le' ituba
reglon qu1 Egiptua g'hua hastad Canadan lati gutsé'e

ca yi'ni Jacob. Yala uccua ca enne' sufrir hasta
quini g'hua ca ta' tata qui' ri'ua nna labi té nu go
cabi. 12 Bina ba ta' tata qui' ri'u Jacob qui'ni yala
Yua' té le' pais Egiptua, acca guthella' bi ca ¥i'ni
bia nia para tdyo'o cg Jua'. 13 Pero nu cca chuppa
vuelta guthel-la' bi cg Egiptua nna, gutixa'ani Joséa
ca qui'ni la'a 1abi nua bettsi' cania nu beni cg
maltratar. Ania modo uccua Faraon saber nuya
nd familia qui' Joséa. 14 Laniana gutayi Josée tata
qui' bi Jacob g'hua iyaba ca pariente qui' bia para
tsia ca Egiptua. Uccua gayuna' tsinu' cabi. 15 Acca
huia té Jacob hastaa Egiptua para thua bi. Nia ba
guttl bi g3'hua tsi'nu ca ¥i'ni bi canu gudulo raza qui'
ri'u nna. 16 Bitola nna tahua' ca ca cuerpo qui'
cabi hastaa Canadan, nia nna becattsi' ca cabile' ttu
loyu nu hui'i Abraham qui' ca ¥i'ni ttu enne' 1ag
Hamor le' yetsi Siquem. 17 Loti' chi debiga' tiempo
quini ccd cumplir promesa ligani qui' Tata Dios
lani Abraham, adiruld xeni china yetsiIsrael, pues
nuyetse' ca chi huanile' pais Egiptua. 18 Pero bitola
nna gudua attu rey para cu'ubi'a Egiptua’, pero la
nna labi benibi'a Joséa porqui'ni lanuru Joséa té,
qui'ni chi gutti bi. 19 Rey ctibia nna bethacca'yia
ca enne' qui' ri'ua nna labi beyu tsi'a cabi hastaa
quini benig mandado gatti ca huatsa to' qui' cabia
conférmea galia cg, para qui'ni bittutru tsani raza
qui' ri'ua. 20 La'a mismuba tiempo lania nna gulia ttu
nubeyu' to' guta' lda bi Moisés; Tata Dios nna yala
guyu'u latsi'e bi. Por tsunna bit' teruba birialani
ca tata nana qui' bia becattsi' ca bi le’ ya'u. 21 Loti'

chia nd para qui'ni gatti bi nna, la'a mismuba ¥i'ni
niula qui' rey Faraon bedi'a bi nna bediyénig bi
ti'atsi §i'ni bi. 22 Moisés nna bidete' ba bi ituba
ciencia nunabia'ni ca enne' Egiptua. Yala tsé' gure'
la' riyeni qui' bi para inne bi nna guni bi tsé' biya
tsina. 23 Loti' Uccuani Moisés chua' ida nna belaba
latsi' bitanel-lia' bi ca enne' na raza qui' bi ca enne'
Israel. 24Bild' téni bi ttu nu Egiptuarunia maltratar
ttu enne' qui' bia, acca bédi' bi @ nna bettl bi nu
Egiptua, ania modo nna bédi' bi yee' qui' enne' qui’
bia. 25 Belaba latsi' bi qui'ni ca enne' qui' bia nna
huénnia cg cuenta qui'ni Tata Dios nna gudilée cg
latsi' na' canu Egiptua por medio de labi, pero laca
nna labi gutelini ca ania. 26 Porqui'ni attu yu'utsa
nna bitsina' bi lati tse'e chuppa canu ritil-la entre
ca enne' qui' bia, acca uccua taa latsi' bi gutse'e
tse' bi ca nna ra bi cq: Bettsi' ba 1é cca, bidnicca

rue' luetsi le. 27 Entonces nu runi maltratar attu
nubéyu'a nna becabig Moisés: Ntini bedug Iu’ para

cu'lbia'nilu'intu' nna gunilu' lu'uxticia qui' tu' ni'i,
28 tsi cahua latsi' Iu' gutti Iu' inte' ti'a betti lu' enne’
Egiptua naya ca.

29 Biyeni bani Moisés ca titsa'a nna becuitta tad bi
huia bi idittu' hastaa latsi ca enne' madianitas. Nia
bd bettsand' bi nna gutsé'e chuppa yi'ni bi. 30 Chua'
ida ti'ga bitola nna loti' gureni bi lati dua i'ya lag
Monte Sinai nna bila'ni bi ttu angel le' ttu tittsa
yettse' nu ritelallani. 31 Bila' bani Moisés nua nna
yala uccuayi latsi' bi, acca gubiga' te bi para inna'
tse' bi bija nu4, laniana biyénini bi ts1'i Sefior Dios
nna ree bi: 32 Inte' nd Dios qui' ca ta' tata qui'
lu" Abraham nna Isaac nna Jacob nna. Masqui'ba
para yétsiloyu chi guttl cabi, pero lani inte' nna

bani ba cabi. Biyeni bani Moisés qui'ni rinne Tata
Dios lani bi nna gudulo bi biyitti'ni bi. De tantua
gutsini bi nna labiru beydayjani bi inna' bi lati re'
yettse' nu ral-la'a. 33 Tata Dios nna guneénie Moisés
adi nna ree bi: Guléqquia ca guarachu qui' lu'ag'
ni'a lu', porqui'ni lati du Iu'a' nna ng lugar santo,
34 hualigani qui'ni chi bila' te' ti'ifa na la' rité qui'
ca enne' quia' tse'e Egiptua; hastaa yiabara' chi hua
biyeni te'la’ ribetsi qui' qui por iyaba nu ruthacca'
canu nia cg; acca rinnia' lanilu' porqui'ni calatsa'a'
gudild ya'le latsi' na' canu Egiptua. Annana, béduli
porqui'ni calatsa'a' ithél-la'a' lu' Egiptua.

35 Ania beni Tata Dios, masqui'ba chi betsibi cg
Moisés nna ra ca bi: Nuni bedug lu' para cu'ubia'ni
lu'intu'nna gunilu'lu'uxticia qui' tu' ni'i; pero Tata
Dios nna guthel-le'e Moisés para ebéqquia bi cg nia
nna gudila bi ca latsi' nd' nu uccua rey qui' Egiptua,
por medio de la’huacca qui' dngel enne' bila'ni bi
le' yettsi'a. 36 La'a mismuba Moisés nna bebeqquia
bi ca le' Egiptua bitola de beni bi ijetse' ca milagro
a'hua adi ca sefial de la’huacca qui' Tata Dios le’
region qui' Egiptua, 3'hua loti' biyalia ttu néda le'
indato' nu ldg Mar Rojo nna gutte cabilahui'. Beni
hua bi adi ca milagro loti' gutsé'e cabi le' desiértud
por chua' ida. 37 La'a mismuba Moisés nna guneéni
bi ca enne' Israel nna ra bi cg: Hual'lani tsa quini
Sefior Dios enne' becui'e inte' nna guni huée qui'ni
attu descendiente qui'ba le cca huée profeta. Acca
liiida naga'le qui'e nna liguni nu inneé. 38 Ttu dngel
nna gudue ru'a lo Moisés loti' huappi bi lo i'ya nu
1a Monte Sinai. Angelid nna bi'e titsa' lani bi, 3'hua
lani ca ta' tata qui' ri'u gutsé'e lania. Beni Moisés

recibir ca titsa' de la'labani nu betha' na b1 hastaa
lani ri'u anna. 39 Pero ca ta' tata qu1 ri'ua nna

labi uccua latsi' quj guda naga' qui qui' Moisés,
sino betsibi 14 ca bi nna tulidaba bedua iqquia quj
eyéqquia ca Egiptua. 40 Laniana ra cg Aardn: Beni
ttu bija imagen para ccd dios qui' tu' nna gunia
intu' cualani porquini Moisés nu guleqquia ri'u le'
Egiptua nna, quiligdhud té néda guyi' bi. 41 Laniana
beni cg ttu idolo nu de oro forma de gu'na para
guduyibi qui ru'a 1u1, 3'hua beétti ca ifé ca animal
nna betsia cg cg ru'a lo idolud nna beni cg fiesta
qui'i. 42 Acca Tata Dios nna bétse'e té latsi'e ca
nna be'él-la' telée cg guni ca adorar hastad ca bélia
tsia Yiaba ti'a chi ra Tata Dios lo ca libro lati ga'na
escrito por ca enne' uccua profeta qui'e:

Lebi'i ca enne' Israel, durante chua'ida nu gureni
lele' desiértud nna iyétse' ca animal to' betti
le para sacrificio.

Tsipor inte' ba beni le cg ofrecer ca. Labi.

43 A'hua guléqquia le estatua qui' Moloc lani
yaniyula qui'j;

A'hua beni le ttu figura forma de ttu bélia para
ccgrepresentar Remfan nurenale qui'nina
dios qui'le;

A'hua adi ca figura nu beni le nna bedu¥ibi le ru'a
lo quij.

Acca guté teld' le cuenta para iche' ca le adirula
idittu' de le' nacién nu laa Babilonia, para
cca le esclavo nna guni le tsina lo qui.

44 Ca ta' tata qui' ri'uva nna beni cabi ttu carpa xeni

nu biju' de templo provisional para lacabi. Leé'

templua nna gutua cabi ca tabla iyya lati ga'na
escrito lo qui ca mandamiento nu bete Tata Dios

lani Moisés. Carpa nu biju' de templo qui' cabia
nna beni cabi g ti' tadni belue'ni Tata Dios lani
Moisésloti' gunénie bi qui'ni §' nd nu guni bi. 45 Adi
ca ta' tata qui' ri'u gutsé'e bitola nna bia' cabi
iyabani material bénini cabi templua gaya tediba
huia cabi. Guta'a cabi le' region qui' ca enne'
huaya' lani Josué enne' uccua capitan qui' cabia.
Tata Dios nna guléqquie ca contrario qui' cabia
latsi quj, pero 10yu qui' canid nna betie na qui' ca
ta' tata qui' ri'ua. Ania uccua hastaa tiempo qui'
David. 46 David nna guppa bi favor ru'a lo Tata

Dios. Gunabam bi Tata Dios ti'a huia hud latsi' ta'
tata qui' ri'u Jacob, qui'ni gudua bi ttu templo para

lee. 47 Pero alahua David bedua templua para Tata
Dios, sino ¥i'ni bi Salomon 14 bedua bi g. 48 Yu ba
ri'u qui'ni Tata Dios enne' dua yiabara' nnalabi due
le' ca yu'u nu runi ba ca enne', ti'a ra Tata Dios lati
ga'na escrito por enne' uccua profeta qui'e:
49Y¥iabara' ba nd trono quia', yétsiloyu nna na tig lati
rudu cani'a'.
Biala yu'u ni gudua le para inte' ca, gala nug' dua
lugar lati edi latsa'a' ca.

50 Tsi dlahua inte' ba beni iyaba ca cosj ca.

51Beni ba Esteban seguir gunne bi nna ra bi: Yala
enne' cabezudo ndé le, g'hua I'liu'u losto' le nna
a'huala’ riyeni qui' le nna ng ti'a rulaba latsi' canu
labi rialatsi' quj Tata Dios. Tulidaba tsé'e le contra
Espiritu Santo. Ti'a beni ca ta' tata qui' lia, §' tehua
runi le. 52 Porqui'ni nu 14 ca profeta bihud uccua
cabi sufrir por ca ta' tata qui' lia cd. Antesld béttl
ca ca enne' gutixa'a con tiémpuni qui'ni il-lani ttu
enne' labi té falta qui'e, pero de gul'lanie nna bete
lali e cuenta hasta qui'ni béttili e. 33 Lebi'i 14 nug'



HECHOS 7:54 XXX HECHOS 8:2

beni recibir ca mandamiento nu benna Tata Dios
por medio de ca dngelia para guni le nu rée, pero

labi runi le ca.

>4 Biyeni bdani ca ca titsa'a nna bitsa'd lani ca
Esteban nna uccua latsi' quj gutti cq bi. 55 Por
la’huacca qui' Espiritu Santo nna gunne Esteban ca
titsa'anna gunna' té bi iabara' nna bilami bila'yani'
nu da' desdeba Viabara' la lati dua Tata Dios. Bila'
bani bi Jesus qui'ni du tie lado nd' bani qui' Tata
Dios. 56 Laniana ra té bi: Anna teni rila' te' yalia
Viabara', linna' tsadaruhud qui'ni Nubeyu'a nna du
tie lado nd' bani qui' Tata Dios. 57 Laca nna guretsi
ya'dni ca nna bethaya naga' quj nna bitsina' chi
cg ttu tiempo ba para gutti ca bi. 58 Laniana
guléqquia té ca bi fuera yétsia. Canu uccua testigo
falso contra Esteban nna becua' cg ca lari' qui'
cania ru'a lo ttu nubeyu' lag Saulo para qui'ni
hui'a ca cuidado. Gudulo té cg rue' cq Esteban
iyyad. 59 Beni ba ca seguir bedua ca iyya iqquia
Esteban miéntraste beni bioracion nnara bi: Sefior
Jesus, bedi' cuig'lu’ espiritu quia' canchu chi gattia'.
60 Laniana bedu¥ibi bi nna gunne bi iditsa nna ra
bi: Sefior, bittu exalatsi' cuig'lu' tul'li'i nu runi cg.
Beyacca ba ra bi ania nna gudulo descanso eterno
qui' bi.

8

1 Nubeyu' 14 Saulud nna gudu bd de acuerdo
quini gutti cg Esteban. Ca tsa lania nna gudulo
ca betsia latsi' quj ca creyente qui' iglesia nu
re' Jerusalén. Acca guthilalia ba iyaba cabi ituba
region qui' Judea nna Samaria nna, pero ca ap0stol
nna beya'na ba cabi le' Jerusalén. 2 Tuchuppa ca

creyente fiel nna guche' cabi cuerpo qui' Esteban
nna becattsi' cabi bi; yala guretsi cabi por nu
uccua lani bi. 3 Saulud nna beni b4 seguir betsia
latsi'j ca enne’ rialatsi'a; guta'q le' ca yu'u qui' cabi
nna guté'ya cabi nna bedal-la cabi litsi' iyya, tantua
canubeyu'l'le ca niula l'le.

4 Pero ca enne' guthilalia ba nna huia cabi ita
lettia tabani hueéquixa'a evangelio. 5 Felipea nna
huiabipara ttuyetsile'region Samaria nna benibi
predicar nu cca qui' Cristua. 6 Betlippa té nufetse'
ca enne' yétsid nna yala tse' beda naga' quj nu
gutixd'ani Felipea cq. Biyénini cg predicacion qui'
binna bila'ni ca ca milagro nu beni bi. 7 Porqui'ni
por Felipea nna acca iyetse' canu uccua padecer
por ca espiritu malo nna ribetsi ya'ani cg beria ca
lo losto' ca enni'a. A'hua ijetse' canu rani paralisis
nna ca enne' cojo nna beyacca latsi' quj. 8 Acca
iyabani ca enne' le' yétsid nna yalani la' redacca’
latsi' guta' qui' quj. 9 Gudua ttu nubeyu' 1dg Simon,
chia gutsd nd huatsaa' nna yala bethacca'jia ca
enne' Samaria nna yala enne' jeni belaba latsi']
uccua. 10 Iyaba ca enne' nna yala huialatsi' quij
qui'j, tantua canu adiru cuiti' hastad ca enne' gula
nna ra c3: La nui nna du meru gani la’huacca
¥eni qui' Tata Dios lani g. 11 Yala guppa ca titsa'
nubéyu'a porqui'ni berexael-la'a ca por medio de
la' huatsaa' nu runig chia gutsa ni. 12 Biyeni bdni
ca enne' yétsia predicacion qui' Felipea acerca de
ca titsa' tse' cubi nu cca qui' 1a' rigi'ubia’ qui' Tata
Dios nna Jesucristua nna, huia té latsi' qui nna
uccua cg bautizar tantua ca énne'yu' lI'le ca niula
I'le. 13 La'a mismuba Simon nna huia hua latsi'j.

De chi uccug bautizar nna tulidaba gurénia lani
Felipea; 9'hua de bila'nig ca milagro nu beni Felipea
a'hua adi ca hecho nu rulue' la’huacca qui' Tata
Dios lani bi nna yala biquila' latsi'j. 14 Bina b4 ca
apostol tsé'e le' Jerusalén qui'ni ca enne' Samaria
nna chi huad rialatsi' quj titsa' qui' Tata Dios, acca
guthella' cabi Pedrua nna Judan nna nia. 15Bitsina'
ba cabinianna benicabioracion por canurialatsi'a
para qui'ni thi' cabi lahuacca qui' Espiritu Santo.
16 Porqui'ni lanu nu¥a iqquia ni chi huadila’huacca
qui' Espiritu Santo lania entre ca enne' Samaria,
sino quini uccua ca bautizar tsua' teruba lani
nombre qui' Jesus. 17 Pero de betsia nd' ca apdstol
iqquia ca énni'anna gul-lani taba Espiritu Santo lani
ca. 18 Simén nu gufeni magia dntesca tsialatsi' nid
nna, de rutsia nd' ca apostol iqquia ca enne' nna
ridi' cg la’huacca qui' Espiritu Santo, acca béninig
cabi ofrecer bel'liu nna, 19 rg cabi: Ligunna hua
la'huacca quia' para qui'ni nuyatediba gutsianaya'
iqqui nna gunig recibir la’huacca qui' Espiritu
Santo. 20 Pedrua nna ra te bi g3: Tata Dios nna
gunie lu' castigar tsa'tséla tehua bel'liu qui' lu'a’,
porqui'ni rulaba latsi' Iu' gé'oni lu' favor nu ¥a
runna ba Tata Dios. 21 Labi té derecho qui'lu' para
laniIu' le' tsinj, porqui'ni la' ruldbalatsi' qui' lu' nna
labing tsé'ru'alo Tata Dios. 22 Acca beyatta'yu lani
Tata Dios por maldad qui' lu'g' nna, xiaba canchu
lee nna eyuniyén latsi'e qui' lu' por la' rulabalatsi'
mal nu yu'ulo losto' lu'. 23 Porqui'ni rild' te' qui'ni
yu'u ba lu' le' 1a' chul'la, 3'hua tulla' qui' lu' nna
Viga' banig lu'. 24 Becabi Simo6n nna ra: Linabani
Sefior por inte' para qui'ni nidi ttu ca cosa nu chi

ra lid' nna laa thacca' ya' a. 25 Laniana Pedrua nna
Judan nna de chi bete cabi testimonio nu cca qui'
Jesucristua nna gutixa'a cabi titsa' qui' Tata Dios le'
ifetse' ca yetsi anta' Samaria nna, beyeqquia cabi
Jerusalén.

26 Bitola nna gunne ttu angel enne' guthella'
Sefior lani Felipea nna ree bi: Guduli nna huia
gutel-la' néda yubitsi nu riria dacca' lado sur qui'
Jerusalén para yetsi ldg Gaza. 27 Laniana guduli chi
Felipea nna guda' chi bi. Tiémpud nna bila'ni bi
ttu enne' Etiopia nacion qui' Africa. Nubéyu'a nna
uccu g empleadonudacca'le' palacio qui' Candace
niula uccua reina qui' ca enne' Etiopia. Nubéyu'a
nna ng ttu nubeyu' eunuco, bi'g cuidado iyaba
ca riqueza nu té qui' niula rigu'ubi'd. Empleadua
nna huia le' Jerusalén huéni Tata Dios adorar.
28 Beyeqquia tiglatsinna deyu'd le' carreta qui' nia
nna rul-la tig escritura nu ga'na escrito por Isaias
enne' uccua profeta qui' Tata Dios tiempo chia
gutsd. 29 Espiritu Santo nna rée Felipea: Gubiga'
luitta' carreta'. 30 Gubiga' té Felipea nna biyénini
bi qui'ni nubeyu' Etiopia nna rul-lg escritura nu
bedia profeta Isaias, acca ra té bi g: Tsi hua ritelini
lu'bifanug'rullalu’ ca. 31 Becabig nnara bi: Ti'ani
modo ttéli te' canchu nuhud nuya ethatsila'nania
inte'ni'i. Laniana gutta'yu tenig Felipea qui'ni tsappi
bi nna cue'ni bi lani g le' carreta. 32 Lectura lati
rul-la naa nna ra ij:

Ti'ariche' ca ttu carnero para gutti cg na, 4' tehua
guche' ca ne.

A'hua ti'a ttu carneru to' labi bija runig canchu
chi richu cg ittsa' §uj, 4' tehua lée nna labi

beduditsié de chi ruthdcca' ca néa biya.
33Beni ca ne tratar ti'atsi labi enne' re' cuenta née,

3'hua labi lu'uxticia beni cg qui'e.
Accanuniccaniequixd'ati'iyategd mal uccua canu

gutsé'e tiempo qui'e ca.
Gutua cg la'labani qui'e le' yétsiloyuj.
A' ra lo Escritura. 34 Laniana ra tig Felipea:
Bethatsila'na bdl-lani inte': Nuni qui'ni nui rinne
profeta, tsila'a qui'ba bi, o, tsi qui' nuya attu enne'
ba &cca. 35 Felipea nna gudulo bi por medio de
Escritura nna gutixa'ani bi g ca titsa' de salvacion
nu runna Jesucristua. 36 Néda ba yu'u cabi nna
taxdcca' cabi ttu lettia lati yu'u inda. Acca ra te
nubéyu'a: Chi gul‘lani ri'u lati yu'u inda. Tsi bihua
cca tia' bautizar anna cd. 37 Felipea nna ra bi a:
Huacca ldana canchu hua ria latsi' lu' lani itute
losto' Iu'. Becabig nna ra: Hua ria ba latsa'a' qui'ni
Jesucristua nna née Yi'ni Tata Dios. 38 Beni tia
mandado qui'ni thutsi carreta. Laniana huadi té
chuppa taa cabile' inda nna beni té Felipea na bau-
tizar. 39 De beria cabile' inda nna, Espiritua nna de
repente taba bedi'e Felipea nna bedue bi attu lati
huaya'. Nubeyu' Etiopia nna labiru bilda'nig bi nna
deyya tig latsj lani la' redacca'’ latsi'. 40 Bitola nna
bild' téni ca Felipeale'yetsilag Azoto. Guté babinia
nna beni bi predicar evangelio le' ttu ttu ca yétsia
nna bitsina' bi Cesarea.

1 Saulo nna beni bg seguir betsia latsi'j canu
rialatsi' qui' Sefior, hastaa qui'ni bedua iqquj guttia
cabi. acca huig ru'a lo nu uccua sumo sac-
erdotea, nna 2 gunaba tig orden para gutia lani

canurigu'ubia' le' ca sinagoga le' ciudad Damasco,
para quini canchu etselanig nuya ttu ca enne'yu'
I'le ca niula I'le canu rialatsi' qui' Cristua nna ichi'a
cabi preso para Jerusalén. 3 Néda ba yu'u Saulua
chi' taddug itsina'a le' ciudad Damadscud, de re-
pente tad nna gul-lani ttu la'yani' qui' Jiabara' nna
bedani'a ita'lubanig. 4 Acca la'a mismuba lati du
nad gubixi chig loyu nna biyeni ténig tsi'i ttu enne’
gunenie na, nna ree: Saulo, Saulo, bidnicca rutsia
latsi' lu' inte' ni'i. > Saulud nna ra tig: Nuni lu' nug'
Sefior. Enni'a nna rée na: Inte' na' Jesus enne’
rutsia latsi' lu'; la'a lu' ba runidi' qui' lu' por nu
runilu'a'. 6 Biyitti'ni Saulua de tantua la' ratsilatsi'
nna rg: Biani calatsi' cuig'lu' gunia' Sefior. Lée nna
ra tie na: Beyatha nna beyya le' ciudg'; na' ba nna
ccd lu' saber nund qui'ni gunilu'. 7Ca nubeyu' dia
lani Sauluanna cuenta gudaa tsi ba cg nna uccuayi
ba latsi' quj porqui'ni biyénini cg tsi'ia pero lanu
nuya bila'ni cag. 8 Beyatha té Saulua nna uccua
latsi'j inna'g pero labiru bild'nig. Acca gutel-la' bani
cg ni'j nna guche' ca na Damascud.  Nia ba gudua
Saulua tsunna ubitsa, labi uccua ila'nig nna. Labi
gutua nihua inda labi gu'ya.

10Le' Damdscud nna gudua ttu enne' chi huialatsi',
1a bi Ananias. Guneéni Sefior bi lo yela nna reée
bi: Ananias. Becabi bi nna ra bi: Ni ba dua’
Seflor. 11 Sefior nna ree bi: Huatha, huia calle nu
143 Derecha litsi' Judas nna, inaba titsa' lu' por ttu
nu la Saulo nu yetsi Tarso, porqui'ni la nna runia
oracién anna, 12g'hua chi uccua saber qui'ni itsina'
lu' 1ati dug, porqui'ni ti'a ttu nu rinneni yéla ba
bild'nig qui'ni guta'a ttu enne' 14 bi Ananias nna
betsia nd' bi iqquj para qui'ni eld'nig. 13 Ananias

nna rabi e: Sefior, nuyetse' cg chi ra cg inte' nu
cca qui' nubéyu'a' qui'ni yala telad mal chi benia
qui' ca enne' qui' cuig'lu' tsé'e Jerusalén. 14 A'hua
ca sacerdote principal nna chi bete cg orden qui'
para gudaxu'a tu' preso, iyaba tu' canu runi tu'
oracion lani nombre qui' cuig'lu'. 15 Sefior nna
rée bi: Huia, porqui'ni chi réeé' te' nubéyu'y' para
uquina' ya' g tsig huequixa'a nu cca quia' ru'a lo
ca enne' qui' adi ca nacion nna ca rey qui' quj
nna, 3'hua ca enne' Israel nna; 16inte' nna gulué'ni
ya' g ti'iya tegd nd qui'ni ccd padecer por nu cca
quia’. 17 Laniana huia te Ananias. Guta'a bi le'
yd'a nna betsia nad' bi igquia Saulua nna ra te bi:
Hermano Saulo: Sefior Jesus enne' bila'ni lu' loti'
yu'ulu' néda chi guthel-le'e inte' para qui'ni gunia'
oracion para lu' para qui'ni ela'ni lu' nna guni Iu'
recibir la’huacca qui' Espiritu Santo. 18 Luegu taa
nna ti'a nd bia nd nu betua lo Saulua, lania tad nna

beld' chini bi. Guduli te bi nna uccua bi bautizar.
19 Laniana beyo0 bi etta nna beyatta' fuerza qui' bi.

Gudua bile' ciudad Damascud tuchuppa ubitsa lani
ca enne' chi rialatsi'a.

20 Bitola nna gudulo bi gutixa'a bi nu cca qui'
Cristua. Le' ca sinagoga qui' ca judiua nna beni bi
declarar qui'ni Jestis nna hualigani née Yi'ni Tata
Dios. 21 Iyaba canu biyénini cg qui' bi nna uccuayi
ba latsi' qui nna ra ca: Tsi dlahua nui nud rutsia
latsi'j canu rudettia laa Jesus le' ciudad Jerusalén,
acca da' hug ni para gutsia latsi'] canu rialatsi'
nna ichi'a cq preso ru'a lo ca sacerdote principal

cd. 22 Pero Saulua nna lani adi 1a valor beni bi
predicar hasta qui'ni guleqquia ¥iniq latsi' ca ]udlo

tseé'e Damascud, gutixa'ani bi ca claru teni quini

Jesus nna née Cristo enne' ribeda cg qui'ni il-lanie.

23 Gute ti' diba tsd nna guléqquia latsi' ca judiua
gutti ca Saulua. 24 Gutse'e té cg guardia ru'a ciudaad
la' réla la' ritsa ba ribéda ca bi para gutti cg bi.
Pero Saulua nna bina binure'ni ca guthacca' ca bi.
25 Acca de réla 14 nna gulida ca enne' chi rialatsi'a
Saulua dacca' lo dé'é nu yeqquia ciudaad, yu'u bi
le’ ttu tsummi Xeni. Ania modo nna gula bilatsi' na'
canu rutsia latsi' quj bia.

26 De betsina' Saulua Jerusalén nna beyila bi lati
tse'e ca creyente qui' Sefor, pero iyaba cabi nna
yala gutsini cabi bi porqui'ni labi chi yu cabi qui'ni
chi hud na bi creyente. 27 Laniana guche' Bernabé
Saulua ru'a lo ca apoOstol nna, be'ni bi cabi titsa'
ti'ifa uccua bila'ni Saulua Sefior Jesucristua loti'
yu'u bi néda nna, 3'hua nu ree bi nna. Gutixa'a
hua bi ti'ifa beni Saulua predicar lani valor le'
Damadscud nu cca qui' Jesus. 28 Laniana gureni ba
Saulualanicabile'Jerusalén. 29Sinla' ratsilatsi' nna
gunne bi nu cca qui' Sefior, 3'hua beni bi discutir
lani ca judiua canu rinne titsa' griego; pero laca
nna luegu tad uccua la latsi' quj gutti cq bi. 30Bina

ba ca hermanos nui nna huia cabi lani bi hastaa
yetsi Cesarea; nia nna bethel‘la' cabi bi para yetsi
qui' bi Tarso. 31 Laniana le' ituba regién qui' Judea
nna Galilea nna Samaria nna labiru betsia latsi’
qui ca enne' nu chi rialatsi' masqui'ba runi cabi
reunion. A'hua adi 14 tsittsi uccua cabi nna beni

cabi Sefor obedecer lani la' ratsilatsi' lo losto' cabi.
Espiritu Santo nna betie fuerza qu1 espiritu qu1

cabi; acca yala huani adi ca enne' nu rialatsi' qui'
Sefior.
32 Loti" guréni Pedrua hueéni visitar iyaba ca

creyente nna, huia hud bi hueneél-le' ca creyente
fiel tse'e le' yetsi 143 Lida. 33 Nia nna gudua ttu
énne'yu' guta' 14 bi Eneas, chi uccua xunu' ida téa
ra'nig lani pardlisis nidi laa cca tt4. 34 Pedrua nna
ra bi g: Eneas, Jesucristua reyunie lu'. Huatha
nna bedappa ca lari' qui' lu'a'. La nna beyatha
chig. 35Iyaba canu tsé'e le' yetsi Lida g'hua le'
yetsi Saron, de bila'ni ca qui'ni chi beyacca latsi'
nubéyu'a nna, acca betse'e latsi' quj ca creencia
qui' quj nna huia latsi' quj Sefior Jesucristua.

36 Gudua le' yetsi 1da Jope ttu niula creyente
guta' 1ij Tabita, titsa' griego nna 14 hud Dorcas.
Tulidaba guppa la' retualatsi' por ca enne' pobre
nna benig ca cualani. 37 Tiempo lania nna yala
fuerte hui'niag nna labiru beyacca latsi'j. De chi
guttia nna begadia cq na gutixa te ca na le' yd'u
$énid. 38 Yetsi Lida nna ri'a exa ba yetsi Jope. Acca
de bina ca creyente tse'e le' Jope qui'ni le' yetsi
Lida re' Pedrua nna, guthel'la' té ca chuppa ca
Enne'yu' para gatta'yuni ca bi nna ra cg: Gutaxia
bél'la cuig'lu' lani intu'. 39 Pedrua nna huia chi bi
lani ca. Bitsina' bi Jopea nna guche' ca bi le' ya'u
¥eni lati téni cg cuerpo qui' Dorcas. Nia hud tsé'e ca
niula viuda rite la'di' yala ribetsi ca nna belue'ni
ca bi ca vestido g'hua adi ca lari' nu gutia Dorca
loti' bani ru nad. 49 Pedrua nna beni bi mandado
quiniiria saiyaba ca fuera, laniana beduyibi bi nna
beni bi oracion. Beyacca ba beni bi oracion nna
bedéqquia lo bi lati té nu yattia nna ra bi: Tabita,
beyatha. La nna benna'g, bild' chinig Pedrua nna
gure' tenig. 41 Pedrua nna bedaxu' te bi ni'j nna
bethuli bi 3. Laniana beyayi bi ca enne' chi rialatsi'a
a'hua ca niula viuda nna beni bi Dorcas presentar

lani cg quini chi beyacca banig. 42 Itubani le' yetsi
Jopea nna bina cg nu uccua, acca nuyetse' ca beni
ca Sefior aceptar. 43 Pedrua nna beya'na bi ijé
ubitsa le' yetsi JOpea litsi' ttu nubeyu' lag Simon nu
rucutsl yéti para zapato.

10

1 Gudua ttu nubeyu' le' yetsi Cesarea 1ada Cor-
nelio, uccug capitdn qui' gayua' ca soldado qui'
ejército italiano. 2 Nubéyu'a nna yala adorar benia
Tata Dios, g'hua yala obedecer beni bi e lani la'
ratsilatsi' 1o lostu'j; ania ba beni iyaba canu tseé'e
litsi'j. Yala' hud cualani benia ca enne' Judea canu
rite la'df', a'hua tulidaba benig oracidon. 3 Ttu tsa
nna ritj tsunna ti'gd de didl-lald nna, ti'a ttu nu
rinneni yela ba bild'ni Cornéliua claru teni ttu dngel
gutd'a bi lati dug hueni adorar. Angelia nna ra
bi 3: Cornelio. 4 La nna betsia tsittsi ba 1uj bi
yala lani la' ratsilatsi' nna ra bi: Bidgani nui Sefior.
Angelia nna ra té bi g: Tata Dios nna chi biyéninie
ca oracion qui' Iu', @'hua chi bild'nie la' retualatsi'
nu té qui' lu' lani ca enne' pobre. 5 Acca guthél-la'
ca mozo qui' lu'g' le' yetsi laa Jope para taxi' ca
Simon enne' 14 hua bi Pedro ¢ enne' dua litsi' ttu
enne' rucutsi yeti para zapato lda Simon, dug exa
baru'aindato'. Pedrua nna quixd'ani bilu' bija na
quini gunilu'. 7Beria dibd dngelia lati du Cornéliua.
Gutayi tée Cornéliua chuppa ca huenitsina qui' nia
nna g'hua ttu soldado fiel nu yala hua adorar benia
Tata Dios. 8 Gutixa'dnig cq iyaba nu uccua acerca
de nu bila'ni na4, bitola nna guthél-la'a ca para
yetsi Jope.

9 Attu yu'utsd nna exa tegdaba ru'a ciudad chi
dia cg, huappi Pedrua iqquia yu'u lo azotea para
guni bi oracidn. Ttu tsi'nu hora ti'gad nud. 10 Gutuni
I'1ani Pedrua nna quelibi 11dni go bi uccuani bi,
pero miéntraste runi ca Juhué bi nna de repente
tad nna bila'ni bi ti'a ttu nu rinneni yela. 11 Bila'ni
bi yalid yiabara' nna huadi' té ttu lari' yiga' tappa
esquina qui'j forma de ttu béduti. 12 Le' nud nna
yu'u iyabani clase de ca animal: canu tsia tappa
ni'a qui, a'hua canu riyé'ya bani lé'e quj, g'hua
canu ridaa lo be' nna. 13 Laniana biyéni teni bi
tsi'i ttu enne' nna reée bi: Pedro, guyi' nna beétti
nna guto. 14 Becabi Pedrua nna ra bi: Labi Sefior,
porqui'ni nidi tsa ni'i gua' iydni nu ro ca enne'
qui' adi ca nacidn, nihua biya cosa nu rilatsi' lani
ca cosa cuttsi nna. 15 Laniana biyénini tsi'i Enni'a
nu cca chuppa vuelta nna ree: Nu chi beni nari
Tata Dios nna bittu ina lu' qui'ni ng cuttsi. 16 Por
tsunna vuelta uccua ania. Bitola nna beyeélla' ba
Tata Dios 14ri'd Jiabara'. 17 Miéntraste du ba Pedrua
cani bi nuyue nna rulaba latsi' bi de nu cca qui'
vision nu bila'ni bia nna, bitsina' té ca nubeyu'
canu gutheélla' Cornéliua, bitola de gunaba titsa'
cg gaya nua' dua litsi' Simén. 18 Gunne te ca ru'a
puerta nna gunaba titsa' cg canchu nia dua Simon
enne'ld hua bi Pedro. 19 Atsabarulabalatsi' Pedrua
sobre de nu guydcca' bia nna ra teé Espiritu Santo
bi: Na' té tsé'e tsunna ca nubeyu' reyila ca lu'.
20 Acca beyadi nna bittu tehud ccani lu' qui'ni laa
tsia lu' lani cg, porqui'ni inte' ba guthél-la' ya' ca
ni. 21 Laniana beyadi te Pedrua lati tsé'e ca nubeyu'
guthél-la' Cornéliua nnara te bica: Inte' nug' reyila

le. Biani razon ni nua'le. 22 Becabi ca nna ra ca:
D4' tu' por mandado qui' ttu Capitan lag Cornelio,
nd bi ttu enne'yu' tsé' nna yala obedecer runi bi
Tata Dios lanila' ratsilatsi' lo losto’ bi, 8'hua yala tsé'
daa titsa' qui' bi entre ca enne' Judea. Ttu angel
nu guthella' Tata Dios nna chi gunenie bi para
tatayi bi cuig'lu' litsi' bi nna iyénini bi ttu titsa' ru'a
cuig'lu'. 23 Laniana bega'a Pedrua cg le' yu'u nna
bete bi posada qui' qui. Atu yu'utsa nna guda' té
bi dia bi lani ca, huia hua tuchuppa ca creyente le'
yetsi JOpealani cabi. 24 Attu yu'utsd nna guta'a cabi
le' yetsi Cesaree. Cornéliua nna ribéda bg cabi nna
chi betuppa iyaba ca pariente qui'i 3'hua ca amigo
canu adiru cca tsi'a nna. 25 Bitsina' Pedrua litsi'
Cornéliua nna biria chia para gunig Pedrua recibir
nna bedu taa yibj ru'a lo bi para gunig bi adorar.
26 Pero Pedrua nna bethuli bi Cornéliua nna ra té bi
a: Béduli, bittu gunilu'inte' adorar porqui'ni luetsi
enne' ba Iu' inte'. 27 Atsaba rue' Pedrua titsa' lani g
nna guta'abile' yu'u qui' Cornéliua nna bila' téni bi
quini enne' Jetse' chi tsé'e nia, iyaba ca enne' canu
nayini Cornéliua. 28 Laniana ra Pedrua ca: Lebi'i
nna hua yu ba le qui'ni segun religion qui' intu'
raza Judea nna yala prohibido na etuppa tu' lani
ca enne' qui' adi ca nacion, nihua para ga'a tu' le'
litsi' enne' qui' attu raza huaya'. Pero Tata Dios
nna chi belue'nie inte' qui'ni labi da te' épa'a' attu
enne' huaya' qui'ni naa cuttsi o qui'ni labi dacca’
ifu' ru'a lde. 29 Accc de gutayi le inte' nna daya
tad' nna labi gududitsia'. Annana rinaba titsa'a'
le: Biyaldni'a qui'ni acca gutayi le inte'. 30 Becabi
Cornéliua nna ra: Chi uccua tappa ubitsa mérua

hori nna labi chi gutua' nna runia’ oracion ti'a runi
ba'le'litsa'a’ ttu ttu tsd ba de dial'la 1a, de repente
tad nna gudu ttu énne'yu' ru'a lua' yala catittini
Yo bi, 31 ra té bi inte: Cornelio, Tata Dios nna
chi biyéninie oracion qui' lu', g'hua rila'nie iyaba
cualani nu runilu' ca enne' pobre. 32 Acca rinénia'
lu" qui'ni ithel'la' lu' razon para ita ttu enne' dua
le' yetsi Jope 1a bi Simdn Pedro, dua bi litsi' attu
enne' 14 hug Simon rucutsig yeti para zapato nna
dua exa bd ru'a indato'. Canchu chi il-lani Simoén
Pedrua nna huénnibilu'titsa'. 33Por nui nnaluegu
tad guthél'la'a' razon para ita cuig'lu’. Qui¥ya rugani
cuig'lu’ qui'ni gul-lani lu' ni. Annana Tata Dios nna
yue qui'ni ni ba tsé'e tu' para guda naga' tu' iyate
nu chirée qui'ni quixa'ani cuig'lu’ intu'.

34 Laniana gudulo Pedrua gunne bi nna ra bi:
Annana riteli te' qui'ni Tata Dios nna alaa tsua'
teruba ca enne' Judea catsi'inie, 35 sino qui'ni hua
riyeni banie qui' nuya tediba enne' ni, todo es
qui'ni calatsi' quj cca ca enne' adi obediente lani
e nna runi ca nu nd tse' lani la' ratsilatsi'. 36 Pero
lani intu' ca enne' Israel nna chi gunne Tata Dios
ca titsa' tse' cubi para eyacca ri'u ttuba lani e por
medio de Jesucristo enne' nd xana'iyaba ca enne'.
37Lebi'i' nna hua yu ba le nu uccua déesdeba Galilee
hastaba itubani region Judea bitola de beni Juan
predicar nu cca qui' bautismo. 38 Tata Dios nna
benile'yee Jesus enne' Nazaret nna betie la'huacca
qui' Espiritu Santo lani e; yala enne' tse' uccue lani
caenne' porqui'ni beyunie iyaba canu uccua pade-
cer por numalua, ania benie porqui'ni tulidaba
gudu Tata Dios lani e. 39 Intu' nna na tu' testigo

porqui'ni bila'ni tu' iyaba ca cosa nu beni Jesus
le' region Judee nna Jerusalén nna. Bitola nna
betad' ca ne lo ya curutsia de chi guda ca clavo
ni'a né'e, ania modo betti ca ne. 40 Pero tsunna
ubitsa bitola nna beyathee de lo ba lati becattsi' ca
ne nna beyacca banie por la’huacca qui' Tata Dios.
Laniana gurénie lani intu' attu. 41 Aladruhud iyaba
ca enne' bila'ni cg ne de chi beyathee de lo 1u'uti,
sino ca enne' becué' Tata Dios desdeba neru para
cca ca testigo de nu cca qui'e, 3'hua intu' nna gu'ya
guto tu' lani e bitola de chi beyathee de lo 1u'uti.
42 Laniana guthel-la' huée intu' para quixd'ani tu' ca
enne' nna cueqquia li tu' quini Tata Dios nna chi
bedue Jesus para quée Juez qui' iyaba canu bani
3'hua qui' iyaba canu yatti nna. 43 Qui' Enni'j nua
gutixa'aiyaba ca profeta qui'niiyaba canu tsialatsi'
qujine nna huatta'la’' runittilo qui' ca tul-la' qui' quj
por medio de lée.

44 Atsaba rinne Pedrua ca titsa'a nna huadi
Espiritu Santo iqquia iyaba canu ruda naga' pred-

icacién qui' bia. 45 Ca creyente Judee ca enne' beni
cabi Pedrua acompaiiar nna, uccuayi ba latsi' cabi
bila'ni cabi qui'ni hastad ca enne' labi na judio
nna chi huadi Espiritu Santo lani cg; 46 bennia
cabi cuenta qui'ni chi gu¥i' ca la'huacca qui'e de
biyénini cabi gunne ca adi ca titsa' huaya' nna
rudaliani cg Tata Dios nna. 47 Laniana ra té Pedrua
ca enne' judio canu tse'e lani bia: Tsi bihua na
qui'ni ccd hud ca bautizar cd. Pues chi hua beni
cq Espiritu Santo recibir ti' tehud ri'u. 48 Laniana
beni Pedrua mandado qui'ni cca cg bautizar lani
nombre qui' Sefior Jesus. Bitola nna gutta'yuni ca



HECHOS 11:1 xliv HECHOS 11:11

bi qui'ni cueda bi nia tuchuppa ubitsa.

1 Bina ca apOstol lani adi ca hermanos canu
tse'e le' region Judea qui'ni g'hua canu labi na
raza Judee nna chi huad rialatsi' quj titsa' qui' Tata
Dios. 2 Le' ciudad Jerusalén tse'e hua tuchuppa ca
enne' judio chi nd hud ca creyente, pero ruthitsi
ca qui'ni iyaba ca enne’ rialatsi' qui' adi ca nacion
nna cca hua cg circuncidar nna guni hua ca adi
ca ceremonio nu ra lo ley qui' ca judiua. Acca de
beyéqquia Pedrua le' Jerusalén nna, 1la canua nna
yala gutitsa' ca bi nna, 3 ra cq bi: Biecca huia lu'
litsi' canu labi na judio nna guto Iu' lani ca ni'i.
4 Laniana gudulo Pedrua gutixa'dni bi cg nu uccua
désdeba neru nna ra bi: > Loti' ri'a' le' yetsi Jopea
nna guyacca'a' ti'a ttu nu rinneni yela nna bila' te'
ttu cosa ti'a ttu lari' xeni tse' iga' tappa esquina
qui'j huadia de ¥iabara' nna gul-lanig hastad lati du
ya'a. 5 Glinna' tla' para ila' te' biya y1‘1u1e' bedutia
nna bilad' te' ca animal canu tsia tappa ni'anad' quj
a'hua ca animal tuxu nna canu riyé'ya banilé'e quj
nna g'hua canu ridaa lo be' nna. 7 Laniana biyeni
te' tsi'i ttu enne' nna rée inte': Pedro, guyi' nna
bettl nna gutd. 8 Becabi tia' nna nia': Labi Sefior,
porqui'ni nidi tsa ni'i gua' iyani nu ro ca enne' qui'
adi ca nacion, nihua biya cosa nu bilatsi' lani ca
cosa cuttsi nna. 9 Laniana biyeni te' tsi'id attu nu
cca chuppa vuelta nna ree inte'. Nu chi beni nari
Tata Dios nna bittu ina lu' qui'ni ng cuttsi. 10 Por
tsunna vuelta uccua ania. Laniana iyaba bedi' Tata
Dios para Viabara'. 11 Lania tad nna gul-lani tsunna
ca nubeyu' le' yu'u lati dua ya'a beyila cg inte’;

da' ca desdeba Cesarea. 12 Espiritu Santo nna ree
inte": Bittu tehua ccani lu' qui'ni laa tsia lu' lani
ca. Laniana Xuppa ca hermanos qui' ri'ui nna guda'
hua cabi lani inte’; iyaba tu' nna guta'a tu' le' ya'u
qui' Cornéliua. 13 Nubéyu'a nna gutixa'anig intu'
ti'ifa uccua loti' bila'nig gudu ttu angel le' yu'u qui'
nia nna ra té bi g: Guthel-la' ca mozo qui' lu'g' le'
yetsi 14 Jope para taxi' ca Simon enne' 1a hua bi
Pedro. 14 Labi nna quixd'ani bilu' ti'ifa modo gata'
salvacion qui' lu' g'hua ituba familia qui' lu' nna.
15 Gudulo tia' gunéni ya' ca nna huadi té Espiritu
Santo iqgquia quj ti'hua uccua loti' gul-lanie laniri'u.
16 Laniana bexa latsa'a' ca titsa' qui' Sefior loti' rée:
Hualiba beni Judan bautizar ca enne' lani inda,
pero lebi'i nna ccé 1é bautizar lani Espiritu Santo.
17 Tata Dios nna nanie qui'ni ca enne' qui' adi ca
nacion thi' hud ca la'a mismuba bendicion ti'a nu
chi guyi' ri'u loti' huialatsi' ri'u Sefior Jesucristua
nna, entonces nuni nd inte' para guthaga'a' nu
calatsi' Tata Dios gunie ca.

18 Biyeni bdni ca hermanos tse'e Jerusalén tes-
timonio qui' Pedrua nna, labiru biya ra cabi sino

bedaliani cabi Tata Dios nna ra cabi: Claru taa
ritelini tu' quini Tata Dios nna chi hud betie opor-

tunidad qui' ca enne'labinajudio para eyacca hua
ca arrepentir nna gata' hua la'labani nu labi ttig
qui' qui.

19 Gute diba loti' betti cg Esteban nna gudulo hua
ca betsia latsi' quj adi ca creyente, acca guthilalia
ba cabi becuitta cabi hastaba ca region qui' Fenicia
l-le Chipre l-le 3'hua hastaa ciudad Antioquia nacion
144 Siria I'le gutixa'a cabi ca titsa' tsé' cubi qui' Tata
Dios. Gutixa'ani cabi lateruba ca enne' raza Judea,

pero adi ca enne' nna labi. 20 Tuchuppa canu
rialatsi'a nna uccua cabi enne' Chipre nna Cirene
nna, pues loti' bitsina' cabile' ciudad lda Antioquia
nna gutixa'a huani cabi ca enne' griego ti'ia tse'
nd evangelio qui' Sefior Jesus. 21 Lahuacca qui'
Sefior nna gudue lani cabi, acca nuyetse' cg3 nna
betha'na ca ca creencia mal qui' quj nna huialatsi'
qui Sefior Jesus. 22 Bina b4 iglesia re' le' Jerusalén
noticj nna guthel-la' cabi Bernabé para Antioquia.

23 Bernabéa nna de bitsina' bi nia nna uccua te
bi saber qui'ni yala favor chi beni Tata Dios lani

ca enne' nia nna yala beddcca'ni latsi' bi. Bete bi
consejo qui' iyaba quj para cueqquia tsittsi latsi'
qui nna ccd ca fiel lani Sefior. 24 Bernabéa nna
yala eénne'yu' tseé' uccua bi: yala lahuacca qui'
Espiritu Santo gudu lani bi, a'hua tulidaba guta'
ifeni fe qui' bi lani Tata Dios. Nufetse' ca enne'
tseé'e Antioquia nna beni ca aceptar Sefior Jesus.
25 Bitola nna huia Bernabéa yetsilag Tarso hueyila
Saulua. De bitsa' bi Sadlua nna guche' bi bi para
Antioquia. 26 Bernabéanna Saulua nna gutsé'e cabi
le' ciudad Antioquia durante ttu ida; nia nna huia

cabi reunion tulidaba nna bete cabi ensefianza tse'
lani ifetse' ca énni'a. La'a mismuba nia nna por

primera vez gutixa cg laa ca enne' rialatsi' qui'
Sefior: Cristianos.

27 Tiempo lania nna gutsé'e tuchuppa creyente
uccua cabi profeta nna gutixa'a hua cabi acerca de
nu chi' da' la; lacabl nna biria cabi Jerusalén nna
huia cabi Antioquia. 28 De chi tsé'e cabi lahui' ca
hermanos nna guduli té ttu bi 14 bi Agabo; Espiritu
Santo nna betie la' riyeni tse' qui' bi nna gutixa'a
bi qui'ni ccd ttu ubina' fuerte ni le' ituba yétsiloyu.

(Nu ra bia nna bi'yu tsd uccua tiempo rigd'ubia'
enne' romano lag Claudio.) 29 Laniana ca creyente
tsé'e Antioquia nna guleqquia léttid qui' cabi para
guni cabi cualani adi ca hermanos tsé'e le' region
Judea. Ttu ttu tsa cabi nna bete cabi segun ti'ija
téba lo néda qui' cabi. 30 Laniana guthél-la' te cabi
Bernabéanna Saulua nna para tahua' cabi ofrenda
lani ca anciano tsé'e Judea.

1 Tiempo lania nna gudulo Rey Herodes betsia
latsi'] tuchuppa ca creyéntea. 2 Benig mandado
gutti cg Jacobo bettsi' apostol Juan lani espada.
3 Guteli bani Herodes qui'ni yala beddcca' ni ca
judiua qui'ni bettig Jacobua nna, acca beni tehug
duel'la' para gudaxu'a Pedrua preso. Ania benia
mérud loti' gul-la' fiesta religiosa qui' ca judiua nna
ro cg ettaxtila nu labi chixi levadura. 4 Herodes
nna beni tig orden gudaxu' cg Pedrua nna gudal-la
ca bi litsi' iyya. Beda tig guardia tappa lettia lani
tappasoldado le' ttu ttulettia para qui'ni guni cg bi
seguro, para qui'ni gudug biru'a lo ca enne' yétsia
tté dibda fiesta qui' cania nu 14 Pascua. > Acca chi
té Pedrua litsi' iyya nna, al tdntuni tse'e ca soldadua
guppa bi. Pero ca enne' rialatsi'd nna betuppa cabi
nna tulidani beni cabi oracién por Pedrua.

6 La'a mismuba yela para tsani' dila nu nani
Herodes qui'ni cueqquia Pedrua le' litsi' iyya nna
gudua bi ru'a lo ca enne' yétsid. Pedrua nna té
ba bi ti'athi bi, Jigquia ttu ttu lado nad' bi cadena
lahui' chuppa soldado. Miéntraste adi ca soldadua
nna daa ba ca ru'a puerta guppa. 7 De repente
tad nna gudu ttu angel qui' Sefior nia nna huani'

rabani ituba le' litsi' iyyaa. Angelia nna belappa' tie
cuitta' Pedrua nna bedibanie bi nna rée bi: Huath
xia. Laniana beyatsi chi ca cadena nu ¥iqquia ni
ca nd' bia. 8 Gunne angelia attu nna ree bi: Guthi
tse' le'e Iu' nna begu'u ni'a lu' ca guarachu qui'
lu'a'. Ania ba beni Pedrua. Laniana ra té angelia bi:
Beyaccu' mata qui' lu'g' nna tand te inte'. 9 Beria
té angelia nna deno té Pedrua bi, pero labi uccudni
bi qui'ni na 1i nud, sino belaba latsi' bi qui'ni yéla
ba nud rinneni bi. 10 Bette té cabi lati tse'e ca
guardia, laniana bete cabi lati tsé'e adi ca guardia
nna bitsina' cabiru'a puerta nu de iyya, pero ttuba
biyalia nna beria té cabi. Gutélla' cabi néda nu
deyya para le' ciuddad nna guté diba cabi ttu calle
nna benittilo té dngelia ru'a lo Pedrua. 11 Laniana

betenel'le'nl Pedrua nna ra té bilo losto' bi: Anna
la nna ritelirani te' qui'ni Sefior nna chi guthel-le'e

angel qui'e nna bedilée inte'latsi' nd' Herodes 3'hua
de iyaba nu uccua latsi' ca judiug' guthacca' ca
inte'. 12 Deyya te bi rulaba latsi' bi acerca de nu
uccua nna, betsina' bi litsi' Maria nana qui' Juan
enne' 1a hua Marcos. Nia nna tsé'e ijé cabi juntu
ba hueéni oracidén. 13 Bél-labi té Pedrua ru'a puerta
qui' zaguan nna, biria ttu niula cuiti' 14 Rode para
tayug nuya nua du ru'a puerta. 14 Bedacca' bania
tsi'i Pedrua nna, pero de tantua la' redacca’ latsi'
nna labi guthalig sino bigaald le' yu'unna gutixa'a
qui'ni Pedrua nud rinne ru'a puerta. 15 Lacabi nna
ra cabig: Locuca'accalu'. Pero Rodea nna beni bg
seguir nnara qui'ni hualigani Pedruanud. Accara
té cabi: Alatehua Pedrua ga sino angel qui' iabara'
enne' rui'e bi cuidado cca nua'. 16 Pedrua nna
ribéda bi fuera rul-labi bi ru'a puerta. De guthalia

cabi nna bila'ni cabi Pedrua nna uccuayi ya'ani
latsi' cabi. 17 Laniana benini Pedrua cabi sefia lani
nd' bi qui'ni bittu guni cabi ruido. Gutixa'a téni
bi cabi ti'ifa uccua loti' bebéqquia Sefior bi le' litsi'
lyya. Ra ruhua bi cabi: Lequixa'a tsate'ni JacObua
noticj g'hua adi ca hermanos nna. Laniana guda'
te bi attu lati huaya'. 18 Cuantu tad huani'a nna
uccua ttu escandalo §énini entre ca soldadua nna ra
luetsi quj: Ti'adi'lo uccua lani Pedrua. 19 Herodes
nna benig mandado qui'ni eyila ca Pedrua, pero
lanu bi betselani ca. Bitola de benia canu gutse'e
guardia iyetse' ca pregunta nna, beni tig mandado
gatti canu gutse'e guardia. Gute ba nua nna beria
Herodes le' region Judea nna huig yetsi Cesarea,
nia ba gudug.

20 Herodes nna yalani bitsa'dnig lani ca yetsi Tiro
nna Sidon nna. Acca entre chuppa ca yétsid nna
gunne lettia cg para tsia cg ru'a lo Herodes. Nia
nna bettsa' ru'a quj lani Blasto nuuccua empleado
exa tsittsini qui' rey Herodes. Ania modo nna
gunaba ca qui'ni éttsé'e tsé'ba cg, porqui'ni nu ro
ca nna da'a le' region nu béna'ni rey Herodes.
21 Herodes nna bedua ttu tsa para etuppa ca ru'a
I4j. La nna guccu' tig ca lari' nu adiru catittini
qui'i nna guri'a lo plataforma nna yala rudalianig
la'a labd nna gunnia ttu discurso para canu yetsi
Tiro nna Sidén nna. 22 Ca enne' qui' ca yétsid nna
de riyénini cg ca titsa' el'la nu ra, acca idittsani
gunne chi iyaba ca nna ra ca: Alaa tsi'i nutti'ni
enne' di nua', sino tsi'i ttu dios. 23 Laniana taa
nna ttu angel qui' Sefior benie na castigar lani
ttu itsahue' fuerte ni nna gutti xigiil' bgd porquini
bihua cuenta guléqquia Tata Dios. 24 Laniana adila

guthilalia ba titsa' qui' Sefior nna enne' {étse'ni
huialatsi' quj por primera vez. 25 Bernabéa nna
Saulua nna de chi beni cabi cumplir mandado nu
dia cabia nna beria cabi Jerusalén nna deche' té
cabi Juan enne'1d hua Marcos.

13

1 Le' iglesia re' le' yetsi Antioquia nna gutse'e
tuchuppa ca enne' bete Tata Dios la' riyeni tse' qui'
cabi para guni cabi predicar nna quixa'a cabi ca
cosanu chi' ccald, 3'hua bethatsila'na cabi claru taa
ensefanza ti' taba ra titsa' qui' Tata Dios; ania beni
Bernabéa nna Simo6n enne' 14 Negro nna, g'hua
Lucio enne' Cirene, 3g'hua Manaén enne' biyéni
tulappa balani Herodes nuuccua gobernador qui'
region Galilea, 3'hua Sdulua nna. 2 Ttu tsd nna tsé'e
cabi hueni servir Sefior 3'hua runi cabi ayunar
nna, ra té Espiritu Santo cabi: Licueqquia ya'latsi'
Bernabég' 3'hua Sdulug' para guni ca tsina nu chi
na te' para lacg, porqui'ni por nui 1a chi gutayi
ya' ca. 3 Laniana de chi beni cabi adi oracion nna
ayuno nna, betsia te na' cabiiqquia Bernabéa nna
Saulua nna guthel-la' te cabi chuppa taa cabi.

4 Aniamodo nna uccua cabi saber quini Espiritu
Santo énni'a guthél-le'e cabi tsia cabi. Huia té cabi
Seleucia; de nia nna gutella' cabi ttu barco nna
huia cabi hastad ttu isla 14 Chipre. 5 Bitsina' te cabi
le' Salamina ttu yetsi qui' isla de Chipre nna beni
cabi predicar titsa' qui' Tata Dios le' ca sinagoga
lati retuppa ca judiua. Huia hua Juan Marcos lani
cabi para guni bi cabi cualani le' tsina qui' Sefior.
6 Laniana gute cabi ituba isla lani ni'a b4 cabi nna
bitsina' cabi yetsi Pafos. Nia nna taxdcca' cabi ttu



HECHOS 13:7 li HECHOS 13:14

nubeyu' huatsaa' uccug profeta falso 14 Barjesus
enne' Judea. 7 La nna uccug amigo tse' lani gob-
ernador Sergio nu 1a hud Paulo, yala tseé' uccuania
ittsl. Gobernador nna gutayia Bernabéanna Saulua
nna yala uccua latsi'] quixa'ani cabi g titsa' qui’
Tata Dios. & Pero ttu enne' 1d3 Elimas nna becabi
di'nig cabi. Elimas naa uccug huatsa'a (porqui'ni
ania rethatsila'na ri'u lij), 1a nna benig duel‘la'
gudul-la'g latsi' gobernador paralaa tsialatsi'i evan-
gelio. 9 Acca Saulo enne'l4 hua Pablua nna gunna'
bi nubeyu' huatsa'a nna gunne té bi lani itute
la’huacca qui' Espiritu Santo nna, 19ra bi a: Lu' {i'ni
numalua, tsa'ti'ni lu' 1a' beyia 3'hua hueni iyaba
maldad nna, nd hua lu' enemigo qui' iyaba nu na
tse'. Tsi bihua gudutsi lu' bittutiru inne lu' ca cosa
nulabindlipara qui'nilaa guthaga'arulu' ca enne’
nd qui'ni tsialatsi' quj Sefior ni'i. 11 Accaannanala'a
Sefior ba gunie lu' castigar nna cca lu' ciego nna
labiruila'milu' bitsa' por ttu tiempo. Lania tad nna
bibaga' chi la' chul'la ca iyyaluj nna labiru uccua
ila'nia, gudulo tig beyilg ita'lubj nuya quél-la'a ni'j
échi'a na. 12 Bild' bani gobernador nu uccua nna
yala biquila' latsi'] nna huialatsi'] de biyéninig ca
ensefanza gutixa'a Pablo nna Bernabéannanu cca
qui' Sefior.

13 Laniana beda' té Pablua lani ca compafieros
qui' bia le' yetsi Pafos, gutel-la' cabi ttu barco para
tsia cabi yetsi Perge region 1laa Panfilia. Nia nna
béttse'e ba latsi' Juan Marcos cabi nna beyéqquia
bi Jerusalén. 14 Lacabi nna gute ba cabi Perge nna
bitsina' cabi le' ciudad Antioquia region 1§ Pisidia.
Guta'a te cabile' sinagoga ttu tsa sdbado nna gujua

teni cabi. 15 Beyacca diba bil'la ca nu ra lo ley nu
bete Tata Dios lani Moisés g'hua ca escritura nu
bedia ca profeta qui'e nna, laniana canu rigu'ubia'
le' sinagoga nna ra té ca cabi: Lebi'i hermanos is-
raelitas, canchu hua té tuchuppa titsa' qui' le para
egu'ule yetsinéda nna, linne ba. 16 Guduli té Pablua
nna beni bi sefia lani na' bi para thulo bi inne bi
nna ra bi: Lebi'i ca enne’ israelitas g'hua iyaba le
canu rappa respeto Tata Dios, liudatsdruhud naga'
le: 17 Tata Dios qui' yetsi Israel nna becui'e ca
ta' tata qui' ri'ua nna benie cabi ttu nacion xeni
masqui'ba uccua cabienne' dittu'le' nacion Egiptua,
pero lani la’huacca qui'e nna bebéqquie cabi nia.
18 Por ttu tiempo de chua'ida nna bechia bée iyaba

ca cosa mal nu beni cabi loti' tse'e cabi le' de-
siértua. 19 Bel'luye latsi' gatsi ca naci6n canu anta’'

le' regidon Canadn para quithie loyu qui' canid nna
betie 16yta qui' ca ta' tata qui' ri'ua. 20 Bitola nna
bedue tuchuppa cabi para cca cabi juez para lacabi
nna, gulu'ubia'ni cabi yétsia; aniaba benie durante
tta tappa gayua' tsieyona' ida hastad loti' gudua
Samuel enne' uccua profeta. 21 Laniana gunaba
yétsid ttu rey para cu'ubia'nig cabi. Tata Dios nna
bedue Saul yi'ni ttu enne' 14 Cis descendiente qui'
familia qui' Benjamin, para ccd rey por chua' ida.
22 pPero Tata Dios nna bebéqquia tabée rey Sduluale'
la' rigu'ubia' qui'j, laniana bedue David para cca bi
rey cubi qui' cabi. Lo Escritura nna gunne Tata
Dios qui' David nna ree: Yala ru'ulatsa'a’ David
¥i'ni Isai, hua yud' qui'ni lg nna gunia iyaba nu
caldtsa'a'. 23Jesucristua nna née descendiente qui'
la'a mismuba David. Tata Dios nna guthél-le'e bi
para quée enne' gudila yetsi Israel ti'a chi benie

prometer désdeba antes. 24 Antesca thulo Jesus
tsina nu dé'e gunie nna, gutixa'dni Judan ituba
yetsi qui'ni dani ca eyacca cg arrepentir por ca
tulla' qui' quj nna cca ca bautizar. 25 Chi' taddua
I'luya tsina qui' Judan nu da' bi runi bia nna, ra
bi: Alahua inte' nua' enne' rulaba latsi' le na',
pero bitola de inte' nna illanie nna nidi laa dacca'a'
para guda'a' inda qui'e para quii né'e, porquini
née enne' tsuna'. 26 Lebi'i hermanos canu dd'tia' le'
familia qui' Abraham, g'hua iyaba le canu calatsi'
gudaliani le Tata Dios, pues para iyaba lebi'i nna
guthel-la' Tata Dios titsa' nu riquixa'a ti'ifa modo
gata' salvacion qui' le. 27 Porqui'ni canu gutse'e
le' Jerusalén lani canu rigd'ubia' qui' quj nna labi
gutéelini cg nuya enni'a Jesus, nihua labi gutéelini
cg ca titsa' nu bedia ca profeta, masqui'ba ttu ttu
sdbado ba rul'la cg nu ra lo Escritura. Pero de
beni ca ne sentenciar para gattie nna, ania modo
beni teld ca cumplir nu gutixa'a ca enne' uccua
profeta. 28 Masqui'ba labi betseldni ca culpa nu
dacca' gattinie, pero gunabani cq Pilatua qui'ni
gunia mandado gattie. 29 De chi uccua cumplir
iyate nu ga'na escrito nu cca qui'e hasta qui'ni
guttle, laniana bechida cg ne lo ya curutsia. Bitola
nna gutixa cg ne le' yeruba. 30 Pero Tata Dios
bechithe bi de lo Iu'uti nna beyacca banie. 31 Ca
enne' huialani e de Galilea para Jerusalén nna, ijé
ubitsa tse'éru bilani cabi e bitola de chi beyathe
de lo lu'uti. Lacabi nna ribéqquia 1i cabi ru'a lo
iyaba ca enne' qui'ni ania uccua. 32 Acca intu' nna
riquixd'a huani tu' le ca titsa' tsé' acerca de Cristo
enne' beni Tata Dios prometer lani ca ta' tata qui'
ri'ua qui'ni ithélle'e bi. 33 Annana chi benie na

cumplir lani ri'u qui'ni na ri'u ¥i'ni ca ta' tata qui’
ri'ua. Gama ri'u seguro quini la'a Jesus ba née
Cristua, porqui'ni bechitha Tata Dios bi de lo 1u'uti,
ti'aree lo libro Salmo cca chuppa:

Lu'nalu' §i'nia".

Annana rithél-la'a' lu' yétsiloyu.

34 Tata Dios nna chi ba benie prometer désdeba
antes qui'ni echithe Jesus de lo lu'uti, para qui'ni
bittu gutsu' cuerpo qui'e, loti' ree:

Lebi'i ba thi' ca bendicion nu benia' prometer lani

David.
35 Acca ra hua lo attu Salmo:

Labi hue'élla' cuig'lu' gutsu' cuerpo qui' Yi'ni
cuig'lu'a.
36 Porqui'ni David nna hualiba beni bi nu ru'ulatsi'
Tata Dios loti' gudua bi yétsiloyu. Gutti ba bi nna
bigattsi' bilati bigattsi' cata' tata qui' bia nna gutsu'
ba cuerpo qui' bi. 37 Pero Jesus enne' bechitha
Tata Dios de lo lu'utia nna labi gutsu' cuerpo qui'e.
38 Acca ccd le saber hermanos, ni riquixa'ani tu'
le quini por medio de Jesus nna runi Tata Dios
ofrecer eyunifen latsi'e ca tul-la' qui'le. 39 Por la'a
mismuba Jesus nna iria nari ru'a lo Tata Dios iyaba
ca enne' tsialatsi' quj ne, porqui'ni labi uccuani le
iria nari le por nu ra lo ley qui' Moisés. 40 Acca
litthue' cuidado qui'nilaa tatsig iqquiale nura Tata
Dios lati ga'na escrito por ca profeta:
41 Lebi'i canu ru¥itsini le inte', cayi ba latsi' le nna
I'luya latsi' le,
Porqui'ni inte' Dios nna runia’ ca cosa §énini entre
lebi'i,
Pero labi rialatsi' le masqui'ba nuya ttu enne' tsé'ni
riquixd'ania le.

42De beyacca bete Pablua mensaje nna beria bi
le' sinagoga qui' ca judiua, laniana canu bihua na
raza judio nna gutta'yuni ca cabi qui'ni equixa'ani
cabi ca sobre de ca titsa'a de eyéqquia cabi attu

semana. 43 Bechu titsa' diba cabi ca énni'a nna
nuyetse' ca enne' judio 3'hua adi ca enne' yala fiel

nd cg lani religion qui' ca enne' judio nna tand
ca Pablua nna Bernabéa nna. Lacabi nna guneni
cabi cg qui'ni guni cg seguir tsé' nna tsittsi nna
lani salvacion nu chi bete Tata Dios lani ca por la'
tsi'ilatsi' qui'e.

44 Bi'yu tsd redi' latsi' canid nna betuppa adi ije
ca enne' tse'e le' yétsia para guda naga' quj titsa'
qui' Tata Dios. 45 Pero ca judiua nna bild' bani ca
qui'ni yala tela enne' §é betuppa, acca guppa cg la’
yélatsi' nna biria ca contra nuriquixd'a Pabluanna
ra cg qui'ni labi nd 1i nu ra bia acca beduadi' ca
bi. 46Laniana Pablua nna Bernabéanna gunne cabi
lani adi valor nna ra cabi: Uccua duel-la' quini
primérute lebi'i ca enne'judio equixd'ani tu'le titsa'
qui' Tata Dios. Pero lebi'i nna rutsibi la le ca titsi'],
acca la'a lebi'i ba runi qui'ni laa ccé le merecer
para gata' la'labani nu labi ttig qui' le. Annana
éya' ba tu' le' adi ca nacion lati tseé'e canu labi na
raza judio. 47 Porqui'ni @' ba chi beni Sefior intu'
mandado de rée lo Escritura:

Chi bedua' lu' para cca lu'la'yani' qui' adi ca enne’
huaya/,

Para qui'ni por Iu' nna cca cg salvo,

A'hua canu tsé'e hastad ultimo qui' yétsiloyu.

48 De biyénini ca enne'labind raza judio ca titsa'a
nna yala bedacca’ latsi' quj nna ra cg: Hualigani
yala tsé' na titsa' qui' Sefior. Huia té latsi' iyaba ca

enne'nd destinado para gata'la'labani cubinu labi
ttig qui' qui. 49 Uccua ba predicar titsa' qui' Sefior
le' ituba region nia. 50 Pero ca judiua nna gulu'u
titsa' cg ca niula canu yala fiel na ca lani religion
qui' ca judiua nna, yala respeto rappa ca enne' ca
niulda porqui'ni beni cg tsé'. Ca judiua nna gulu'u
yi' hud ca latsi' ca nubeyu' re' cuenta le' yétsia
qui'ni guyudi' iyaba ca Pablua nna Bernabéa nna,
acca gudulo ca betsia latsi' quj cabi hasta qui'ni
bebeéqquia cq cabi le' regién qui' canid. 5! Lacabi
nna becuibi hua besté ni'a cabi, sefia de qui'ni labi
tse' beni cg. Laniana deyya cabi para yetsi Iconio.
52]yaba ca enne' rialatsi'a nna adila bedacca' latsi'
cabi, g'hua yala la’huacca qui' Espiritu Santo gudu
lani cabi.

14

1 De bitsina' Pablua lani Bernabéa le' yetsi Ico-
nio nna guta'a cabi le' sinagoga lati retuppa ca
enne' judio; nia nna yala lani la’huacca beni cabi
predicar hasta qui'ni nuyétse'ni ca enne' huialatsi'
qui, tantua ca judio g'hua ca griego. 2 Pero ca
judio canu labi huialatsi'a nna gult'u yi' 1a cg latsi'
ca enne' griégua nna beni cg quini gulaba latsi'
qui mal contra ca creyénted. 3 Pero Pablo nna
Bernabéa nna ijé ubitsa gutse'e cabi nia nna guppa
cabi confianza lani Sefior, acca gunne cabi lani
adi valor. Sefior nna benie asegurar qui'ni titsa'
qui'e nu riquixa'a cabi nna ng favor qui' Tata Dios
para ca enne', acca betie poder qui' cabi para guni
cabi ca milagro g'hua adi ca cosa nu rulue' qui'ni
la'huacca qui' cabia nna da'q de ¥iabara'. 4 Pero
ca enne' qui' yétsi'a nna uccua ca chuppa 1a's; ttu

te cq gutse'e cg lado qui' ca judiua, attu te cg nna
gutse'e cg lado qui' ca apdstol. 5 Laniana gunne
lettia ca judiua lani adi ca énni'a tsa'tséla tehua
canu rigu'ubia' qui' quj para guduadi' ca cabi nna
hué' ca cabi iyya hasta'na gutti cg cabi. 6 Pero bina
ba cabi nui nna beria cabi nia nna huia cabi para
ca yetsi Listra nna Derbe nna canu anta' ca le’
region 14 Licadnia, 3'hua iyaba ca yetsi canu anta’'
ita'luba nia. 7”Nia nna beni cabi predicar evangelio.

8 Le' yetsi Listra gudua ttu nubeyu' labi uccua
tha'a, pues tulidaba guré'nia porqui'ni ng cojo
désdeba gulig. 9 Nubéyu'annari'a ruda nagui'j titsa'
qui' Pablua. Pablua nna gunna' bilo nubéyu'a nna
gutelini bi qui'ni hua té fe qui'j para ccd salvo.
10 Acca Pablua nna ra bi iditsa tse': Guduli nna
bedu ca ni'a lu'g' tuli tad. Nubéyu'a nna guduli
chiag bittsianiag nna gudulua guda'a. 11 Bila' bani
ca enne' yétsi'a nu beni Pablua nna, iditsa tse'
guduld ca gunne ca titsa' Licadnia nna ra cg: Chi
huadi ca dios lati tsé'e ri'uj, nd que ti'ana ca enne'.
12Bernabéa nna gutixa cg 14 bi dios Jupiter. Pablua
nna gutixa cg 1a bi dios Mercurio porqui'ni Pablua
nna gunne bi adiru. 13 Imagen qui' Jupiter nna
duale' yoto' qui' quj nu dua ru'a yétsia. Sacerdote
qui' yotu'a nna taxi'a ca gu'na nal-la' corona iyya
yani quj. Sacerdotealani ca enne' yétsia nna uccua
latsi' quj guni cq Pablua nna Bernabéa nna ado-
rar, acca beni ca preparar para gutti cg ca gu'na
nna para gutsia cg sacrificio ru'a lo cabi. 14 Ca
apostol Bernabéa nna Pablua nna de gutelini cabi
qui'ni uccua latsi' quj guni cg cabi adorar nna,
gucheda'ni §0 cabi sefia de qui'ni labi guyud'u latsi'
cabi nna, guta'a chi cabi lahui' ca enne' jétse'a

gunne cabi iditsa nna 15 ra cabi cg: Bidnicca runi
le nui ni'i. Tsilaa yu hud le qui'ni luetsi enne' ba
le intu'. Riquixd'ani tu' le qui'ni gutse'e latsi' le ca
creencia qui' le nna guni le nu rd'ulatsi' Tata Dios
bani enne' beni yiaba g'hua yétsiloyu nna indato'
nna iyadbani nu té nna. 16 Ca tiempo nu chi gute
nna be'él-la' ba Tata Dios ca enne' guni ca segun
la' riyeni qui' quj. 17 Tulidaba benie tsé' lani cg,
para qui'ni ennia cg cuenta quini due tulidaba.
A'hua runie iyya nna uba nna para ca lena' qui'
ri'u, té tse'é'ni qui' ri'u runie para edacca' latsi'
ri'u. 18 Pablua nna Bernabéa nna masqui'ba ra cabi
ania nna, apena bani birialani cabi qui'ni ca énni'a
nna bittu gutti ca ca gu'na nna gutsia cg sacrificio
ru'a lo cabi. 19 Laniana bitsina' tuchuppa ca judio
da' ca de Antioquia nna Iconio nna gulu'u titsa'
tad ca ca enne' §étse'd qui'ni bittu gulabi ca cabi
nia. Acca be' ca Pablua iyya para gutti ca bi nna
gute'ya ca bi fuera yétsia 14, belaba latsi' quj quini
chi gutti bi. 20 Bituppa té ca creyéntea ita'llba bi,
laniana beyatha bi nna betsina' bi le' yétsia attu.
Attu yu'utsa nna beria bi nia lani Bernabéa, deyya
cabi para yetsi 1§ Derbe. 21 Beni cabi predicar
evangelio le' yetsi Dérbea g'hua gutixa'dni cabi ca
creyente cubia ti'ifa nd nu guni cg, laniana beye-
gquia cabi para ca yetsi Listra nna Iconio nna
Antioquia nna. 22 Le' tslinna ca yétsid nna gutixa'a
cabi adi ca titsa' tse' qui’ Tata Dios, ania modo nna
guppa ca creyentea adi animo paralaa edul-la'alatsi'
quj, sino qui'ni guni ca segulr lani fe. Ra hud cabi
ca qui'ni para gata' parte qui' ri'u le' 1a' rigi'ubia'
tse' qui' Tata Dios nna naduel‘la' cca ri'u sufrir

ifetse' ca prueba. 23 A'hua le' ttu ttu ca iglesia nna
beni cabi nombrar canu cca responsable nna hué'
ca cuidado la'labani espiritual qui' ca hermanos.
Acca beni cabi ayunar nna, beni cabi oracion nna
betha'na cabi cg latsi' nd' la'a mismuba Sefior enne'
chi huialatsi' quj.

24 Laniana gute cabi le' region 143 Pisidia nna
bitsina' cabi region 14g Panfilia. 25 Beni diba cabi
predicar titsa' qui' Tata Dios le' yetsi Perge nna
huia té cabi Atalia. 26 Nia nna gutella' cabi ttu
barco nna deyya cabi para pais Siria hastad Antio-
quiaciudad latibenica creyente oracion primérute
por lacabi qui'ni Tata Dios nna gunie cabi cualani
lani la' tsi'ilatsi' qui'e lo tsina qui'e nu chi beni
cabia. 27 De betsina' cabi nia nna betuppa cabi ca
enne' runi formar iglesia nna gutixa'a cabi iyaba
ca cosa nu beni Tata Dios lani cabi, g'hua ti'ija
modo chi guthalie néda para qui'ni ca enne' qui'
adi ca nacion nna tsia hud latsi' quj. 28 Le' ciudad
Antioquia gutsé'e cabi lani ca creyéntea ijé ubitsa
tse'.

15

1Laniana gul-lani le' Antioquia tuchlppa canu da'
le' region 14 Judea guneéni ca ca creyéntea nna ra
cg: Canchu laa cca le circuncidar ti'a costumbre
nu gutixa Moisés nna, labi salvacion té qui' le.
2 Pablua nna Bernabéa nna yala fuerte ni beni
cabi discutir lani cg. Laniana beni iglesia nom-
brar tuchuppa ca hermanos para tsia cabi lani
Pablua nna Bernabéa nna hasta Jerusalén, para
guni cabi arreglar asuntuj lani ca ap0dstol 3'hua lani
ca anciano tse'e le' Jerusalén. 3 Bechu titsa' té

iglesia cabi lani oracion. Lacabi nna guté cabi le'
ca region Fenicia 9'hua Samaria gutixa'ani cabi ca
creyéntea qui'ni ietse' ca enne' qui' adi ca nacion
nna chibetha'naca ca creencia qui' quj nnariahua
latsi' quj evangelio qui' Jesucristua. De biyénini ca
creyéntea noticj nna yala bedacca' latsi' cabi. 4 Ca
apostol nna ca anciano lani adi ca hermanos tse'e
le' Jerusalén nna beni cabi Pablua nna Bernabéa
nna recibir. Laniana gutixa'a Pablua nna Bernabéa
nna iyate nu chi beni Tata Dios lani lacabi. 5 Pero
tuchuppa canu latsi' ca religion qui' ca fariséua
masqui'ba chi rialatsi' qu; evangeho nna, guduh té
c3 nna ra cg; Na quini ca enne' rialatsi' qui' adi
ca nacion nna cca hua ca circuncidar g'hua ga ri'u
€3 quini guni cg adiru nu ra lo ley qui' Moisés.
6 Laniana betuppa ca apdstol lani ca ancidnua para
cueqquia lettia cabi asuntua. 7 Yala discutir beni
cabi sobre de asuntua, laniana guduli Pedrua nna
ra bi: Lebi'i hermanos, hua yu ba le qui'ni desdeba
cuaya nua becué' Tata Dios inte' entre lebi'i para
quixa'dnia' ca enne' qui' adi ca nacion ca titsa' de
salvacion nu runna Jesucristua para qui'ni tsia
hud latsi' quj. 8 Tata Dios enne' nabianie la'
ruldbalatsi' qui' ttu ttu enne' nna benie nui com-
probar lani cg loti' guthel-le'e Espiritu Santo lani
cg ti'tehud benie lani ri'u. 9 Labi biya diferencia
ni benie entre ri'u lani lacg, sino tulappa ba canie
laniiyaba ca enne’, pues beyuni nari huée lo losto’
quij por fe nu té qui' quj lani e. 10 Anna chun4,
bidnicca ruditu le latsi' Tata Dios nna rutsia le adi
yua' iqquia ca creyente, ca cosa nu nihua ca ta'
tata qui' ri'ua labi uccuani cabi guni cabi g nihua
ri'u nna. 11 Porqui'ni annana yu ri'u qui'ni por

la' retualatsi' qui' Sefior Jesus nna labi tsia ri'u lo

yi'bél-la; 3'hua nug' chi rialatsi' quj.

12 Laniana iyaba canu tsé'e nia nna gutse'e tsi ba
ca beda naga' quj nu ra Bernabéa nna Pablua nna
de requixa'a cabi ca cosa ¥énitse' nna ca milagro
canu chi beni Tata Dios por medio de lacabi lani
ca enne' labi nd raza judio. 13 De beyacca gunne
cabinna lanianaraJacobua: Lebi'i hermanos, liuda
naga' le nu quixa'dnia' le: 14 Simén Pedro nna
chi gutixa'ani bi ri'u ti'ifa modo bita Tata Dios
por primera vez lani ca enne' nu labi na judio,
rucui'e entre laca ttu yetsi para la'a labée, 15 3'hua
ca profeta nna gunne cabi de acuerdo ba lani nui
ti'ba lati ga'na escrito nna ra Sefior:

16 Bitola nna eyeqquia' nna eyunia' lati gudua
David porqui'ni chi bitappa'g,

Inte' nna echitha ya' g attu lo cimiento qui'j ti'atsi
nu cubi taa,

17 Para qui'ni adi ca enne' huaya' nna gunibia' ca
inte',iyaba canu chinayite' para cca ca yetsi
quia’,

18 Iyaba ca nui chi gunne Sefior désdeba ca tiempo
nu chi gute.

19 Gunne Jacébua adi nna ra bi: Por nu ra Tata

Dioslo Escritura nna accania' qui'ni bittu guniri'u

tabi para adi ca enne' qui' adi ca nacion canu chi

betse'elatsi' quj ca creencia mal qui' quj nna cahua
latsi' quj gui ca nu ru'ulatsi' Tata Dios. 20 Huacca
tadni qui'ni gudiani ri'u ca qui'ni eria ca le' ca
creencia nu cca qui' ca idolos, 3'hua qui'ni bittu
thualani cg nu labi nd tsela quj, 3'hua quini bittu
g0 ca béld' qui' ca animal nu gutti Xihui' nihua réni

qui' quj nna. 21 Porqui'ni chia gutsd nna tse'e canu
riquixa'a nu ra lo ley qui' Moisés, pues le' ttu ttu
yetsi qui' qui nna dua ttu sinagoga lati retuppa
ca ttu ttu sdbadu ni canu calatsi' quj iyénini nu

bedia bi. 22 De chi ra cabia ca titsa'a nna laniana
ituba 1gle81a lani ca apostol nna ca ancidnua nna

ra cabi qui'ni tsé'ba nd gucué' cabi tuchuppa ca
enne' entre lacabi para ithella' cabi ca Antioquia
lani Pablua nna Bernabéa nna. Acca beni cabi
nombrar Judas 14 hua bi Barsabas, 8'hua Silas nna,
porqui'ni yala enne' dacca' na cabi le' tsina qui'
Sefior. 23 Guthél-la' té cabi ttu carta lani cabi nna
ra: Lebi'li hermanos ca enne' labi na raza judio
tse'e le' ciudad Antioquia, 3'hua ca hermanos tsé'e
le' adi ca yetsi le' nacidon Siria nna ituba region 14
Cilicia nna: Intu' ca apostol nna ca anciano lani
adi ca hermanos creyente nna runi tu' le saludar.
24 Chi bina tu' qui'ni tuchuppa ca nubeyu' biria lati
tsé'e tu' nna riquixd'a cg qui'ni guni le nu na tabi
nna rucue'eni cg latsi' le nna ra ca qui'ni caduel‘la’'
cca le circuncidar nna guni le seguir nu ra lo ley
nu bedia Moisés, pero nidi permiso laa gunabani ca
intu'. 25 Acca betuppa tu' nna gunne lettia tu' guni
tu' nombrar tuchuppa ca hermanos para ithel-la'
tu' cabi lati tse'e le lani ca hermanos tse'ni qui' ri'u

Bernabé nna Pablo nna. 26 Lacabi nna chi biria
latsi' cabi la'labani qui' cabi nna labi ratsini cabi

gatti cabi por nu riquixa'a cabi nu cca qui' Xana'
Ri'u Jesus enne' nd Cristua. 27 Acca rithel'la' tu'
Judas nna Silas nna para equixd'a huani cabi le
lani titsa' ru'a tad ca cosj. 28 Espiritu Santo nna labi
ru'ulatsi'e qui'ni guni tu' le esforzar para guni le
bicca'afarunulahuabi caduella'. Intu'nna tsé'e hua

tu' de acuerdo. 29 Pero rineni tu' le qui'ni bittu go
le béla' qui' ca animal nu chi gutsia ru'alo ca idolos,
nihua bittu go le réni, nihua beld' qui' ca animal nu
guttixihui', 'huabittu thualanile nulabina tselale
nna. Canchu hué' le cuidado de ca cosj nna tsé'ba
runile. Tata Dios nna gunie le cualani.

30De chi guthel'la' ituba iglesia cabi nna, huia te
cabi ciudad Antioquia. Nia nna betuppa cabi ca
creyente nna bete cabi cuenta carta. 31 Bil-luya ba
bil'la ca hermanos carta nna yala beddacca'ni cabi
por la'Jeni nu rinne lo carta. 32 Judas nna Silas
nna yala la’huacca qui' Espiritu té lani predicacion
qui' cabi nna yala la'yeni bete cabi lani ca her-
manos, 3'hua bé' cabi adi fuerza espiritu qui' qui
por medio de ca titsa' tsé'ni qui' cabi. 33 Tuchuppa
ubitsa bitola nna, bechu titsa' ca hermanos cabi
lani la'Jeni para eyéqquia cabi Jerusalén lati tsé'e
canu guthel'la' ca cabi Antioquia. 34 Pero Silas
nna guléqquia latsi' bi eya'na bi Antioquia. 35 A'hua
Pablo lani Bernabéa nna beya'na cabi le' Antio-
quia. Lacabilani adi i{é ca hermanos qui' iglesia
nna gutixa'dni cabi claru tad ca creyente cubia
ti'ifa nd nu guni cabi de acuerdo ti'ba ra titsa' qui'
Sefior, 3'hua beni cabi predicar evangelio nna.

36 Nia ba bitsa cabi, laniana ra Pablua Bernabéa:
Tsiari'uattu vuelta huennel'le' a creyente le'iyaba
ca yetsi lati chi gutixa'ani ri'u cg titsa' qui' Sefior
para cca ri'u saber ti'ifa tsé'e ca. 37 Bernabéa nna
uccua latsi' biiche' cabiJudan enne'la hug Marcos.
38 Pero Pablua nna labi guyu'ulatsi' bi iche' cabi
Juan Marcos attu vuelta porqui'ni labi nna betse'e
latsi' bi cabi désdeba regién 14 Pamfilia pues labi

beni bi seguir lani tsina nu chi gudulo cabia. 39 Por
nui nna gutd' ttu disgusto entre Bernabéa nna
Pablua nna; acca gula'a luetsi cabi. Bernabéa nna
guche' bi Juan Marcos nna gutél-la' cabi ttu barco
nu dia para Chipre. 40 Pablua nna becué' bi Silas.
Lani oracion nna gunaba ca hermanos favor qui'
Sefior para lacabi nna, dia té cabi. 41 Tanel'le' cabi
adicaiglesia anta'le' nacion Siria nna bete cabiadi
ca consejo tseé' qui' ca creyéntea nna guppa cg adi
animo; ania beni hud cabi le' region 1§ Cilicia.

1 Laniana huia Pablo nna Silas nna attu region
nna bitsina' cabi le' ca yetsi Derbe nna Listra nna.
Nia nna taxacca' cabi ttu enne' rialatsi' l1ag Timotea
¥i'ni ttu niula raza Judea nd hud creyente. Tata qui'
Timotéua nna uccug raza griego. 2Iyaba ca her-
manos tse'e Listra nna Iconio nna yala tsé' rinne
cabi qui' Timotéua. 3 Pablua nna uccua te latsi' bi
tsia Timotéua lani bi. Acca beni te bi g circuncidar
para qui'ni cayén latsi' ca judiua, porqui'ni iyaba
cajudio tsé'e nianna yu cg qui'ni tata qui' Timotéua
nna labi ng raza qui' qui sino uccug enne' griego.
4Le'ttuttu cayetsilati dia cabianna gutixa'ani cabi
ca creyéntea ti'iJa nd ca consejo nu guleqquia lettia
ca apostol lani ca anciano tse'e le' Jesusalén para
guni ca enne' rialatsi'. > Acca por ca titsa' tsé' nu
gutixa'a cabinna adila tsittsi uccua fe qui' ca enne'
beni formar ca iglesia, a'hua ttu ttu tsa ba nna adi
ca enne' nna huialatsi' qui.

6 Espiritu Santo nna labi be'el'le'e cabi guni cabi
predicar evangelio le' region Asia, acca gute taa
cabile' cadistrito Frigia nna Galacia nna. 7Bitsina'

té cabi distrito ldg Misia. Laniana uccua te latsi'
cabi tsia cabi distrito 143 Bitinia, pero attu vuelta
nna labi be'el'la' Espiritu Santo cabi. & Acca guteé
tad cabi distrito Misia nna bitsina' cabi le' yetsi
Troas ri'a ru'a indato'. 9 Nia nna bila'ni Pablua
por medio de yéla qui' bi ttu nubeyu' qui' attu
lugar huaya'lag Macedonia nna gutta'yunia binna
rg: Tsi huacca qui' cuig'lu' ita cuig'lu' lati tsé'e
tu' porqui'ni riquina'ni tu' nuya quixa'anig intu'.
10 Cuantu taa bila'ni Pablua ca cosj nna luegu taa
gutelini tu' qui'ni gutayi Tata Dios intu' ttsa' tu'
hueéni predicar titsa' nu gunna salvacion qui' ca
enne’, acca gulu'u tse' qui' tu' para ttsa' tu' region
143 Macedonia.

11 1.aniana biria tu'le' yetsi Troas nna gutél-la' tu'
ttubarco nu dia directu tad ttu isla lag Samotracia.
Attu yu'utsa nna bitsina' tu' yetsi Nedpolis ri'g attu
ladoindatu'a. 12De nianna hua' tu' yetsilaa Filipos
nu na yetsi adi principal de lo iyaba ca yetsi anta’
le' region Macedonia. Puru tad ca enne' biria le'
ciudad Roma tseé'e le' yétsid. Nia ba gutse'e tu' por
ttutiempo. 13Ttu tsd sdbado nna biria tu'ru'a yétsia
cuitta' yo lati na costumbre qui' quj ria ca hueni
oracion. Bitsina' ba tu' nia nna gujua teni tu' nna
gutixa'ani tu' ca niula bituppa nia titsa' tsé' nu cca
qui' Jesucristua. 14 Ttu niula re' nia 13 Lidia nna
ruda nagui'l qui' cabi, ng enne' yetsi Tiatira nna
reqquia huetti' ca lari' fino de color morado; yala
adorar runig Tata Dios. Sefior Jesus nna guthalie
la' riyeni qui'j nna guri'a beda nagui'j ca titsa'
gutixa'a Pablua nna Silas nna. 15 Laniana Lidia nua
uccug bautizar g'hua canu tse'e le' litsi'l. Bitola

nna gutta'yunig intu' nna rg: Canchu hualigani
rulaba latsi' le qui'ni chi na tu' nu rialatsi' qui’
Sefior nna, leya' sa litsa' ya'a la. Ania modo benig
duella' gutse'e tu' litsi'] tuchuppa ubitsa. 16 Attu
yu'utsd miéntraste dia tu' lugar lati ria ca énni'a
huéni oracion nna bettsa' tu' ttu niula cuiti' denia
magia. La nna yala belliu runig gana para ca
xana' nia porqui'ni ribéqquia lo suerte. 17 Niula
cuiti'anna deno tig Pablua nna intu' nna. Rinne tig
iditsa tsé' nna ra: Ca nubéyu'j nna runi ca servir
Tata Dios enne' §eni dua Viabara', riquixa'a ca ti'ija
modo gata' salvacion qui'le. 181§é ubitsa tse' benig
ania rinnig iditsa tse' hasta qui'ni bititsi'ni Pablua
nna, acca bedéeqquia lo bi nna bel-luitsa' bi espiritu
de magia nu dua lo losto' nid nna ra bi g: Lani

la'huacca nu benna Cristua lani inte' nna ruma
lu' mandado qui'ni eria lu' 1o losto' niula cuiti'g".

Lania tad nna betse'e latsi' espiritu malua niula
cuiti'a. 19 Gutebé' bani ca xana' niula cuiti'a qui'ni
labiru modo té guni ca gana bel‘liu por tsina nu
beniniula cuiti'a, acca bedaxu' ca Pablua nna Silas
nna guche' cg cabiru'alo ca uxticia le' ya'u lahui'
qui' yétsia. 20 Bedu ca cabiru'alo ca uxticia nnara
cg: Ca nubéyu'i nna na ca nu raza judio nna yala
escandalo runi cg le' yetsi qui' ri'uj. 2! Riquixd'a
ca costumbre huaya' nu labi ccani ri'u tsialatsi'
ri'u nihua para guni ri'u ca. Ri'u nna na 1a ri'u
nu raza romano. 22 Laniana iyaba ca enne' nna
biria cg contra Pablua nna Silas nna. Ca uxticia
nna beni cg mandado cueqquia ca §6 cabi nna
hué' cq cabi lani ya. 23 Beyacca diba be' ca cabi
idi'ni nna, bedal'la cg cabi litsi' lyya nna, beni cq
mandado nu rue' cuidado litsi' iyya qui'ni buenu

tad seguro gunia cabi para laa 114 cabi. 24 Guyi'
ba carcelérua orden ni nna, bedalla tig cabi hastaa
Vi'yaré' le' litsi' iyya nna gulu'g ca ni'a cabi le' ttu
ya nu la cepo para bittu 114 cabi. 25 Ttu riluela
yela ti'ga nna Pablua lani Silas tsé'e ba cabi huéni
oracion nna rul-la cabi himnos para Tata Dios. Adi
ca preso anta' nia nna ruda naga' quj qui' cabi.
26 De repente tad nna gute ttu la' riju' fuerte ni
hasta qui'ni gutta tittini cimiento qui' litsi' 1yya,
a'hua ca puerta nna biyalia rani cg 3'hua ca cadena
Jigd'ni ca presua nna beyatsi ca. 27 Bebani te
carcelérua nna bilanig qui'ni yalia rani ca puerta
qui' litsi' iyya nna yala gutsinig nna guléqquia chia
espada qui' nid para gutti tela la'a labg, porqui'ni
belabalatsi'j qui'niiyaba ca presua chibecuitta cg.
28 Gunne te Pablua iditsa nna ra bi g: Bittu gunidi’'
qui' la'a Iu' ba, porqui'ni iyaba tu' nna ni ba anta’
tu'. 29 Laniana gunaba carcelérua yi nna quéthani
guta'a le' litsi' lyya r1y1tt1 tsa'tsa'nia de tantua
ratsmlq nna beduyibj ru'a lo Pablo nna Silas nna,
porqui'ni guppa cabi respeto. 30 Laniana bebéqquia
cabi le' litsi' iyya nna ra cabi: Amigos, biani da
te' gunia' para gata' salvacion quia' ca. 31 Becabi
cabinna ra cabi g: Tsialatsi' lu' Jesucristo enne' née
Sefior lo iyate, para gata' salvacion qui' lu' 3'hua
qui' ca familia qui' Iu' nna. 32 Gutixa'a teni cabi g
catitsa'tse' qui' Sefior, 3'hualaniiyaba canutse'ele’
litsi' nid nna. 33 Hora lania tad nna gutii carcelérua
lo cahue' qui' Pablua nna Silas nna. Laniana uccug
bautizar, 9'hua iyaba ca familia qui'i. 3¢ Guche' tia
cabi litsi'l nna betig guto cabi nna yala bedacca'ni
latsi'] 3'hua familia qui' nid, porqui'ni chi huialatsi'

quj Tata Dios.

35 Huani' ba dila lania nna, ca uxticia qui' yétsia
nna guthella' cg ca policia nna ra cg carcelérua:
Be'élla' ca nubéyu'a' eyya ca. 36 Carcelérua nna ra
tig Pabluat Ca uxticia nna guthella' ca orden qui'ni
gula' ba' le, acca éyya ba le lani la' redacca’ latsi'.
37 Pero Pablua nna gunne bi lani ca policia nna
ra bi cg: Intu' nna na hua tu' ciudadano romano,
atsi'ini yala bé' ca intu' ru'alo enne' yetsi sin qui'ni
laa gunaba titsa' ca intu' bifa qui'ni acca da' tu' ni
nna bedalla tad cg intu' litsi' iyya. Annana cate
latsi' quj ebeqquia gattsi' ba ca intu' le' litsi' lyyj
alad. Pues ligatsi ca qui'ni ita la'a mismuba laca
canchu calatsi' quj ebéqquia ca intu' ni. 38 Ca policia
nna beyya ca tatixa'ani cg ca uxticia nu ra Pablua.
Lacg nna yala gutsini ca de bina ca qui'ni uccua
cabi ciudadano romano. 39 Acca huia ca uxticia
ru'a lo Pablua nna Silas nna benaba ca la’' runittilo
lani cabi. Bebéqquia diba cg cabi le' litsi' iyya
nna gutta'yuni cg cabi qui'ni eria cabi le' yétsia.
40 Beria cabi le' litsi' iyya nna huia cabi litsi' niula
143 Lidia, nia nna beni cabi saludar ca hermanos
nna gutixa'a cabi adi ca titsa' tsé' qui' Tata Dios;
ania modo nna guppa ca hermanos tse'e le' yetsi
Filipos adi animo. Laniana Pablua nna Silas nna
beda' té cabinia.

17

1Pabluanna Silas nna gute cabi ca yetsi Anfipolis
nna Apolonia nna, bitsina' cabile' yetsi TesalOnica.
Nia nna dua ttu sinagoga lati retuppa ca enne'
judiua hueni adorar. 2 Pablua nna huia bi le'
sinagoga gunne bi lani ca judiua, ti'a runi ba bi

de ritsina’ bi le' ttu yetsi cubi. Tsunna semana
gudu bi lani ca ca tsd redi' latsi' quj nna, 3 bethatsi
la'nani bi ca ca Escritura nna belué'ni bi ca quini
Cristua nna uccua duella' quée padecer hasta
quini gattie, pero bitsa tsunna nna eyathe de lo
IU'uti. Laniana radruhud bi ca: Qui' la'a mismuba
Jesus enne' riquixa'dnia' le nna, lee nna née Cristua
enne' na qui'ni ita para gudile le. 4 Tuchuppa ca
enne' judiua nna huialatsi' quj nna tulidaba huia ca
beda naga' quij titsa' riquixd'a Pablo nna Silas nna.
A'hua nuyetse' ca enne' griego canu rappa respeto
Tata Dios nna beni cg Cristua aceptar lo losto' qui.
A'hua ijetse' ca niula re' cuenta nna huia huad latsi'
quj ne. 5 Pero ca judio canu labi rialatsi'a nna
guppa cq la'yée latsi' nna gulu'u titsa' cg tuchuppa
ca nubeyu' canu cuenta tse'e ba ca lo ca néda nna
yala mal runi cg. Laniana ca nui nna gulu'u yi'
tad cg latsi' ca enne' yétsia para qui'ni etuppa ca
guni cg contra Pablua nna Silas nna. Guta'a té ca
litsi' ttu enne' 1ag Jason nna reyila cg Pablo nna
Silas nna para gute ca cabi cuenta lani ca enne'
yétsid. 6 Pero nuhud Pablo nihua Silas betseldni
ca nia, acca gutel-la' chia ca Jason @'hua atuchuppa
ca creyéntea nna guche' ca cabi ru'a lo ca uxticia
qui' yétsid, gunne cg iditsa nna ra cg: Canu runi
predicar evangelio nna yala trastornar chi benica
le'itu lettia bani hastad latsi ri'ul nna chi gul-lani cg,
7Jas6n ni nna benia ca recibir le' litsi'j. Iyaba ca
nui nna tse'e ca contra ley nu gutixa rey qui' ri'u
César, porqui'ni ra cg quini ttu nu 14 Jesus 1a na
rey qui' ri'u. 8 Biyeni bani ca enne' yétsida nui nna
adiru biyeyya ca lani ca uxticia qui' canid. 2 Acca

Jason lani adi ca hermanos nna bedu cabi fianza
quini cca cabi responsable para bittuiru chatha
attu estorbo le' yétsid. Laniana ca uxticia nna bel-la'
té cq cabi eyya cabi.

10 La'a yela lania tad nna ca hermanos nna
guthel'la' cabi Pablua nna Silas nna para yetsi
143 Berea. Bitsina' cabi nia nna huia taa cabi le'
sinagoga qui' ca judiua. 11 Ca enne' judio tse'e le'
yetsi Berea nna adiru enne' tse' uccua cg ti'chu
canu tsé'e TesaloOnica; porqui'ni yala guyu'ulatsi'
qui guda naga' quj titsa' tse' nu cca qui' Jesu-
cristua. Ttu ttu tsa ba nna rul-la ca lo Escritura
canchu la hualini Pablo nna Silas nna nu riquixa'a
cabia. 12 Acca nufetse' ca enne' yetsi Berea nna
huialatsi' quj Jesucristua, tantua ca niula griego
re' cuenta, 3'hua ca nubeyu' nna. 13 De bina ca
judio tsé'e Tesaldnica qui'ni Pablua nna runi hua
bipredicar evangelio qui' Tata Diosle' yetsi Berea,
acca huia chi cg nia nna gulu'u yi' cg latsi' ca
enne' yétsid para etuppa €3 nna guni cg contra
Pablua. 14 Pero ca hermanos tsé'e nia nna prontu
tad guthella' cabi Pablua ru'a indatu'a la; Silas
lani Timotéua nna beya'na ba cabi Berea. 15 Ca
hermanos dialani Pablua nna guche' cabibi hasta
ciudad lag Atenas. Nia ba betha'na cabi Pablua
nna beyeqquia cabi Berea lani noticia qui'ni tsia

taa Silas nna Timotéua nna ciudad Atenas lati re'
Pablua.

16 Miéntraste ribeda Pablua cabi le' ciudad Ate-
nas nna yala tsj'lani uccuani latsi' bi bila'ni bi

qui'ni itubani le' ciuddad nna tsia ca idolo. 17 Acca
gunne bi lani ca judiua le' sinagoga qui' quj, 3'hua
lani adi canu runi cg Tata Dios adorar. Ttu ttu

tsd ba nna gunne bi lani canu ritsina' 1ati cca i'ya.
18 Ttu te ca enne' Atenas nna runi ba cg estudiar
filosofia nu ra qui'ni la'labani qui' ca enne' nna ng
para ca placer; attu te ca nna, qui'ni adila tsa' guni
caenne' dominar la' ridalatsi' mal qui' quj. Chuppa
te ca énne'yu'a nna gudulo ca beni ca discutir lani
Pablua. Tuchuppa cg nna ra ca: Biécca'ani nug'
ra nubéyu'a' acca puro huenne ba runia. Attu te
€3 nna ra cg: Aya riquixa'a qui' nuyaaru ca dios
huaya'. Aniara ca porqui'ni beni Pablua predicar
evangelio nu cca qui' Jesucristua qui'ni beyathee
de lo lu'uti. 19 Laniana guche' ca Pablua lo ttu
plataforma lati runi cg discutir biya cosa nu cca le'
yétsid nna ra cg bi: Gutixa'ani intu' bija ensefianza
cubi ni nug' rinne lu'. 20 Porqui'ni rinne lu' ca
cosa nu labi chi biyénini tu'. Acca calatsi' tu' cca
tu' saber biya titsa' qui'ni nua' rue' lu'. 21 Ania ra
ca Pablua porqui'ni iyaba canu Atenas nna 3'hua
canu dittu' Jua nia nna, puro ca cosa cubi guyu'u
latsi' quj iyénini ca nna inne ca nna. 22 Guduli te
Pablua lahui' quj nna gudulo bi gunne bi désdeba
lo plataforma nna ra bi: Lebi'i ca enne' Atenas,
de gurénia' le' ciudad qui' lij nna, bila' te' qui'ni
yala religioso nd le lani ca idolos para guni le ca
dios qui' le adorar. 23 A'hua loti' guttia' rinnd'a' ca
lugar lati tsia canu runi le adorar nna, taxacca'a'
ttu altar tsia té ca letra nna ra: Para Dios Enne'
Lanu Nuya Nabia'nig Ne. Annana riquixa'dnia' le
qui'ni Tata Dios enne' runi le adorar sin qui'ni laa
nabiamni li e, 1a qui'e nug' rinénia' le. 24 Tata Dios
enne' beni yétsiloyu 3'hua iyaba ca cosa nu té nna,
qui' bée nd Jiaba nna yétsiloyu nna; labée née enne’
Veni lo iyate ca cosa. Lée nna labi due le' ca yoto'



HECHOS 17:25 Ixxii HECHOS 17:32

teruba nu runi ba ca enne'. 25Nihua labi 1a' daliani
thi'e por ca imagen I'le nihua por yot0' nu runi

ca enne' por lee ti'atsi riquina'nie bija; porqui'ni
la'a labée nna née enne' runna la'labani qui' iyate
ri'u, 3'hua be' nu banini ri'u nna iyayiaté ca cosa
nu riquina'ni ri'u nna. 26 A'hua por lée nna iyabani
raza qui' ca nacion nna na ca descendiente qui'
ttuba enne' para qui'ni gathilalia ba cg le' itubani
yétsiloyu. Benie sefialar tsaliayaitsa ccabani cg 3'hua
gaya Xxda cq nna. 27 Beni Tata Dios ca cosa tsi'a
para iyabani ca enne' para qui'ni guni cg duel-la'
gunibia' ca ne, masqui'ba ti'atsi nu reyila ttu cosa
tl' runi ttu enne' reqquia le' chulla, canchu xiaba
etselani ca ne. Pero hualigani alahua idittu' due
lani ri'u. 28 Porqui'ni por labée nna bani iyate ri'u
nna, ritta ri'u nna, na ri'u enne' nna. Ti'hua chi
ra tuchuppa ca poeta qui' le gutse'e ttu cuaya nua:
Benieri'uenne'ti'and huée. 22Huandli qui'nibeni
Tata Dios ri'u enne' ti'a nd huée, acca bittu gulaba
latsi' le qui'ni 1ée nna née ttu imagen nu de oro o
nu de plata, nihua nu de iyya nuruda' bani ca enne’
lani nd' quj segun la' ruldbalatsi' qui'ba quj. 30 Tata
Dios nna labi guleqquie cuenta nu beni ca enne'
gutse'e ttu cuaya nud por la' ignorancia qui' quij,
pero annanarinénie iyayiate ca enne'tse'eitulettia
bani qui'ni étsiani la' ruldbalatsi' qui' quj para lani
Tata Dios. 31 Porqui'ni chi benie ttu tsa sefialado
para ucul'e falta qui' ttu ttu enne' segun ti'ifand ba
nu beni cg gutse'e cg yétsiloyu. La'a labée chi bedue
ttu énne'yu' para gunie juzgar de acuerdo lani titsa'
qui'e. Hualiba aniana porqui'ni chibechithee bide
lo Iu'uti para labiru gattie.

32 Biyeni bani cg gunne Pablua acerca de ttu

enne' chi beyatha de lo 1u'uti nna, tuchuppa ca nna

be¥itsini ca Pablua. Pero attu te ca nna ra cg: Ita
14 lu' attu nna inéni Iu' intu' adi. 33 Laniana beria
te Pablua lahui' quj. 34 Tuchuppa ca énni'a nna
huialatsi' quj Sefior por ca titsa' nuriquixa'a Pablua
nna gudulo cg cca tse' ca bi, ti'a ttu nubeyu' lag
Dionisio uccug ttu nu rigu'ubia' le' ciudaad, 3'hua
ttuniula nu la Damaris huia hud latsi'l. A'hua adica
enne' nna huia hud cg beda naga' quj qui' Pablua.

18

1 Bitola nna beda' Pablua le' ciudad Atenas nna
huia bi ttu ciudad 143 Corinto. 2 Nia nna taxdcca'

bi ttu nubeyu' judio 1lda Aquila lani niula qui'j
Priscila, uccua cg nu region 1lag Ponto. Guda' ca
le' pais Italia nna bitsina' ca Corintua, porquini
Claudio nu uccua rey romano tiempo lania nna
benig mandado qui'ni iyaba ca enne' raza judio
nna eria ca le' ciudad Roma. De bitsina' Pablua
le’ ciudad Corintua nna huia teé bi litsi' Aquila nna
Priscila nna. 3 Gudua bi litsi' quj porqui'ni ttuba
uccua oficio qui' cabi, beni cabi carpa para gutti'
cabi cg. 4Ttu ttu sdbado ni nna huia Pablua le' sina-
goga nna, yala modo beyila bi para qui'ni tsialatsi'
ca enne' judio g'hua ca enne' griego. > Laniana
bitsina' Silas nna Timotéua nna lati re' Pablua,

da' cabi désdeba Macedonia. De tsé'e cabi nia
nna gudulo tad Pablua puro taa huequixa'a titsa'

qui' Tata Dios nna belué'ni bi ca judiua claru taa
quini Jesus nna née Cristo enne' na qui'ni ita para
gudilée ca. 6 Pero ca judiua nna yala beduditsi ca
nna beduadi' ca Pablua. Acca Pablua nna becuibi
té besté §0 bi para eda' bi nna ra bi ca: Lebi'i

ba rappa tul'la' canchu tsia le lo yi'bél-lad. Inte’
nna biruhua nd' responable. Desdeba annana tsa'a’
huéni pedicar entre ca enne' canu na qui' attu ca
raza huaya'. 7 Beria te Pablua le' sinagoga nna
huia bi litsi' ttu nubeyu' 143 Justo, 13 nna runi hug
Tata Dios adorar. Cuitta' sinagoga nna dua litsi'l.
8 Crispo enne' principal le' sinagoga nna huia hua
latsi'j Sefior Jesucristua, @'hua ituba familia qui'
niad nna. I{étse'éruhud ca enne' Corintua nna de
biyénini cg predicacion qui' Pablua nna huia hua
latsi' quj nna uccua te cg bautizar. 9 Sefior Jesus
nna gunenie Pablua lo yeéla qui' bi nna rée: Bittu
gatsini Iu', sino beni ba predicar nna bittu gudutsi
lu', 10 porqui'ni inte' nna du ba' lani lu'. Lanu
nuya ccani biya guthdcca'a Iu', porqui'ni nuyetse'
ca enne' qui' ciudij chiréeé' te' cg para tsialatsi' quj
inte' por predicacion qui' lu'.

11 Acca le' ciudad Corintug' ba gudua Pablua ttu
ida nal'la' gutixa'ani bi cg ti'iJa nd nu guni cg de
acuerdo ti'ba ra titsa' qui' Sefior. 12 Loti' uccua
Galion gobernador le' Acaya region qui' Corinto
nna bituppa ca judiua contra Pablua nna guche' ca
bile' yd'ulahui' qui' ca nid nna, 13ra ca: Nubéyu'i
nna ruthitsi duel'la' bdnia ca enne' qui'ni guni cg
Tata Dios adorar, pero alaa de acuerdo lani ley
qui' religién qui' ri'u. 14 Dia té Pablua inne bi,
pero bequétha chi 14 Galion gunnig nna ra: Lebi'i
caenne'judio, canchu nubéyu'inna gulu'g ttu falta
o canchu benig ttu delito xeni nna, entonces inte’
nna guni ba' lu'uxticia qui' le segun ba nu ra lo
ley civil, 15 pero queja nu rutsia le qui' nubéyu'j
nna na bg puro ca titsa' ba nna ca nombre nu da'

lo ley religiosa qui' ba le nna, acca na' ba liguni
a arreglar entre lebi'i, porqui'ni bihua calatsa'a'
ccd' juez acerca de religion qui' le. 16 Galién nna
bebeéqquia tig ca judiua le' yi'u lahui'a. 17 Lania
tad iyaba ca enne' griego nna bedaxu' ca SOstenes
jefe cubi qui' sinagoga qui' ca judiua nna. Bila'ni
gobernador Galion qui'ni idi' tse' be' ca Sostenes,
pero bihua caso bénig por nu bethacca' ca na.

18 Pablua nna i{é ubitsa tse'éru bitsa bi le' ciu-

dad Corintua. Bitola nna bechu titsa' bi ca her-
manos tsé'e nia nna huia bi yetsi to' laag Cencrea

para quel-la' bi ttu barco nu dia para nacion lag
Siria. Dia te Priscila 3'hua nubeyu' qui'j Aquila
lani bi. Antesca iria cabi le' Cencrea nna guchu
ittsa' iqquia Pablua sefia qui'ni beni bi cumplir ttu
promesa lani Sefior. 19 Bitsina' ba cabi Efeso nna,
Pablua nna betha'na té bi Priscila lani Aquila nia.
Labi nna huia te bi le' sinagoga nna gunne bi lani
ca judiua. 20 Gutta'yu téni ca judiua bi qui'ni cueda
bi nia atuchuppa ubitsa, pero labi uccua latsi' bi.
21 Laniana bechu titsa' bi ca nna ra bi: Naduél-la'ni
qui'ni etsina'a' Jerusalén de gal-la' fiesta da'lo ri'uj;
pero canchu Tata Dios gunnée permiso nna prontu
tad eyéqquia' attu lani le. Laniana gutel-la' bi ttu
barco nna beria bi le' yetsi Efesua.

22 Betsina' ba Pablua yubitsi qui' yetsi Cesarea
nna, deyya té lani ni'a ba bi Jerusalén nna beni
bi ca hermanos qui' iglesia saludar. Laniana huia
bi Antioquia. 23 Nia bd gudua bi tuchuppa ubitsa.
Bitola nna huia bi attu nna gureni bi ttu ttu ca
yetsile' region Galacia nna Frigia nna gutixa'ani bi
iyaba ca creyéntea ca consejo tse' qui' Sefior para

qui'ni laa edudl'la'a latsi' quj; ania modo nna guppa
ca adi dnimo.

24 Tiempo lania tad nna bitsina' ttu énne'yu' judio
le' yetsi Efeso 14 bi Apolos, uccua bi enne' ciudad
143 Alejandria. Yala discurso tseé' ria bi 3'hua yala
tse' nabia'ni bi iyaba nu da' lo Escritura qui' Tata
Dios. 25 Benibia' bi lo néda ligani qui' Sefior, 3'hua
beni bi predicar lani itute latsi' bi nna gutixa'a
bi claru taa ca ensefianza nu cca qui' Jesucristua.
Ania beni bi servir. Sefior masqui'ba tsua' nu cca
qui' bautismo nu beni Juan el Bautista teruba
nabia'ni bi. 26 Apolos nna guta'a bi le' sinagoga nu
dua le' yetsi Efesua nna gunne bi lani valor ni. De
biyénini Priscila nna Aquila nna mensaje qui' bia
nna guche' te cabi bi ya'latsi' nna gutixa'ani cabi
bi adiru claro lo néda qui' Tata Dios. 27 De uccua
latsi' Apolos tsia bi para region Acaya nna beni taa
iglesia re' Ffesua bi animar nna bete ca ttu carta
hua' bi para ca hermanos tse'e Acaya para guni ca
bi recibir tse'ni. De bitsina' Apolos region Acaya
nna yala tse' beni bi cualani ca enne' tse'e nia,
canu rialatsi' por 1a' tsi'ilatsi' qui' Tata Dios lani cg.
28 Apolos nna lani la' riyeni tse' qui' bi nna beni bi
declarar dacca'lo taa ti'ifa equivocado na ca enne'
judiua, hasta quini labiru biya betselani ca ecabi
ca. A'hua por medio de Escritura nna beluenibi cg
qui'ni Jesus nna née Cristo enne' na quini ithel‘la'
Tata Dios para gudilee ca.

19

1 Loti' re' Apolos le' ciudad Corintua nna, beni
ba Pablua seguir viaje qui' bi nna gureni bi le' ca

regién montafiosa, laniana betsina' bi Ffeso. Nia
nna taxacca' bi tuchuppa canu rialatsi' qui' Sefior.
2 Pablua nna ra té bi ca: Tsi beni le recibir Espiritu
Santo loti' huialatsi' le. Becabi ca nna ra cg: Nidi
rubani laa ni'i guna tu' qui'ni chi gul-lani Espiritu
Santo lani ca enne'. 3 Gunaba titsa' Pablua ca
attu nna ra bi: Entonces biala bautismo ni uccua
le ni'i. Laca nna ra té cq bi: Por bautismo qui'
Judan. 4 Laniana ra té Pablua ca: Judan nna beni bi
bautizar ca enne', sefia de qui'ni beni cg reconocer
quini nd ca enne' tul'la' nna ra bi qui'ni dani ca
tsialatsi' quj enne' da' bitola de labi nna lée Jesus
enne' na Cristua, para cca cg salvo. > De biyénini
ca ca titsa' qui' Pablua nna uccua ca bautizar
attu, pero para gulue' ca qui'ni anna chi na ca
enne' qui' Sefior Jesucristua. 6 Beyacca ba betsia
nd' Pablua iqquia quj nna beni ca Espiritu Santo
recibir; laniana gunne cq adi ca titsa' huaya' nna
gudulo ca gunne cg mensaje nu bete Tata Dios
qui' quj. 7 Tt tsi'nu ti'a ca nubéyu'a canud uccua
bautizar lania. 8 Tsunna biu' ti'ga gudua Pablue
nia nna gutixa'a bi lani la’huacca le' sinagoga.
Beni bi discutir lani cg acerca de 1a' rigd'ubia' qui’
Tata Dios nna, yala modo beyila bi para quini
ttélini ca nna tsialatsi' quji. 9 Pero ttu te ca nna
yala duro uccua losto' quj porqui'ni labi uccua
latsi' quj tsialatsi' quj, sino gunne la cg ru'a lo ca
enne' nna ra cg qui'ni labi na li ca ensefianza nu
riquixa' Pablua. Laniana beria té Pablua lahui' qui
lani ca creyéntea nna huia cabi litsi' ttu maestro
laa Tiranno; le' escuela qui' nia nna beni Pablua
predicar ttu ttu tsd ni. 10 Chuppa ida ti'ga gudua
Pablua nia hueni predicar. Acca iyaba canu tsé'e

le' region Asia nna biyénini cq titsa' qui' Sefior
Jesucristua, tantua ca enne' judio g3'hua ca enne'
griego nna. 11 Ca milagro ¥eni tsé'ni beni Tata Dios
por medio de Pablua; 12hasta qui'ni ca panitu nna
ca lari' nu chi guta' 1ati Pablua l'le beyua' ca enne’
ca lati anta' ca enne' ra'nia nna beyacca taa latsi'
quj, 9'hua ca espiritu malo nna beria ca lo losto’
ca enne' nna betse'e latsi' quj cq. 13 Tuchuppa ca
nubeyu' de raza judio nna guréni cg itu lettia bani
bethacca'yi ca ca enne' nna ra ca qui'ni huaccani
ca ebeqquiaca ca espiritumalo lolosto' ca enne' por
la' huatsaa' qui' quj. Canubéyu'annauccuate latsi'
quj uquina' cg nombre qui' Jesus para eyuni cg
canu cca padecer por ca espiritu malua nna ra ca:
Lani nombre qui' Jesus enne' runi Pablo predicar
nna runi tu' le mandado eria le. 14 Ania beni
gatsi ca Vi'ni ttu nubeyu' de raza judio lag Esceva
nu uccug sacerdote principal. 15 Pero de runi ca
ttu espiritu malua mandado nna, de repente taa
gunne espiritu malua nna rga ca: Hua nabia' te'
Jesus, 3'hua hua ya ba' nuyanua' Pablug' nna, pero
lebi'j chund, nuni nd le ni'i. 16 Laniana nubeyu'
uccua padecer por espiritu malua nna bigag nna
bedaxu'a ca nna, tsati t0'ni bi'g cg porqui'ni yala
fuerza qui'j té, acca tuppa hué' ba benia ca nna
xpela' ba ca becuitta cg le' yd'a. 17 Bina te iyaba
canu tsé'e Ffesua nu uccua nna yala la' rétsilatsi'
gullani lo losto' iyaba quj, tantua ca enne' judio
a'hua ca enne' griego; lanianara cg quini hualigani
Jesus née Sefior nna té la’huacca qui'e lo iyaba ca
cosa. 18 Nufetse' canu chi gudulo rialatsi' qui' Jesus
nna huia cg ru'a lo Pablua nna bete ca testimonio

qui' quj ti'ifa na ca cosa mal nu chi beni cg por
ca creencia qui' quj antesca tsialatsi' qui Cristua.
19 A'hua nufetse' canu guyeni magia nna tahua' ca
ca libro nurulue' brujeria qui' cania nna bedayi ca
caru'aloiyaba ca hermanos. Bethdcca'bia' té latsi'
cabi ttu tsleyOna' mili' moneda nu de plata gujacca'
iyaba ca libro befid. 20 Aniaba bitsila evangelio
qui' Sefior itu lettia bani porqui'ni bila'ni ca enne’
qui'niyalala’huacca té qui'e. 21 Gute diba nud nna
guleqquia latsi' Pablua tsia bi attu hueni visitar ca
iglesa anta' le' region Macedonia nna Acaya nna,
laniana eyya bi hastad Jerusalén. Ra hud bi: Etsina’
diba' Jerusalén nna caduella' hud tsa'a' ciudad
Roma. 22 Laniana guthel‘la' bi chuppa ca ayudante
qui' bia, Timotéua nna Erastua nna, para region
Macedonia. Pero Pablua nna beya'na bi tuchuppa
ubitsa le' region nu 14 Asia.

23 Tiempo lania tad nna huatha ttu escandalo
Jénitse' le' ciudad Efesua por canu beduditsini ca
evangelio qui' Jesucristua. 24 Ttu nubeyu' laa
Demetrio nnabenig ca figura de plata. Benihud ca
nicho para patrona qui' qujlaa Diana. Yalanibel-liu
betig qui' canu runi tsina qui' nid. 25 Demétriua
nna betuppa tig canu runi tsina qui' nid g'hua adi
canu runi luetsi tsina nna ra cg: Compaiieros, hua
yu ba le qui'ni lani tsinj nna yala gana runi ri'u,
26 pero hua rild' béni le nna hua runa hua le nu
riquixd'a Pablua, reng qui'ni ca idolo nu runi ca
enne' nna labi na ca dios. Lani modo ba nna chi
benig quini nuyétse'ni ca enne' rialatsi' ca titsa'
nu riquixa'a, alaa tsua' teruba le' ciudad qui' ri'u
Efesuj sino le' ituyia tegaba regién qui' ri'u Asia,

27 acca yala peligro dua ri'u, porqui'ni gunitti ri'u
negocio qui' ri'uj, 3'hua yoto' feni qui' patrona qui'
ri'u Diang' nna gunitti ba la' daliani qui'e hasta
quini labiru ccd guyu ca enne' ne. Hua yu ba
le qui'ni ca enne' tse'e le' ituba region qui' ri'uj
a'hua itayiaba yétsiloyu nna rita ba ca nil nna runi
cg ne adorar. 28 De biyénini cg ca titsa'a nna yalani
bitsa'ani cq Pablua nna gudulo cg ribetsi ya'a ca
nna ra cq: Viva Diana patrona qui' ca enne' Efeso.
291tu taa ciudad nna ni cuenta guleqquia §iba latsi'
quj. Laniana bedaxu' cg enne' 1a Gaius 3'hua attu
enne' 1a Aristarco nna guté'ya cg cabi hastad lati
runi ca junta. Chuppa ca énni'a nna uccua cabi
nu region ldg Macedonia nna beni cabi Pablua
acompafiar. 30 Pablua nna uccua te latsi' bi tsia bi
ru'alo ca enne' jétse'a para inne bilani cg, pero ca
creyéntea nna labi be'élla' cg bi. 31 A'hua tuchuppa
canurigd'ubia' Asiatsé'e hud cale'junta nnauccua
hua ca amigo qui' Pablua nna, acca guthel'la' ca
ttu razén qui' bi nna ra cg qui'ni adila tsa' bittu
tehua talue' lo bi. 32 Ttu te cg le' junta nna ribetsi
ya'a cg ttu 10, attu te cg nna attu 10 nna, quelebi
lani guni cg cani ca. Nujetse' ca nna nidi laa yu ca
bifa quini acca betuppa cg. 33 Laniana tuchuppa ca
nna guléqquia cg entre ca enne' jétse'a ttu nubeyu'
laa Alejandro nna betsiga' duella' ba ca na ru'a
lo ca enne' §étse'd nna gutixa'ani cg na asuntuj.
Alejandrua nna benig sefialanini'j para cca tsi qui'
quj, porqui'ni uccua latsi'j innig a favor qui' ca
judiua ru'a lo enne' yétsid. 34 Pero de bedacca'ni
ca Alejandrua qui'ni ng enne' de raza judio nna,
entonces iyayiani cg nna ttu tiempo ba guretsiya'a

ca ttu chuppa hora nna ra cg: Yala enne' jeni na
patrona qui' ri'u Diana. 35 Nubeyu' na secretario
qui' yétsia nna apenas ni birialanig uccua tsi qui'
ca enne' yétsid, laniana ra tig ca: Lebi'i ca enne’
Ffeso, iyayiani ca enne' tsé'e le' yétsiloyu nna yu ca
quini yetsi qui' ri'uj nna ga'ng encargado para
hui'a cuidado yoto' 1ati dua gran patrona qui' ri'u
Diana, imagen qui'e nu binnia de ¥iabara', 36 pues
hua yu ba ri'u qui'ni lanu nuya iria ing quini
alahua @' nd. Acca liuthaya ru'a le nna bittaru bija
biti' ina le sin razon ba, 37 porqui'ni chuppa ca
nubeyu'taxi'le ninnalabibiya chiguyi' cgle' yoto'
qui' ri'uj, nihua labi bija mal ni chi gunne ca qui’'
patrona qui' le Diang', 38 acca Demétriug' lani adi
canu runi ca figura de plata' nna canchu té queja
qui' qui contra nuya nna, pues para nug' 1a re’
uxticia nna dua yd'u lahui' nna, para qui'ni ttu te
le nna gutsiale queja nna, attu te le nna gunile de-
fender qui' tsa ba le, 39 pero canchu bija attu cosa
calatsi' le nna, pues hua na ba qui'ni ccqg arreglar
le' junta ordinario ba qui' ri'u, 49 porqui'ni xiaba
tatsig iqquia ri'u nna gutsia ca queja qui' ri'u ina
ca qui'ni na ri'u nu huila pleito por nu cca natsa;
porqui'ni canchu inaba titsa' ca ri'u bifacca tsé'e
ri'u ninna, pues labi té bija ecabi ri'u.

41 Beyacca ba ra ania nna beyathilalia tad iyaba
ca.

20

1 Guté ba escdndalua nna gutayi té Pablua ca
creyéntea nna bete bi consejo tsé' qui' cabi nna
guppa cabi adi &nimo. Laniana bechu titsa' bi cabi
lani ttu abrazo nna, beda' té bi nia nna huia bi

region laag Macedonia. 2 Huia bi tanél-le' bi ttu ttu
lugar lati tseé'e ca enne’ chi rialatsi' cabi Sefior, rute
té bi adi titsa' lani cabi nna beni bi cabi animar.
Laniana bitsina' bi nacion 1da Grecia. 3 Nia nna
gudua bi tsunna biu'. De chi redu tse' bi para tsia
bi quel'la' bi barco para eyya bi nacion lag Siria
nna, uccua bi saber qui'ni ca judiua nna gunne
lettia cg gutti ca bi. Acca belaba latsi' bi eyéqquia bi
néda yubitsi nna ette bi attu le' region Macedonia.
4 Tuchuppa ca hermanos nna beni té cabi Pablua
acompanfar: ttu enne' Berea 14 bi Sopater, 9'hua
chuppa ca enne' Tesalonica 14 cabi Aristarco nna
Secundus nna, 3'hua attu enne' yetsi Derbe 14 bi
Gaius, @'hua achuppa ca enne' qui' region Asia 1a
cabi Tiquico nna Trofimo nna, §'hua Timotéua nna.
> Lacabi nna gunéru cabi nna guléda cabi intu' le'
yetsi Troas. 6Intu' nna guledaba tu'le' yetsi Filipos
hasta qui'ni gute fiesta nu runi cg celebrar canchu
chi ro cg ettaxtila sino levadura. Laniana biria tu'
Filipos nna gutél-la' tu' ttu barco; bitsina' tu' yetsi
Troas bitsa gayu'. Niaba gutse'e tu' gatsi ubitsa.
7Domingo primero tsa qui' semana nna betuppa
iyaba ca enne' rialatsi' qui' Sefior para guni tu' cel-
ebrar Santa Cena. Pablua nna bete bi ttu mensaje.
Porqui'ni attu yu'utsa ba na qui'ni eda' bi nia, acca
beni ba bi seguir predicacion qui' bia hastad riluela
yela. 8 Le' ttu yu'u nu tsunna cua' nud tse'e cabi
lania. Iyétse'ni ca lampara ruquina' cabi nia nna
rani' raba le' yu'a. 9 Ttu nubeyu' cuiti' 143 Eutico
nna ri'a ru'a ventana. Du ba Pablua rudituni bi
mensaje qui' bia nna, bita betsiala qui' nubeyu'
cuiti'a nna guta'athig binnia tig désdeba ru'a ven-
tana qui' yd'unu cca tsunna cua'a nna hastaa loyu.

Nu yatti tad ng bechitha cabi a. 10 Laniana beyadi
Pablua nna biyéchu té bi gunita' bi nubeyu' cuiti'a
nna ra té bi ca hermanos: Bittu gatsini le, bani
bd. 11 Laniana beyappi teé Pablua attu, gula'a té bi
ettaxtila nna guo bi nna beni ba bi seguir gunne bi
hastad da' rani'a. Laniana beda' bi nia. 12 Nubeyu'
cuiti'a nna, ti'atsi bihua bi¥a tccuanig deche’' cabi
a litsi'] nna yala beddcca' latsi' cabi. 13 Intu' nna
gunéru ba tu' hua' tu' yetsi Ason le' barco para
cueda tu' Pablua nia; porquini ania ba guleqquia
lettia tu' lani bi; Pablua nna uccua latsi' bi eyya
bi néda yubitsi. 14 De betsaa' luetsi tu' le' yetsi
AsOn nna guta'a bi lani intu' le' barcua nna hua'
tu' ttu isla lati re' ttu yetsi 1dg Mitilene. 15 Biria
tu' de nia nna hastad attu yu'utsa gute tu' ru'a taa
attu isla ldg Quio. Attu yu'utsa nna bitsina' tu'
ru'a attu isla lag Samos. La'a gulla lania tad nna
bitsina' tu' yetsi Trogilio. Attu yu'utsa nna hua'
tu' yetsi Mileto. 16 Es qui'ni Pablua nna labi uccua
latsi' bi etté bi yetsi Efesua para laa itsaaru bi le'
region Asia, porquini chi cca bi purari canchu
hual-la'aru etsina' bi Jerusalén para éxalatsi' cabi
tsd Pentecostés.

17 Acca deésdeba yetsi Mileto guthel-la' Pablua
razon qui'ni nia nnaribéda bi canu nd responsable
qui' iglesia re' Efesua. 18 De bitsina' ca ancidnua
lati re' Pablua nna ra tée bi cabi: Lebi'i nna bien
ba yu le ti'ija benia' ituba tiempo gurenia' lani le
desdeba primero tsa loti’ gul‘lania' le’ region qui’ le
Asia. 19 De runia' servir Sefior entre lebi'i nna labi
belaba latsa'a’ qui'ni na' ttu enne’ dacca'. A'huai 1ye
vuelta tsé' guretsia’ porqui'ni labi rialatsi' ca enne'
nna, pues bechia hua'iyaba nu bethdacca' ca judiua

inte'. 20 Tulidani gunénia' le iyate nu nd tse' para
bien qui' le. Tantua lo ca enne' §é taa g'hua le' litsi'
le nna gutixa'dnia'le itubalati chiritelite'. 21 Benia'
predicar lani ca enne' judio g'hua lani ca enne'
labi nd judio, gutixa'dnia' iyaba ca qui'ni caduel-la'
guni ca reconocer qui'ni na ca enne' tul-la' delante
de Dios nna tsialatsi' quj Xana' Ri'u Jesucristua.
22 Annana yud' qui'ni Espiritu Santo nna calatsi'e
tsa'a' Jerusalén; labi yua' bija guthdcca' cg inte' nia.
23Peronu yu terubd' es qui'ni le' ttu ttu ca yetsilati
chi hua'a' nna ra Espiritu Santo inte' qui'ni le' litsi'
lyya iaba gudal-la ca inte' nna, nu yeni guthdacca'
cg inte'. 24 Pero labi nuyue cca te' nihua labi cca te'
quini yala dacca'la'labani quia' para etualatsa' ya'
a con tal de qui'ni irialania' tsina nu benna Sefior
Jesuslatsi' naya' para quixa'a' ca titsa' tse' nurulue'
favor qui' Tata Dios lani ca enne' nna gattia'lanila’
redacca’ latsi'. 25 Yuli rania' qui'ni nidi ttu le canu
chi gutixa'ania' le nu cca qui' reino qui' Tata Dios
nna labiru ild'ni le inte'. 26 Acca annana rinnia'
ru'a lo iyate le qui'ni biruhud responsable na' qui'
nuya ttu le acerca de salvacion qui' le, 27 porqui'ni
chi gutixa'ania' le iyate nu ru'ulatsi' Tata Dios nna
labiru bija yad' nu laa gutixa'dnia' le. 28 Lebi'j ca
anciano nna lihue' cuidado por la'a lebi'i ba g'hua
por iyaba ca creyente tsé'e bajo responsabilidad
qui' le porqui'ni iyaba le nna chi na le iglesia qui’
Sefior porqui'ni chi belalia réni qui'e por iyaba
ri'u loti' guttie. Acca por nui nna Espiritu Santo
nna bedue le para hueé' le cuidado iglesia qui'e
ti'a ttu pastor tsé' rui'a cuidado ca carneru to'
qui'j. 29 Inte' nna yud' qui'ni canchu chi lanudrua'
té lani le nna il-lani canu calatsi' il'la'a cq le néda

nna gudul-la'a cg latsi' le ti'a runi ca lobo rutuxu
yani cg ra'a cg lati tsé'e ca carneru to' nna rul-luya
té cq latsi' iyate. 30 Entre la'a lebi'i hud nna iria
tuchuppa canu gulue' attu ensefianza huaya' pero
alda conforme lani titsa' ligani ti'a chi gutixa'ania'
le, para qui'niiche’' ca canu chirialatsi'. 31 Acca con
tiempo ba riquixa'dnia' le qui'ni caduel'la' quini
hué' le cuidado para laa guthacca'yi ca le. Bittu
iful-lani le qui'ni durante tsunna ida, la' réla ritsa
ba gunénia' ttu ttu tsa le ca cosj lani itu teni latsa'a’,
hastad gurétsinia' por lebi'j. 32 Acca §a hermanos,
ni ruthd'nd' le latsi' nd' Tata Dios, @'hua lani titsa'
liganinurulue' favor qui'e nnala’huacca qui'e nna,
para qui'ni bittu ebdnani le sino ccda 1a adi tsittsi
fe qui' le nna, gal'la' le ttu lugar nu gutie qui' ca
enne' chi beni narie. 33 Bihua gudd latsa'a' belliu,
nihua biya lari' ni qui' le gunéba'a'. 34 Antes la hua
yu ba le ti'ija gu§acca'a' benia' tsina para bitsela te'
nu riquina' te'. A'hua cuenta quiba' benia' regalar
nu riquina'ni ca compafiero quiyi'i. 35 Tulidaba
bethéte'nia' le qui'ni §' ba dani ri'u guni ri'u tsina,
para guni ri'u cualani ca enne' canu rite la'di’, ti'a
Sefior Jesus nna ree:

Adila la'redacca’ latsi' té qui' ttu enne' rute, ti'ca'la
enne' ridi'.

36 Beyacca ba ra Pablua ca titsa'a nna bedufibi
bi nna beni bi oracién lani iyaba cabi. 37 Guretsi
té iyayiani ca hermanos nna gunita' cabi Pablua
nna bettsa'lo cabi xaga' bi; 38 porqui'ni yala triste
uccuani cabiloti' ra Pablua cabi quinilabiru ila'ni

cabi bi attu. Laniana huia té cabilani bi hastaa lati
gutel-la' bi barcua.

21

1Bechutitsa'diba tu' ca hermanosnna, guta'atu’
le' barcua nna hua' tu' directo taa para ttu isla lag
Cos. Attu yu'utsd nna hua' tu' ttu yetsi laa Rodas.
De niannahua'té tu' attu yetsilag Patara. 2Le' yetsi
Patara nna du ttu barco dig para region Fenicia
nna; guta'a tu' le' barcua nna beda' té tu'. 3 Néda
de tté ba tu' bila'ni tu' isla nu 14 Chipre ri'a lado
nd' yatti tu' nna, beté taa tu' na hua' tu' directo
tad para nacion laa Siria. Pero barco nu deyu'u
tu'a nna denu'g yua' para gutha'ng le' yetsi Tiro
nna, acca nia ba beyadi tu'. 4 Nia nna guléeda tu'
gatsi ubitsa nna beni tu' visitar ca creyente. Lacabi
nna uccua cabi saber por medio de Espiritu Santo
quini naduel'la' quixa'ani cabi Pablua qui'ni bittu
eyya teé bi Jerusalén. 5 Gute diba gatsi ubitsa tse'e
tu' nia nna, beria tu' le' yétsia. Iyaba ca creyéntea
tsa'tséla tehua ca niula qui' cabi lani ca huatsa to’
qui' cabinnataru'nacabiintu'hastad ru'aindatu'a.
Lo yuyia tad bedu¥ibi tu' nna beni tu' oracion.
6 Laniana bechu titsa' luetsi' tu' lani abrazos nna
beyappi té tu' le' barcua. Lacabi nna deyya te litsi'
cabi. 7 Beda' tu' yetsi Tiro nna bitsina' tu' attu
yetsi laag Tolemaida. Nia nna bil-luya viaje qui' tu'
lo inda. Le' yetsi Tolemaida nna hua' tu' huenaba
titsa' ca hermanos nna, guleda te tu' nia ttu tsa lani
cabi.

8 Attu yu'utsd nna Pablua lani iyaba tu' ca enne'

tsé'e lani bia nna beria tu' nia nna bitsina' tu'
le' ciudad Cesarea. Hua' te tu' litsi' Felipe enne'

gutixa'a hud evangelio lani ca enne' le' ijetse' lu-
gar; uccua hua bi ttu didcono entre ca enne' gatsia.
Litsi' bi nna beya'na tu'. 9 Felipea nna tse'e tappa

¥i'ni niula bi, labi chi bettsana' cabi. Gudu hua
la’huacca qui' Tata Dios lani cg para quixd'a cg ca
ensefianza nu rulue' titsa' qui'e. 10 Niabd gutse'e tu'
tuchuppa ubitsa. Gul'lani té ttu énne'yu' da' bi le’
region Judea 14 bi Agabo. Labi nna gutixa'a hud bi
acerca de nu chi' da'la segun uccua bi saber por
medio de Espiritu Santo. 11 Gullani bi lati tsé'e tu'a
nna gunaba sate bi cincho qui' Pablua nna, beyiga'
té ca ni'ana' bi lani cinchua nna ra bi: Chi uccua'
saber por medio de Espiritu Santo qui'ni ij hua
guyiga' ca enne' judio tse'e Jerusalén enne' na qui'
bi cinchuj, 9'hua gute ca bi cuenta latsi' nd' ca enne’
labi na de raza judio para ccd sufrir. 12 Biyéni bani
tu' ca titsa'a nna, laniana intu' lani ca hermanos
tsé'e Cesaréa nna gutta'yuni tu' Pablua qui'ni bittu
eyya bi Jerusalén. 13 Becabi Pablua nna ra bi:

Blanlcca ribetsi le nna rudihuini'ni le latsi’ 16stu'a’
ni'i. Pues inte' nna dlspuesto ba ga'na' alaa tsug'

teruba canchu guyiga' cg inte’, sino g'hua para gat-
tia'le' Jerusalén por nu cca qui‘ Sefior Jesus. 14 Labi
birfalani tu' gurexael-la' tu'bi, acca biruhua bethaga'
tu' bi sino ra tu' bi: Cca ba segun nu ri'ulatsi' Sefior
Jesus ca. 15Bitolanna begu'utse' qui' tu' nna deyya
tu' para Jerusalén. 16 Tuchluppa ca hermanos tse'e
Cesaréa nna beni cabi intu' acomparfiar. D&' hua
ttu enne' isla Chipre 14 bi Mnasdn, chia gutsa na bi
creyente. A'hua litsi' bi nna na qui'ni itsina' tu'.

17 Betsina' ba tu' Jerusalén nna yala lani la'

redacca’ latsi' beni ca hermanos intu' recibir.
18 Attu yu'utsd nna guda' Pablua lani intu' hua' tu'

huenaba titsa' Jacobo enne' na hua apostol. Nia
nna tseé'e hua iyaba ca hermanos canu na cabi
ancianosle'iglesia. 19Benibda Pablua cabisaludar,

laniana gudulo bi gutixa'a bi ttu ttu tsa ca cosa nu
beni Tata Dios lani ca enne’' qui' adi ca nacion por
medio de labi. 20 De biyénini cabi nu ra Pablua nna

bedaliani cabi Tata Dios. Laniana ra cabi Pablua:
Hermano, hua yu ba lu' quini ijé mili' ca enne’

judio ni nna chi rialatsi' quj Jesucristua nna ra
ca qui'ni caduella' guni ri'u cumplir iyaba nu ra
lo ley nu betha'na Moisés. 21 Pero laca nna chi
bina cg qui'ni Iu' nna ruthete'ni lu' iyaba ca enne'
judio tse'e le' adi ca nacion huaya' qui'ni biruhua
caduel‘la' guni cg segun ley nu gutixa Moisés, de ra
lu' cg qui'ni bittuuru caduel'la' guni ca circuncidar
ca Vi'ni quj nihua laa guniiru cg seguir adi ca cos-
tumbre nu ra lo ley qui' quj. 22 Biani ra lu' acerca
de nui ca. Yulirani tu' qui'ni huetuppa ca enne’
canchu chi guna cg qui'ni bel‘lani lu'. 23 Acca adila
tsa' guni lu' nu ina tu'j: Ni tsé'e tappa ca nubeyu'
caduel‘la' guni cg cumplir promesa nu beni cg lani
Tata Dios. 24 Acca lu' nna guche'lu’ ca le' templua
nna uccua ttuba lani ca nna guni hua Iu' nu ra
lo ley qui' ri'u para eyacca nari iyaba le. Quiya
té Iu' parte qui' quj ofrenda nu nd qui'ni gute ttu
ttu enne’, laniana huacca ba ichu ittsa' iqquia qui,
sefia de qui'ni chi beyacca nari ca. A' modo nna
cca ca enne' saber qui'ni alahua huali nu chi ra ca
qui' lu', sino qui'ni runi ba lu' cumplir ti'a nu ra lo
ley qui' ri'u, 25 pero acerca de ca enne' chi rialatsi'
qui' Jesucristua masqui'ba labi nd ca raza qui' ri'u
nna, chia bediani tu' cg qui'ni bittud nuyue tse'e ca
acerca de ca costumbre nu da'lo ley qui' ri'u, sino
hué' teruba ca cuidado bittu go ca nudéda' ru'a lo
ca idolo nihua réni qui' ca animal nihua béld' qui' ca
animal nu gutti Xihui', 8'hua qui'ni laa thualani cg

nu labi na tsela quij.

26 Laniana guche' Pablua tappa ca nubéyu'a. Attu
yu'utsa nna beni hua Pablo ti'a nu ra lo ley para
eyacca nari cabi; guta'a tehua Pablua le' templua
nna gutixa'a bi cuaya il-luya ca tsa nu nd quini
eyacca nari cabi. Le' templua nna guléda bi hasta
quini chi 1'yu tsa para cca presentar ttu ofrenda
para ttu ttu tsa cabi. 27 Loti' chi' taddua cca
cumplir ca gatsi ubitsa nna, tuchuppa ca judio da'
ca le' region Asia nna bila'ni ca Pablua le' tem-
plua. Laniana beni chi ca qui'ni biyeyya iyayiani
ca enne' nna bedaxu' te ca Pablua, 28 guretsi ya'a
ca nubéyu'a nna ra ca: Iydayiate le ca enne' Israel,
lita le guni le cualani intu', porqui'ni 1a nui nug'
ribeni itu lettia bani riquixa'anig iyaba ca enne'
quini guyudi' cg raza qui' ri'u, 3'hua rinnig contra
nu da' lo ley qui' ri'u nna. Ademas de nui nna
chi bega'a tuchuppa canu raza griego le' templuj
nna labi respeto guppa ca le' lugar le'ya qui' ri'uj.
29 Ania ra ca nubéyu'a porqui'ni bila'ni ca Pablua
le' Jerusalén lani ttu enne’ griego 1a bi Trofimo da'
bi le' ciudad Efeso, belaba latsi' quj qui'ni Pablua
nna guche' bi g le' templo nu ng lugar le'ya para
ca enne' judiua. 30 Laniana nuyetse' ca enne' qui'
ciuddad nna bituppa chi ca por escandalo nu beni
ca nubéyu'a. Bedaxu' té ca Pablua nna guté'ya ca
bi fuera la templua. Luegu tad nna bethaya chi ca
ca puerta qui' templua. 31 De chi calatsi' quj gutti
ca Pablua nna bitsina' noticia lani comandante
qui' ejércitua qui'ni iyaba ca enne' tse'e le' ciudaad
nna yala escdndalo chi runi cga. 32 Comandéntea
nna betuppa chia ca soldadua lani ca capitan qui'

qui nna bigaa chi cg dia ca lati cca ruidua. Bila'
béani ca enne' §étse'a ca soldado nna, bedutsi taa
ca labiru be' cq Pablua. 33 Laniana gubiga' té
comanddntea nna bedaxu'a Pablua preso, benig
mandado bexiqquia ca bi lani chuppa cadena.
Bitola nna gunaba titsa'a nuya na bi g'hua bija beni
bi acca yala calatsi' quj hué' ca bi nna. 34 Ttu
te ca énni'a nna ribetsi ya'a cg ttu 1o, attu te ca
nna attu 10, hasta qui'ni comanddantea nna nidi
laa gutéelinig biya nud rinne cq por tantua ruido
nu runi cg. Acca benig mandado qui'ni iche' ca

Pablua le' cuartel]. 3> De bitsina' ca soldadua lani
Pablua lati tsappi ca enne' para ga'a ca le' cuartel

nna, uccua duel‘la' ichithani cg Pablua porqui'ni ca
enne' §étse'a nna yala loco beni cg contra Pablua.
36Tyaba ca dia cq cue'e la bi nnaribetsiya'acga nna
ra ca: Gatti ba. 37 Lotad dia cg guga'a ca Pablua le'
cuartel nna ra te bi comandante qui' ca soldadua
lani titsa' griego: Tsi huacca innia' tuchuppa titsa'
lani cuig'lu'. Becabi comandantea nna ra bi: Tsiina
ri'u huaccani lu' titsa' griego, 38 entonces alahua lu'
nug' enne' Egipto nu chi' uccua gaabd cabeza qui'
ttu partido de tappa mili' canu huetti enne' nna
uccua ca rebelde lani gobierno nna guche' tig ca
lo i'yato' 14 cd. 39 Pablua nna ra té bi a: Inte' nna
nd' enne' judio, gulia' le' ciudad Tarso, ttu ciudad
principal le' estado nu 14 Cilicia. Acca benna bal‘la
permiso inénia' ca enne' tse'e ni. 40 Comanddantea
nna betig permiso qui' Pablua. Laniana Pablua
nna gudu bi lo ca escalera nna beni te bi sefia lani
nd' bi para guda naga' qui qui' bi. De uccua tsi qui'
quj nna, gunne bi lani titsa' hebreo nna ra bi:

1T1.ebi'i ca hermanos l'le ca tata l'le, liudadruhud
naga' le razén nu quixa'ania' le nu cca quibd'. 2De
biyénini ca qui'ni guneni bi cg titsa' hebreo nna,
adilani tsi dirdaba uccua qui' qui. Beni te Pablua
seguir nna ra bi cg: 3 Inte' nna nd' enne' judio,
gulia' le' ciudad Tarso estado lag Cilicia. Pero le'
Jerusalén ni ba bijénia', 3'hua Gamaliel nna uccua
bi maestro quia', tsé'ni bidéti'a' de acuerdo laniley
nu betha'na ca ta' tata qui' ri'ua. Siempre ni runia’
duel'la' gunia' servir Tata Dios lani itute latsa'a',
ti'tadniruniiyabale anna. 4 Acca betsiahud latsa'a'
canu deno cg ensefianza qui' Jesucristua para gutti
ya' ca. Nufetse' cg bedaxu'a' preso nna bedalla
ya' ca litsi' iyya, tantua ca nubeyu' l'le ca niula
l'le. 5 Enne' nd sacerdote principal 3'hua adi canu
rigu'ubia’ entre ri'u nna na cabi testigo de nu chi
benia'. Lacabi nna benna cabi carta lani poder
para gutia'lani ca enne'judio tsé'e Damascua. Acca
hua'a' nia hueyila ca creyente éché'ya' ca Jerusalén
ni nna cca ca castigar. 6 Pero loti' yu'a' néda
tta tsi'nu hora ti'ga, chi' taddug itsina'a' Damascua
nna, de repente tad bedani' ttu la'yani' de yiabara'
ita'liba'. 7 Gubixi chia' nna biyeni te' ttu tsi'i nna
ree: Saulo, Saulo bianicca rutsia latsi' Iu' inte' ni'i.
8 Becabi tia' nna nia": Nuni lu' nug' Sefior. Gunnie
attunnareée: Inte' na' Jesus de Nazaret enne' rutsia
latsi' Iu'. 9 Canu dia lani ya'a nna yala gutsini cg de
bila'ni cg la'yani'a pero labi gutéelini cg tsi'i enne'
guneénie Inte'a. 10 Laniana pa'a ye' e: Biani da te' gu-
nia' Sefior. Lée nna ree inte': Beyatha nna huia le’
ciudad Damascug', na' ba nna cca lu' saber bijana

quini gunilu'. 11 Atsi'i beya'na tia' ciego de tantuani
fuerte uccua la'yani'a, acca canu dia lani ya'a nna
gutella' bani ca naya' nna bitsina' tu' Damascua.
12 Nia nna gudua ttu énne'yu' 14 bi Ananias, yala
enne' cumplido uccua bilaninuraloley qui' Tata
Dios. Iyaba cajudio tse'e le' ciudad Damdscud nna
yala tse' gunne ca qui' bi. 13 Ananias nna bita bi
lati dua ya'a nna ra te bi inte': Hermano Saulo,
annana ela'ni lu'. Lania tad gunnd'a' nna beld'

chi te'. 14 Radruhud Ananias inte: La'a mismuba
Tata Dios enne' beni ca ta' tata qui' ri'ua adorar

nna becuf'e Iu' desdeba antes para gunibia' lu' nu
na voluntad qui'e nna, acca chi bila'ni lu' Enne’
bita yétsiloyu nna benie puro tad nu na tse', 3'hua
guneénie lu'lanititsa' ru'atad. 15 Porqui'ni quixd'ani
lu' iyayiani ca enne' nu cca qui'e, nu chi bila'ni lu’
nna nu chi biyénini lu' nna. 16 Annana bittutru
cueda lu', sino bel-luitsa' Seflor nna inabani lu' e
qui'ni éyie ca tul'la' qui' lu' nna cca té lu' bautizar.
A' benia'. 17 Bitola nna beyeéqquia' Jerusalén ni
nna, hua'a' templua. Hua runi cannaba' oracion
nna guyacca'a' ti'a ttu nu rinneni yela pero alahua
ti'athia'. 18 Bild' te' Sefior nna ree inte': Uccua
purari biria quetha tad le' Jerusalén ni, porqui'ni
labi guda naga' quj masqui'ba quixd'ani lu' ca nu
cca quia’. 19 Inte' nna pd'a ye' e: Sefior, laca nna
hua yu ba cg qui'ni bedaxu'a' ca enne' rialatsi' qui'
cuig'lu' nna guchi'a' cabi litsi' iyya, a'hua yala chi
bi'a' cabi de tse'e cabi le' ca sinagoga nna. 20 A'hua
loti' gutti Esteban enne' uccua siervo qui' cuia'lu'a
nna, nia hua dua' lania hastaa benia' cualani canu
betti ca bi, porquini bi'a' cuidado ca lari' qui'
quj para gappa tsé' ca néda gul-luya ca latsi' bi.

21Pero lée nna ree inte': Hula, porqui'ni inte' nna
rithél-la'a' lu'lati anta' adi ca nacion para quixa'ani
lu’ ca enbe' huaya'.

22 Ania ti'ga beda naga' qui qui' Pablua,
laniana gudulo cg guretsi ya'a ca nna ra ca: Cca
ba nubéyd'a' merecer gattiag, labiru na qui'ni
ccabanig. 23 Beni ba ca seguir guret31 ya'a ca
hastad guleqquiani ca camisa qui’ qui nna guyi'
ca beste bedal'la ca ra' de tantuani bitsa'dni ca bi.
24 Laniana beni comandantea mandado guga'a ca
Pablua le' cuartel 3'hua qui'ni a fuerza de iyaa'
bi nna quixd'a bi bija loni'a quini ribetsi ya'a
ca ania contra labi. 25 Pero de chi bexiqquia ca
bi para iyaa' bi nna, gunne Pablua nna ra bi
capitdn qui' canid: Biani derecho té qui' le para
gaa' le ttu ciudadano romano sin quini laa ni'i
thi' 1i 3 declaracion ni'i. 26 De biyénini capitdan
nui nna huia gutixa'anig comandantea nna ra na:
Biani calatsi' lu' guthacca' lu' nubéyu'a' porquini
nd hud ciudadano romano. 27 Laniana gubiga'
comanddntea ru'a lo Pablua nna gunaba titsa'a bi:

Tsihuali na lu' ciudadano romano. Becabi Pablua
nna ra bi a: Huali. 28 Laniana ra té comanddntea

bi: Yala belliu guyacca' te' para cca' ciudadano
romano. Becabi Pablua nna ra bi g: Pero inte' nna
dlahua huf'ini ya' g, sino nalia bdni ya' 3. 29 De ra
Pablua ania nna canu na qui'ni hué' ca bi lani
cuarta nna becuitta chi cg ru'a lo bi. Hastad nu
na comandantea nna de bennig cuenta qui'ni na
Pablua ciudadano romano nna gutsinia qui'ni la
beni mandado bexiqquia cg bi para iyaa' bi.

30 Attu yu'utsd nna uccualatsi' comanddantea cca
tsi'g saber ti'ifa nd falta nu rutsia ca judiua con-

tra Pablua, acca beniag mandado etuppa ca sacer-
dote principal g'hua iyaba canu runi formar Junta
Suprema qui' ca judiua. Laniana benig mandado
ethatsi ca ca cadena nu yiga'ni cg Pablua nna bedu
tig biru'alo qui.

23

1Pablua nna gunna' bi iyaba canu tse'e le' junta
nna ra bi ca: Hermanos, delante de Dios nna yua'
qui'ni bihua falta ni'i cu'a'. 2 Laniana Ananias nu
nd sacerdote principal nna benig mandado canu
daa exa tad ru'a lo Pablua qui'ni hué' ca ru'a bi.

3 Pablua nna ra té bi sumo sacerdodtea: Tata Dios
nna hué' huée lu' masqui'ba yala latsitte rulue’ Iu'

delora'. Ya'lo ba yala enne’ eni nd lu' duanilu'lo
me¥apara gunilu'inte'juzgar segannuraloleyde
Moisés ala. Bidlacca dlahua segin nu ra lo ley beni
lu' mandado hué' cg inte' ni'i. 4 Canu tsé'e nia nna
ra cg bi: Tsig'danilu' gul-luitsa' lu' sacerdote enne'
rinnie lani Tata Dios parte qui' tu' ca. > Pablua nna
ra bi: Hermanos israelitas, labi yua' qui'ni na bi
sacerdote principal qui' ri'u, pues ra hua ttu lettia
lo Escritura quini labi dani ri'u inne ri'u mal qui'
nuya ttu enne' rigd'ubia' le' yetsi qui' ri'u.

6 Laniana gutelini Pablua qui'ni ttu te canu tse'e
le’' junta nna na ca miembro qui' partido lag sa-
duceo, pero attu te ca nna nad ca miembro qui'
partido lda fariseo. Acca gunne bi iditsa nna
ra té bi: Lebi'i hermanos, inte' nna na' fariseo,
¥i'ni ttu fariseo. Calatsi' le cueqquia le sentencia
quia' porqui'ni rialdtsa'a' qui'ni eyatha canu yatti
de lo lu'uti. 7 De ra Pablua ania nna huatha ttu
disgusto entre ca fariséua lani ca saducéua hasta

qui'ni gula'ani luetsi canu tse'e junta. 8 Porqui'ni
ca saducéua nna rena cg qui'ni labi eyatha canu
yatti de lo 1u'uti, rena hua ca qui'ni nuhua ca angel
tseé'e nihua labi espiritu té. Pero ca fariséua nna ria
b4 latsi' quj iyaba ca cosj. 9 De tantua ribetsi ya'a
ca nna guduli té ca maestro de la ley canu tse'e
parte qui' ca fariséua nna ra ca: Labibija mal beni
nubéyu'j; xiaba chi gunne ttu espiritu o ttu angel
nu guthel-la' Tata Dios lani g, nica'chu tal-lig ri'u
qui'ni reduditsini ri'u Tata Dios. 10 Laniana adiru
chiritil-la cg, acca gutsini comandantea qui'ni Xiaba
gutti cq Pablua; acca benig mandado ca soldadua
para cueqquia ca bi lahui' ca enne' Jétse'd nna
guga'a cg bi le' cuartel attu. 11 Yela lania nna
gudu Sefior ru'a lo Pablua nna rée bi: Guppa valor
Pablo, porqui'ni ti'ba chi gutixa'a lu' nu cca quia’'
le' Jerusalén ni nna, g'hua caduel‘la' inne lu' nu cca
quia'le' ciudad Roma.

12 Attu yu'utsd nna guléqquia lettia ca judiua
qui'ni gutti ca Pablua nna, beni ca jurar contra
la'a labaquj nna ra ca qui'ni labi i'ya go ca hasta
qui'ni ccd ti'a nu calatsi' qui. 13 Hua ttéeld chua'
ca nubeyu' beni prometer anfa. 14 Huia té ca
ru'a lo ca sacerdote principal g'hua ru'a lo canu
rigu'ubia' entre ca judiua nna ra cg: Chi beni tu'
jurar contra la'a intu' ba qui'ni labi biya la'gd ni
gunixi tu' hasta qui'ni gutti tu' Pablug', 15 acca
cuig'le lani adi ca miembro qui' Junta Suprema
nna linabani comandantea' qui'ni gunig mandado
taxi' ca Pablug' ru'a lo cuig'le uxtila ti'atsi calatsi'
cuig'le cca le saber adi claro nu cca qui'j. Intu' nna
tse'e 1éda ba tu' para gutti tu' a antes cala il-lania

ru'a lo cuig'le. 16 Pero sobrino qui' Pablua nna
biyéninig nu ra canada, acca huia chia le' cuartel
nna gutixa'anig Pablua. 17 Laniana gutayi te Pablua
ttu capitdan nna ra té bi g: Guche' bal-la nubeyu'
cuiti'i ru'a lo comandantea' porqui'ni té ttu noticia
quixd'ania bi. 18 Guche' té capitdan nubeyu' cuiti'a
ru'alo comandanteannarana: Pablonuté presug'
nna gunabania inte' favor qui'ni tahua'a' nubeyu'
cuiti'j ru'a lo cuia'lu' porqui'ni calatsi'j quixd'anig
cuig'lu' ttu noticia. 19 Gutél-la' té comanddantea na'
nubeyu' cuiti'a nna guléqquig na ya'latsi' nna ra:
Biani nug' calatsi' lu' quixd'ani lu' inte'. 20 Nubeyu'
cuiti'a nna ra na: Chi guléqquia lettia qui' ca judiua
gatta'yuni ca cuig'lu' qui'ni uxtila nna guni cuig'lu'
mandado iche' ca soldado Pablug' ru'a lo canu na
Junta Suprema qui' ca judiua, ti'atsi calatsi' quj cca
saber adi claro nu cca qui' bi, 21 pero bittu tsialatsi'
cuig'lu' qui' quj, porqui'ni pretexto ba beyila ca.
Ttéla chua' cg nna chi ribéeda gattsi' ba ca bi, beni
ca jurar contra la'a laba quj ra ca qui'ni labi i'ya
go ca hasta qui'ni gutti cg Pablug'. Annana ala
teruba ribéda cg ecabi cuig'lu’. 22 Comanddntea
nna bechu titsa' tia nubeyu' cuiti'a nna ra na: Nu
tta té nuya ga lu' qui'ni chi gutixa'ani lu' inte'
notici. 23 Comanddntea nna gutayia chuppa ca
capitdn qui' nia nna betig orden qui'ni gutse'e
1éda ca chuppa gayua' ca soldado g'hua gayuna'tsii
canu cuia bia' g'hua chuppa gayua' canu theni
lanza para iria ca ritj ga réla para yetsi Cesarea.
24 Bete hud orden qui'ni gutse'e 1éda ca ca bia'
xila' cuia Pablua para qui'ni itsina' tse' bi Ce-
sarea nna gute cg bi cuenta lani gobernador Félix.

25 Comanddntee nna bedia tig ttu carta lati ra:

Finisimo Gobernador Félix: 26 Inte' Claudio
Lisias runia' cuig'lu' saludar. 27 Ca judiuj nna
bedaxu' ca preso nubéyu'i, chia rutti té cga na.
Pero de bina'a' qui'ni ng ciudadano romano nna
acca hua'a' lani ca soldado quia' nna tadila ya'
3. 28 Laniana uccua latsa' cca' saber bija nd queja
rutsia cg contrj, acca guche' ya' g ru'a lo Junta
Suprema qui' canid. 2° Nia nna guteli te' qui'ni
queja nu rutsia ca contri nna na bg asunto qui'
ley qui' religion qui'ba qui, pero bihua biya falta ni
betséla te' qui'i nu dacca' gattinia nidi para gatta'a
litsi' iyya. 30 De bina'a' qui'ni chi guleqquia lettia
ca judiui gutti ca na, acca ni ba rithélla' ya' g
lani cuig'lu’. A'hua chi gunéni'a' canu runna parte
contrj qui'ni gutsia cg queja qui' qujru'alo cuig'lu'.
Etsa' ri'u.

31 Ca soldddua nna beni ba ca segun orden nu
bete comandantea qui' canid nna guche' té ca
Pablua de réla hastad yetsi Antipatris. 32 Attu
yu'utsa nna beyéqquia ca soldado lanini'a ba cania
para Jerusalén lati re’ cuartel. Pero ca soldado tsia
bi'a nna dia ba cg lani Pablua. 33 De bitsina' ca
Cesarea nna bete ca carta lani gobernador Félix,
bete hud ca Pablua cuenta lani g. 34 Billa diba gob-
ernador Félix carta nna, gunaba titsa'q gaya enne’
ni na Pablua. De uccua saber qui'ni nad bi enne'
region Cilicia nna, 35rg bi: Canchu chi il'lani canu
rutsia ca queja qui' lu'a nna, thi'a' lu' declaracion.
Laniana benig mandado ca soldado qui' nia quini
ttu guardia nna gunia Pablua seguro le' palacio
qui' Herodes.

24

1 Gayu' ubitsa bitola nna, Ananias nu nd sumo
sacerdoOtea lani atuchuppa canu rigu'ubia' le' yétsia
lani hud ttu licenciado lag Tértulo nna bitsina'
ca ru'a lo gobernador Félix para gutsia ca queja
contra Pablua. 2 De chi du Pablua ru'a lo quj
nna gudulo Tértulua betsig causa qui' bi nna ra
Félix: Quiyaru cuig'lu' sefior gobernador porquini
por la' riyeni tse' nu té qui' cuig'lu' nna yala tse'
dia la' rigd'ubia' qui' cuig'lu' nna tse'e tu' lani
la'Jeni, 3 tulidaba runi cuig'lu' tsé' para bien qui'
tu' g'huaitubalugarlatirigu'ubia' cuig'lu' nna, acca
yala agradecer runi tu' cuig'lu', estimado Félix,
4pero para qui'ni laa gunitti tu' tiempo qui' cuig'lu'
nna ratta'yaa' quini gudaaruhud naga' cuig'lu’
tuchuppatitsa' qui' tu', yutu' qui'ni yala ene'tsé' na
cuig'lu'. > Pabluj nna yala teld ruquitsi'a, pues itu
lettia ba runig qui'ni radi disgusto entre intu' ca
enne' judio; na hud cabeza qui' ttu grupo religioso
143 nazareno, 6 3'hua uccua latsi'j guga'a le' templo
qui' tu'a canu labi na qui'ni ga'a cg, acca bedaxu'
tu' @ nna uccua latsi' tu' cueqquia tu' sentencia
qui'i segin bd nu ra lo ley qui' tu'. 7 Pero gul‘lani
comandante Lisias lani ca soldado qui' bi nna
gutua bi g lo nd' tu', 8 g'hua ra té bi canu rutsia
queja contra Pabluj qui'ni dani cq ita cg ru'a lo
cuig'lu'. Huacca hua canchu inaba titsa' cuig'lu'
Pabluj para ccd cuia'lu' saber nu nd li tad bijacca
runi tu' contrj.

9 Beyacca ba gunne Tértulua nna laniana ca judio
tse'e nia nna gunne hua cq nna ra cg: Hualibani
énni'l nu rée. 10 Laniana beni té gobernador Félix

sefia para qui'ni inne Pablua. Gunne té Pablua nna
ra bi:

Yala lani gusto gunia' defender nu cca quia'
ru'a lo cuig'lu', porqui'ni yaa' qui'ni chia dia iyé
ida runi cuig'lu' lu'uxticia lugar ni. 11 Canchu
calatsi' cuig'lu' inaba titsa' cuig'lu' adi nu li taa
nu cca quia' nna, pues tsi'nu ubitsa teruba chi
uccua betsina'a'le' Jerusalén para gunia' Tata Dios
adorar. 12 Nuhua nu¥yalani bila'ni ca inte' runia’'
obligar para tsialatsi' quj nu riquixa'a', nihua laa
bija escdndalo benia' para etuppa ca enne' le' tem-
plua, nihua le' ca sinagoga, nihua gaya attu lugar ni
le' ciuddad nna. 13 Ca nui nna labi etseldni ca razén
para cueqquia li cg iyaba nurinne cg quia'. 14Pero
inte' nna hua ridiché' ba' qui'ni riquixa'a' lo néda
cubi nu reya ca religion falsa, pues runi ba' servir
Tata Dios enne' beni ca ta' tata quiya'a adorar
porqui'ni rialatsa'a' iyaba nu ga'na escrito lo ley
nu bedia Moisés g'hua nu bedia ca profeta nna.
I5Riahudlétsa'a' ti' tehud rialatsi' ca nubéyu'j qui'ni
I'yu tsa echitha Tata Dios canu yatti de lo 1u'uti,
tantua canu runi nu nd tsé', 3'hua canu runi mal
nna. 16 Por nui nna rue'él'la' latsa'a' gunia' nu na
tse' para laa cu'a' falta ru'a lo Tata Dios nihua ru'a
lo ca enne'nna. 17 Pero bitola de guréni'a'le' adi ca
nacion por tuchuppa ida nna betsina'a’ Jerusalén
para gutia' belliu nu dénu'a' para ca enne' pobre
de raza quia’, 3'hua para gunia' presentar ofrenda
quiba' le' templua. 18 Antesca g4'a' le' templua nna,
beyacca narla' segun nu runi mandado lo ley qui'
tu'. Merua loti' runia’' presentar ca ofrenda quia'
le' templua nna gul'lani tuchuppa ca nubeyu' de

raza judio da' cg le' region Asia, pero alahua ijé ca
enne' tsé'e lania nihua alahua biya alboroto ni be-
nia'. 19La canu da'le' region Asia nna dani cg ita ca
ni para gutsia cg causa quia' canchu huali té biya
ina ca contra inte'. 20 A'hua la'a canu tse'e ni tehua
ina canchu bi¥a delito ni benia' pues bedu ca inte'
ru'a lo iyaba canu runi formar Junta Suprema
qui' ca judiug' nna. 21 Xiaba queja nu rutsia ca
contra inte' nna ng porqui'ni loti' dunia' ru'a lo
quinnania': Calatsi'le cueqquia le sentencia quia’
porqui'ni rialdtsa'a' qui'ni eyatha canu yatti de lo
10'uti.

22 Beyacca ba gunne Pablua nna bedu ba Félix
attu término lani ca judiuannara cq: Hasta'na il-lani

comandante L131as nna laniald ccd' saber adisobre
de asunto qui' lij. Ania ra Félix porqui'ni chia yua

acerca de néda cubi nu beni Pablua presentar.
23 Laniana benig mandado capitdan qui'ni hué' bg
Pablua cuidado, 3'hua qui'ni gute ti'bg libertad qui’
binna hue'él'la' b4 ca amigos qui' bi tanaba titsa' ca
binna gute ca biya calatsi' qui qui' bi.

24Tuchuppa ubitsa bitola nna huia Félix attu lani
niula qui'i 143 Drusila nna benig mandado gayi ca
Pablua para quixa'ani bi cg acerca de Jesus enne'
nd Cristo. 25Pablua nna guneni bi g qui'ni dania
gunignunatse'ru'alo Tata Dios, 3'hua quini dania
hui'g cuidado laa gunig bija mal nu rida latsi'j.
Gune huani bi g quinii'yu tsa qui'nire' ttu castigo
eterno para canu tul'la'. De biyénini Felix ca cosj
nna gullani ttu la' ratsilatsi' lo lostu'] nna ra tig
Pablua: Beyya banna huanée digd'lu' attu canchu
chinettia te'. 26 Uccua hud latsi' Félix qui'ni Pablua
nna gunini bi g ofrecer bel-liu para gutia libertad

qui' bi. Acca iyé vuelta tsé' benig mandado taxi'
ca bi ru'a 1yj para hué' bi titsa' lani 3. 27 Gute
ba chuppa ida nna beria Félix de gobernador nna
guta'a te Porcio Festo lugar qui'j. Pero Félix nna
uccua latsi'] qui'ni guyu tsé' ba ca judiua na, acca
betha'na bg Pablua litsi' iyyaa.

25

1Porcio Festo nna tsunna ubitsa teruba chi uc-
cua guyi'a cuenta de gobernador nna, biria de Ce-

sarea nna huia Jerusalén. 2 Ca sacerdote principal
tse'e nia nna g'hua adi canu re' cuenta entre ca
judiua nna bitsina' ca ru'a lo Festua nna betsia ca
ttu demanda contra Pablua. 3 Gutinani cg Festo
ttu favor Yeni gani qui'ni gunia mandado taxi' ca
Pablua desde Cesarea para Jerusalén. Ania ra
ca judiua porquini chi guleqquia letti cg gutti cg
Pablua lo néda. 4 Becabi té Festua nna ra qui'ni
seguruba té Pablua preso le' ciudad Cesarea, 3'hua
qui'nila'a mismu tabdla nna eyya prontu tad para
Cesarea. °> Ra hug ca: Entre canu rigu'ubia' qui' le
nna dani cg tha' cg lani inte' Cesarea para gutsia
ca adi causa qui' nubéyu'a canchu bi¥a ttu delito
benig. 6 Tti xunu' o tsii ubitsa teruba bitsa Festua
le' ciudad Jerusalén, laniana beyeqquig Cesarea.
Attu yu'utsa nna gudua tad lo xila' lati rigd'ubia'na
nna beni chig mandado qui'ni taxi' ca Pablua. 7 De
guta'a Pablua le' juzgadua nna chia tsé'e 1éda ca
judio canu da' de Jerusalén. Yala fuerte na ca
queja nu betsia cg contra bi, pero nidi ttu canu
ra canaa nna labi uccuani cg cueqquia li ca na.
8 Laniana beni Pablua declarar nu cca qui'ba bi
nna ra bi: Bihua biya delito ni chi benia’, nihua

contra nu ra lo ley qui' ca judiug', nihua laa ni'i
beyatsa te' respeto lani templua’, nihua alahua biya
benia' contra la' rigd'ubia' qui' sefior emperador
qui' ri'ua. 9 De biyénini Festua gunne Pablua ca
titsa'a nna gunaba titsa' tig bi nna rga: Tsi hua
calatsi' Iu' tsia lu' Jerusalén para gunia' lu'uxticia
qui' lu' nia. Ania ra Festua porqui'ni uccua latsi'j
qui'ni guyu tsé' ba ca judiua na. 10 Becabi Pablua
nna ra bi g: Latsi' nd' b4 la’' rigu'ubia' qui' cuig'lu'
dua’, porqui'ni nd le canu rigu'ubia' lani sefior
emperador qui' ri'u César. Cuig'bale na qui'ni guni
le lu'uxticia quia'. Bien ba yu cuig'lu' qui'ni bihua
bifa delito ni chi benia' contra ca judiug', 11 caala
bija delito benia' nu cca'a' merecer para gattinia'
nna, bihua riduditsi'a' gattia'. Pero canchu alahua
huali nurinne ca judiuj contra inte' nna, entonces
lanu nuya té derecho qui'j gutig inte' cuenta latsi'
nd' quj. Rinaba'a' qui'ni la'a emperador César ba
gunie lu'uxticia quia'.

12 Bitola de bé' Festua titsa' lani ca consejero
qui' nia nna ra Pablua: Chi gunaba Iu' qui'ni guni
emperador lu'uxticia qui' lu'. Pues nia ba tsia lu'.

13Tuchuppa ubitsa bitola nna bitsina' rey Agripa
lani niula qui'i Bernice le' yetsi Cesaréa hueni
gobernador Festua saludar. 14 I§é ubitsa bitsa ca
nia, acca Festua nna gutixa'ania Agripa nu cca qui'
Pablua nnara: Loti' beria Félix de gobernador nna
betha'na bi ttu nubeyu' ni preso. 15 Loti' hua'a'
Jerusalénnna, ca sacerdote principal lani adi canu
rigu'ubia' entre cajudiuannabitacgru'alua’ betsia
€3 queja qui'i nna gunabani ca inte' qui'ni gunia'
mandado gattig. 16 Inte' nna becdbini'a' ca quini

gobierno romano nna bihua costumbre qui'j té
gunig juzgar ttu enne' para gattia antesca gunia
presentar lani canu runi contrj para gappa néda
guni hua defender qui'j segun queja nu rutsia
ca qui'i. 17 Acca de gul'lani ca judiua rutsia ca
queja qui'i nna labi gulédé sino attu yu'utsa taa
de ri'a' lati runia’ lu'uxticia nna benia' mandado
taxi' ca nubéyu'a'. 18Pero canurutsia que]a quinia
nna, ni ttu falta nu belaba latsa' ya'a laa gunne
ca contri. 19 Sino puru taa nu cca qui' religion
qui'bad quij gunne ca contrj, 3'hua nu cca qui' ttu
enne' 1a Jesus pero chia guttig, pero Pablua nna
runig sostener qui'ni bani bg. 20 Labf riteli tse' te'
luetsi ca asuntuj para guni ya' cg resolver, acca
gundba titsa'a' Pablug' canchu hua calatsi'j tsig
Jerusalén para cca lu'uxticia qui'j nia acerca de ca
cosj. 21 Pero la nna gunaba qui'ni emperador qui'
ri'u Augusto César nna gunie lu'uxticia qui'j. Acca
benia' mandado qui'ni eya'na chi' ti'bg preso hasta
quiniithél-la' ya' g ru'alo emperador.

22 Laniana rey Agripa nna ra Festua: A'hua inte’
nna cahua latsa'a' iyeni te' inne nubéyu'a'. Becabi
té Festua: Guxtila te iyénini cuig'lu' innig. 23 Attu
yu'utsd nna yala tsé' beni cg recibir rey Agripa
nna Bernice nna, lani banda de guerra l'le lani ca
musico l'le guta'a ca le' salon xénid. Dia tehud ca
jefe militar g'hua adi canu re' cuenta qui' yétsia
nna. Festua nna beni tig mandado taxi' ca Pablua.
24 Laniana ra Festua: Cuig'lu' rey Agripa, 3'hua
iyaba adi cuig'le ca enne' chi betuppa ni anna: Ni
ba du nubeyu' nu beni ijetse' ca judiug' demandar
lani inte', tantua le' Jerusalén g'hua ni ribetsi ya'ani
ca quini labiru dani nubéyu'i ccabanig. 25 Pero

guteli te' quini bihua biya delito ni benig nu
dacca' gattiniag. A'hua la'a labgd gunabanig inte’
quini ithéllla' ya' g ru'a lo emperador qui' ri'u
Augusto César para guni bilu'uxticia qui'j. Acca chi
guléqquia' latsa'a' ithél-la' ya' g lani e. 26 Pero labi
nabia' tse' te' nu cca qui' nubéyu'j para gudiania'
sefior emperador qui' ri'ua, acca chi benia' man-
dado taxi' ca nubéyu'l ru'a lo cuig'le, especial-
mente ru'a lo cuig'lu’ sefior rey Agripa para qui'ni
iyénini cuig'lu' nuing. A' modo nna ccd' saber bifa
gudidnia' emperador. 27 Porqui'ni bica'hud gulue'
tse'ni emperador canchu ithél-la'a' ttu preso lani
e sin qui'ni laa quixa'a' biya qui'ni acca runi ca
contrj.

26

1 Laniana rey Agripa nna ra Pablua: Gunne ba
ti'ifa nd nu runi lu' sostener. Pablua nna gulitha
té nd' bi para thulo bi inne bi nna ra bi: 2 Yala
redacca’ latsa'a' qui'ni té ttu oportunidad innia'
tuchuppa titsa' ru'a lo cuig'lu' sefior rey Agripa,
para gunia' defender quia' iyaba nu chi ra ca
judiug' contra inte'. 3 A'hua porqui'ni hua nabia'
béni cuig'lu' iyaba ca costumbre qui' intu' ca enne'
Israel, a'hua ca ensefianza nu runi tu' discutir.
Accaratta'yua' qui'ni guda naga' cuig'lu' quia'lani
paciencia. 4Iyaba ca judiug' nna bien ba yu ca
qui'ni entre laba ca bi{enia' 1atsi ya'a nna g'hua le'
Jerusalén nna desdeba nd' huatsa. > Hua yu hua
€3 quini désdeba nd' huatsa nna uccua' fariseo,
grupo nu adiru estricto na cg le' religion qui' tu'.
6 Annana porqui'ni té confianza quia' eyatha canu
yatti de lo lu'uti ti'a beni Tata Dios prometer lani

cata'tata qui' tu' gutse'e tiempo antigua, acca taxi'
cg inte' ru'a lo cuig'le. 7Iyaba tu' ca descendiente
qui' tsi'nu ca ¥i'ni Israel nna ribeda tu' ila'ni tu'
cca cumplir promesj; por nui nna iyaba ca enne'
de raza quia' Israel nna runi cg Tata Dios adorar,
a'huarunicg ne servirla' rélala' ritsa ba. Porqui'ni
runi ba' sostener promesj, acca runi ca judiug'
contra inte' Va, sefior rey Agripa. 8 Tsi bihua
rialatsi' le qui'ni Tata Dios nna huaccanie rechithee
canu yatti.  La'a mismuba inte' nna belaba latsa'a'
ttu cuafa nua quini da te' gunia' contra canu
rialatsi' quj Jesus enne' Nazaret. 10 Aniaba benia'
le' Jerusalén. Lani permiso nu benna ca sacerdote
principal quia' nna, nujetse' ca creyente bedal-la'
litsi' iyya. A'hua yala redacca’ te' loti bila' te' betti
cg cabi. 11I§é vuelta tse' nna beni ya' cg castigar
para inne cg contra Jesucristua. Ania bethdcca' ya'
ca le' ttu ttu ca sinagoga. Yala yitsi' benia' lani cg
nna betsialatsa' ya' cg hastad le' ca yetsi canu anta'
idittu'.

12 Aniaba tsialatsa'a' gunia' loti' di'a' para ciudad
Damadscud nu'a' orden nubenna ca sacerdote prin-
cipallani inte'. 13 Acca§a sefior rey Agripa, méruani
lahui' tsda nna chi' taddug itsina'a' Damdscua nna,
bila' te' ttu la'yani' qui' Jiabara' nna adila fuerte uc-
cug ti'chula'yani' qui' bitsa' nna, bedani'a ita'lubani
inte' nna g'hua canu dia lani ya'a nna. 14 Iyaba
tu' nna gubixi chi tu' loyu nna biyeni te' tsi'i ttu
enne' rul-luitse'e inte' lani titsa’ hebreo nna rée:
Saulo, Saulo, bidnicca rutsia latsi' Iu' inte' ni'i; 1a'a
Iu' ba runidi' qui' Iu' por nu runi lu'g', ti'a ttu
gu'na canchu chi reduditsiag nna radé ni'ji punta
qui' yarrucha. 15Becabi tid' nna nia': Nuni Iu' nug'

Sefior, Becabie nna rée:

Inte' nd' Jesus enne' rutsia latsi' lu'. 16 Beyatha
nna beduni, qui'ni lu' ba chi ria te' para guni Iu'
tsina quia' nna quixa'alu'acerca de inte' nna g'hua
acerca de nu chi' gulu'érunia' lu' bitola. 17 Ca judio
nna g'hua ca enne' qui' adi ca nacion lati ithél-la'a'
lu' nna gutsia latsi' quj Iu', pero inte' nna gudila'a’
lu' latsi' nd' quj. 18 Rithélla'a' lu' entre laca para
quini guda naga' quj qui' lu' nna iyalia la' riyeni
qui' qui nna eria ca le' 1a' chul'la nu yu'u ca nna
tha' ca le'la'yani' nna, para qui'ni eria cg latsi' na'
numalua nna tano cg Tata Dios nna gata' fe qui’
quj lani inte’, laniana eyuniyén latsa'a' ca tul-la' qui’
quinna gal-la' ca ttulugar nu gutie qui' ca enne’ chi
beni narie.

19 Accaya sefior rey Agripa, bittuhud uccua'a'
cabezudo nu ra Enne' dua Viabara' inte'. 20 Sino
quini luegu taa gudulua' benia' predicar. Hua'a'
primérute ru'a lo canu tse'e Damascud, laniana ru'a
lo canu tse'e Jerusalén, g'hua le' ituba region Judea
hastaa lati anta' adi ca nacion qui' ca enne' labi
nd raza judio. Gutixa'dni'a' iyaba cg quini dani
ca guni ca reconocer quini na cg enne' tul-la' nna
tand cg Tata Dios nna guni cg nu na tse', sefia de
qui'ni chi bettsiani la'labani qui' quj. 21 Porqui'ni
riquixa'a' evangelio lani iyaba ca enne’, acca
ritsa'ani ca enne' judio inte' nna calatsi' quij gutti
ca inte'; acca bedaxu' ca inte' loti' dua' le' tem-
plua. 22 Pero lani cualani qui' Tata Dios nna
runi ba' seguir hastaa anna riquixa'ania' iyayiate
ca enne' evangéliul. Bihua riquixa'a' nu laa bedia
ca profeta nna Moisés nna acerca de nu na qui'ni
ccd. 23 Tulidaba riquixa'dnia' iyaba ca enne' ca

titsa' nu bedia ca profeta qui'ni Cristua nna uccua
duel'la' quée padecer nna gattie, 3'hua lée nna uc-
cue primérute enne' beyatha de lo lu'uti. Riquixa'a
hud' qui'ni chi gutixe'e ca titsa' tsé' cubi de la'yani'
para espiritu qui' ca enne’, tantua para ca enne'
Israel a'hua para ca enne' qui' adi ca nacion ti'a chi
ra ca profeta chia gutsa.

24 De beni Pablua defender qui' bi ania nna
gunne Festua iditsa tsé' nna ra: Locu ba cca Iu'
Pablo. Nu tantu tela chi yu lu' nna runia Iu' locu.
25 Becabi Pablua nna ra bi g: Alahua locu cca inte'
sefior Festo, sino nu rinnia' nna ng ligani. 26 A'hua
rey Agripaenne're' ninna tsé'ninabianibi ca cosj,
acca lani confianza ba riquixa'a' ca titsi'j ru'a lo
bi. Hua yu ba' qui'ni nabia' hudni bi iyate nu chi
gutixa'dnia' cuig'le acerca de Jesucristua, porqui'ni
nu beni Jesucristua nna labi ngd nu uUccua gattsi'
ba. 27 Laniana ra teé Pablua rey Agripa: Cuig'lu'
rey Agripa, tsi hua rialatsi' cuig'lu' nu bedia ca
enne' uccua profeta. Hua yu bd inte' qui'ni rialatsi'
cuig'lu'. 28 Rey Agripa nna ra tig Pablua: Atito'
tad laa rurexaella' lu' inte' para cca' cristiano.
29 Pablua nna ra te bi: Canchu atité' taa o ifeni
tse'éru l'le reyatsa, pero la' rinaba quia' lani Tata
Diosnna es qui'nialaatsug' teruba cuig'lu' tsialatsi'
sino g'hua iyaba ca enne' tse'e ni nu ruda naga'
cabi quia' nna cca hua cabi cristiano ti'a inte',
pero bittud lani luetsi ca cadenj. 30 Beyacca gunne
Pablua catitsa'anna, laniana bedulirey Agripa lani
Bernice, g'hua gobernador Festo lani iyaba canu
Yuani nia. 31 Laniana huia té cg ya'latsi' nna gunne cg
acerca de Pablua nna ra luetsi quj: Labi bija mal

ni beni nubéyu'a' para qui'ni ccq sentenciar gattia
nidiruba para gatta'a litsi' iyya. 32Rey Agripannara
Festua: Nubéyu'a' nna 1-la bg cdala bittua gunaba
tsig ru'a lo emperador para gunie lu'uxticia qui'j.

1De chi gunne lettia cg ithel'la' ca intu' le' nacion
nu la Italia nna, bete ca Pablua cuenta g'hua
atuchuppa ca preso lani ttu capitan lda Julio nu
bana'ni ca soldado qui' ttu batallon 14 Augusto.
2Gutel'la' tu' ttubarconu dd'le' yetsildg Adramitio
nna diag para ca yetsi anta' tsaru'a indato' qui'
region Asia. DA' hud Aristarco lani intu'; uccua bi
nu yetsi TesalOnica nu re'le' region lag Macedonia.
3 Attu yu'utsa nna bitsina' tu' yetsi Sidén. Nia nna
yala betualatsi' Capitan Juliua Pablua, acca be'ella'
b4 bi tanel'le' bi ca amigo qui' bia nna beni cabi
Pablua atender. 4 Laniana gutél-la' tu' barcud attu
nna guté tu' luitta' isla Chipre ri'a lado na' yatti
la tu'. Labi uccua ttsd' tu' derechu tad porquini
yala fuerte du bé'a contra la barco qui' tu'a. > Gute
tu' lo indato' frente taa lati riyel-la' yuabitsi qui' ca
region Cilicia nna Panfilia nna. Laniana bitsina'
tu' yetsi Mira ri'a ttu lugar 144 Licia. 6 Nia b4 tse'e
tu' nna gul-lani ttu barco da'a de ciudad Alejandria
nna dig para Italia. Capitan Juliua nna beni chia
mandado ga'a tu' le' barcud para guni tu' seguir
viaje qui' tu'a. 7 Ijé ubitsa tse' guda' tu' lo indatu'a
bétsi to' ruba dia tu'; nibani bitsina' tu' frente taa
yetsi 143 Gnido. Atsi'f atsd ba du bé'a contra la
intu', acca be' tu' vuelta hasta lati re' ttu isla xeni
143 Creta nna gute tu' frente taa yetsi to' nu la
Salmon. 8 Beni bd tu' seguir tsdcuitta' isla bd nna

nibani bitsina' tu' ttu lettia 1ag Buenos Puertos exa
tad lati re' ttu yetsi to' 1da Lasea. 9 Yala ijé ubitsa
chi uccua yu'u tu' néda puro lo inda b4, a'hua yala
peligro chi dua lo tu' para guni tu' seguir viaje
qui' tu'a porqui'ni chi debiga' tiempo iyya. Acca
Pablua nna bete bi ttu consejo qui' quj nna, 10ra
bi: Seflores, ritebé' te' qui'ni yala pehgro dualoriu
canchu gum ri'u seguir viaje qui' ri'uj, porqui'ni
gunitti ri'u alaa tsug' teruba bdarcuj lani ca yu'j
sino hastad ri'u xiabachu gatti ri'u le' indj. 11 Pero
Capitan Juliua nna adila beda nagui'j qui' nu rutha'
barcud g'hua qui' xana' qui'j ti'chula nu ra Pablua.
12 A'hua Buenos Puertos nna hudyia' gdabd tse' naa
para tsé'e cabi nia tiempo iyya, acca iyate gaaba ca
nna ra cg: Adila tsa' bittua cueda ri'u nia, sino tté
tad ri'u canchu huatsina'ri'u Fenice nu na ttu yetsi
adiru tse', nia ba gutte ri'u tiempo idil-la'. Fenice
nnanda attu puertoru'ataaisla Cretarinna'a lado
norte nna sur nna.

13 Laniana gudulo biria ttu be' suave ba dé'a
lado sur la, acca belaba latsi' quij qui'ni tsé'ba cca
tiempo para guni cg seguir, acca guda' te tu' nna
dia tu' tsdcuitta' bd isla Creta. 14 Pero titd' tegaruba
guda' tu' nna laniana gul-lani ttu be' fuerte ni lado
norte la nna gutattsa'a barcud. 15Be'a nna gudulug
gute'yg barcud. Laniana labiru guda tu' guni tu'
seguir porqui'niyala fuerte dube'acontratu’,acca
be'él'la' ba tu' g ichi'g intu'. 16 Beni ba beé'a seguir
gute'ya intu' nna, bitsina' tu' exa ba lati re' ttu isla
xcuichu to' 1ag Clauda. Nia nna ala tega fuerte
ba du bé'a, acca beyel‘la' tu' barco xcuichu to' nu
nella' barco xeni nu yu'u tu'a, nibani beteél-la'ni
tu' a. 17 Bedi'yu diba tu' barco xcuichu tu'a le'

barco xenia nna, beyiga' ca ita'luba barco xenia
lani ca rrieta para qui'ni barcud nna egang tsittsi.
Laniana yala chi ratsini ca qui'ni bé'a nna ichi'a
barcud hastad ttu lugar laa Sirte lati re' yuyi nu
nda peligroso para ca barco; acca bechida ca ca
lari', quiere decir ca vela qui' barcud nna, be'el-la'
bda ca barcud iche' beé'a na. 18 Attu yu'utsd nna
ania ba cca lyyabe' fuérteni, acca guru'na ca ca yua'
qui' barcug le' indatu'a para tsatsi' idi'i qui' barcua.
19 Nu cca tsunna ubitsa nna, pues hastad ca cosa
nu ruquina’ barcua nna guru'na tu' cg lani propio
ganind'tu'le'indatu'a. 20I§é ubitsa tsé' nna labiru
bila'ni bitsg' nihua ca bélia. De tantudni fuerte cca
lyyabe'a nna chi ricuatha na'nibani barcud hastaa
uccuani tu' qui'ni labiru I'la ttu'. 21 I§é ubitsa gute
labi guto ttu'. Laniana gunne Pablua nna ra bi
cg: Seflores: Caala biyéni bani le quia', bittud biria
ri'ule'isla Creta nna lahudbi tattsa' ri'u ca peligruj
nihualahudbi gunittiri'u ca yua' qui'barcuj. 22Pero
annana ligappa la'yeni, porquini nu ttu hua nuya
ttu ri'u gatti, sino tsug' barcuj teruba gunitti le.
23 Hua yud' nui porqui'ni cca'a' pertenecer lani
Tata Dios enne' runia’ servir nna guthel-le'e ttu
dngel ru'a lua’ bitsiala nna 24ree inte': Pablo, bittu
gatsini lu', porqui'ni naduel-la' itsina' lu' ru'a lo
emperador romano, 3'hua por lu' nna gudila Tata
Dios iyaba canu yu'u lani lu' le' barcuj de lo 1u'uti.
25 Acca Va sefiores, bittutru gatsini le porqui'ni
rappa' confianza lani Tata Dios g@'hua yuli rania'
quini cca ti'ba nu chi ra angelia inte'. 26 Pero
caduella' §a qui'ni tattsa' ri'u lani ttu isla.

27 De uccua sto'obitsa qui' tu' yu'u tu' le' barcua

nna, daa ba tu' lo indato' nu la Adridtico. Laniana
tta riluela yela ti'gd nna bethdcca'bia' latsi' ca
marinérua qui'ni chi' tegdaba ritsina’ tu' yubitsi.
28 Bedal'la té cq tuu le' inda para gurixibia' ca
tsaliaya itettia ri'g nna, uccua ca saber quini chua'
etha ti'ga ri'a tettia. Guda' te barcua atitd' nna
berixibia' cg attu nna uccua cag saber qui'nire'inda
ga érua' etha ti'gd tettia. 29 Yala rdtsina ca qui'ni
tatil-la barcua lani ca iyya; acca gulida ca tappa
ca lyya idi'ini, quiere decir ca ancla, dacca' cue'e
14 barcud para qui'ni barcua nna bittudru gunia
seguir. Laniana yala chi rél'li'dni cq tsani'. 30 Ca
marinérua nna uccua latsi' quj iria ca le' barco
xenia, acca gudulo té ca richida ca barco xcuichu
tu'a lo inda, beni cq ti'atsi ilida cg adi ca ancla le'

indalado ru'ald 14 barcud. 31 Pero Pablua nnarate
bi capltan ]uhua lani ca soldado qui' nia: Canchu

ca marinérug' iria cg le' barcuj para ucuitta cg le’'
barco xcuichu td'g' nna, entonces hualigani quini
lebi'innanib4 gattile. 32De biyénini ca soldadua ca
titsa'anna guchu chi cg ca rrieta nu §iqquiani barco
xcuichu ti'a nna bequinnia cg na le' inda. 33 De chi
da' rani'a nna guneéni Pablua iyaba cg attu nna ra
bi: Chi uccua chuppa semana tsé'e le laa ra'athi le
nna laa ro le nna. 34 Acca ratta'yunia' le qui'ni go
ti' le para qui'ni gappa le fuerza nna bittu gatti le.
Pues nidi ttu ittsa' igquia le laa nitti. 35 De beyacca
ra bi ania nna, guyi' bi ttu ettaxtila nna gunaba bi
bendicion lani Tata Dios ru'a lo iyaba quj, laniana
gula'a bi ettaxtila nna gudulo bi ro bi. 36 Iyaba ca
nna huadi chialatsi' quj nna guto hua ca. 37 Iyaba
tu' canu yu'u le' barcud nna uccua chuppa gayua'
gayuna' tsijuppa tu'. 38 De beyacca guto yelidni ca

nna, laniana bedal-la cg iyaba ca uxtali jua'xtila le’
indatu'a para tsatsi' adi idi'i qui' barcua.

39 Huani' ba nna labi beddcca'ni ca marinérua
ga¥a ru'a loyu ni nua chi daa tu'. Bila' téni ca
ttu entrada qui' ca barco lati re' ifeni yuyi, acca
belaba latsi' quj guni cq duella' canchu huacca
ibiga' barcud nialatilaa anta’' ca iyya xeni. 40 Guchu
té ca carrietanuyiga'nica anclannabetha'nacaca
le' inda lani rrieta qui' canid. Bethatsi hua ca nu
¥iqquiani ca remo nu ruquina’ ca barco para tha'
g tuliyiaba. Laniana gulitha cg lari' dacca' ru'ald 1a
barcua para qui'ni be' nna gutsiga'a na para yubitsi.
Gudulo te barcud ribiga'a ru'a yubitsid. 41 Pero nia
nna tattsa' barcua lati daa chuppa corriente qui'
inda nna biyada té dacca' ru'alo lj le' yuyia, labiru
uccua ttd. A'hua dacca' cue'e' la barcud nna de
una vez teni chi ritappa'a de tantudni idi' ritsé'e
indatu'a 1atj. 42 Laniana uccua latsi' ca soldddua
gutti ca iyaba ca présua para qui'ni laa guruba
ca inda 114 cca nna ucuitta cg le' latsi' nd' qui.
43 Pero capitdn Juliua nna yala uccua latsi'j gudilg
Pablua, accalabibe'él'la'g ca guni cg ti' calatsi' quj,
sino benig mandado qui'ni canu ccani guruba nna
ittsia ca le' inda para itsina' ca yubitsi. 44 Ra hug
qui'ni canu laa ccani guruba nna thi' ca ca tabla
0 biyadru canu belaga ruquina’ barcud nna xua ca
lo quj para itsina' ca yubitsi. Ania modo nna gula
iyaba tu' nna bitsina’ tu' yubitsi.

28
1De chi gulaa iyaba tu'lo peligrua nna uccua tu'

saber qui'ni isla nna ldg Malta. 2 Canu nia nna
yala tsé' beni ca intu' tratar. Becua' cg ijeni yi'

para etsa'ani tu' porqui'ni yala ni idil-la' cca, 3'hua
yala redaa iyya nna. 3 Pablua nna betuppa té bi
tuchuppa ya bitsi. Tiémpua de rutsia bi ca lo yi'a
nna beria ttu bél'la le' yahuaga para ucuittanig yi'a
nna gulld'a nd' bi. 4 De bila'ni ca enni'a qui'ni
béllannanal-la'bgd na' Pablua, accara té luetsi qui:
Nubéyu'i nna masqui'ba chi gulag lo indatu'a' nna,
pero aya nd ttu nu huetti enne' acca cca merecer
luetsi castiguj nna gattig. > Pero Pablua nna be-
cuibi nd' bi nna binnia te bél-la lo yi'a. Labi bija
uccuani Pablua. 6Iyaba ca enni'a nna uccuani ca
qui'ni chatha taa bi yii nna gatti bi. Itsa tse' guléda
ca nna bilani ca quini bihua bi{a mal ni ridacca’
bi, laniana bettsiani la' rulabalatsi' qui' quj nna ra
ca qui'ni Pabluannandbittudiosnuda' de Jiabara'
segun creencia qui' cania.

7 Exa tad nia nna anta' ca loyu qui' ttu eénne'yu'
lag Publio nurigi'ubia'le' isla. Nubéyu'a nna benig
intu' invitar nna yala tsé' benig intu' atender le'
litsi'] durante tsunna ubitsa. 8 Mérua lania nna yala
fuerte té tata qui' Publiua yu'g yil-la nna cca hue'
réni nna. Huia te Pablua nna beni bi oracion por la
nna betsiand' biiqqujnnabeyaccalatsi'j. YNua ba
bina adi ca enne' ra'ni tsé'e le' isla nna huia chi ca
ru'a lo Pablua nna beyacca latsi' qui. 10 Lacg nna
yala guyu'u latsi' quj por nu beni tu' nna benna ca
ietse' ca regalo qui' tu'. A'hua loti' gulla' tsa eda’
tu' nianna benna cg iyate nu riquina'ni tu' lo néda.

11 Gugse'e tu' lani ca enne' isla Malta tsunna
biu'. Laniala nna gutad'a tu' le' ttu barco da'a de
ciudad Alejandria, porquini le' isla hua gutse'e ca
marinérua miéntraste gute tiempo iyya. Barco nu
dia tu'a nna dua figura qui' ca dios qui' quj nu 14

Castor nna Polux nna ru'a 1uj segun creencia qui'
ca marinérua. 12 Bitsina' tu' yetsi léq Siracusa. Nia

nna bitsa tu' tsunna ubitsa. 13 De nia nna beni ba
tu' seguir tsaru'a yubitsi qui' isla xenia 1ag Sicilia,

laniana bitsina' tu' Italia lati re' yetsi nu 1a Regio.
Attu yu'utsa nna gul-lani be' lado sur la. Nu cca
chuppa ubitsa nna bitsina' chi tu' attu yetsi laa

Puteoli. 14 Nia nna betsd' tu' ca hermanos nna
beni cabi intu' invitar eya'na tu' nia ttu semana,

laniald nna hua' tu' néda yubitsi para ciudad Roma.
15Ca hermanos tsé'e Roma nna de bina cabi qui'ni
chi dia tu' nia nna, bita cabi taléda cabi intu' néda
hastaad ttu lugar lag Appius lati cca i'ya. Adi ca
hermanos nna ribeda cabiintu' attu lugar 1aa Tres

Mesones. De bila'ni Pablua ca hermdnua nna
beyacca tabdani latsi' bi nna be' bi gracia Tata Dios

nna guppa bi adi dnimo.

16 Bitsina' ba tu' le' ciudad Roma nna bete tad
Capitan Juliua ca présua cuenta latsi' na' jefe qui'
campaméntua. Pero Pablua nna bete ba ca per-
miso qui' bi thua bi ya'latsi', pero siempre bajo vig-
ilancia qui' ttu soldado. 17 Uccua ba tsunna ubitsa
tsé'e tu' Roma nna gutayi Pablua ca judio principal
tse'e le' ciudaad. De chi betuppa cg nna ra te bi cg:
Hermanos, inte' nna bihua bija benia' contra ca
costumbre nu betha'na ca ta' tata qui' ri'ua, atsi'ini
bedaxu' cg inte' preso le' Jerusalén nna bete cg
inte' cuenta latsi' na' ca enne' romano. 18 De gu¥i'
canu rigu'ubi'a inte' declaracidon nna, bihua biya
razon ni betseldni ca para cueqquia ca senten-
cia quia' gattia' nna uccua 14 latsi' quj gudila ca
inte'. 19 Pero ca judiua nna gududitsi ba ca qui'ni
laa 11da', 3' modo nna uccua'a’ obligar gunaba'a'

qui'ni emperador nna guni bi lu'uxticia quia’, pero
alahua para gunia' contra ca uxticia qui' ca paisano
quia'. 20 Acca por nui nna gutdyia' le para ila' te'
le nna hui'a' titsa' lani le. Precisamente porquini
rialatsa'a' nu beni Tata Dios prometer lani ri'u ca
enne' Israel, acca ¥iqquia' cadénj. 21 Laniana ra te
ca Pablua: Bihua carta ni'i gul-lani qui' ca enne’
qui' ri'u tse'e Judea acerca de nu cca qui' lu'. Nihua
nuya ttu enne' judio raza qui' ri'u chi gul-lani de
nia nna gunnia bija mal contra lu'. 22 Pero calatsi'
tu' iyénini tu' ti'iYa nd 1a' ruldbalatsi' qui' lu'. Nu yu
teruba tu'acerca dereligion cibia' nna es quiniitu
lettia bani rinne ca enne' contrj.

23 Laniana bedu ca ttu tsa sefialado para tsia ca
guda naga' qui qui' Pablua. Bitsina' té ca enne'
Vétse' lati re' bi. Gudulo té bi désdeba dila hastaa
de diallald gutixa'ani bi cg acerca de Tata Dios
nna la' rigu'ubia' qui'e nna, 3'hua nu ra lo ley nu
betha'na Moisés nna g'huanu bedia ca profetanna,
a' modo beni bi duel‘la' guréxael-la' bi ca qui'ni
tsialatsi' quj qui'ni Jesus nna née Cristo. 24 Ttu te
ca nna beda naga' quji nu gutixa'a Pablua, pero
attu te ca nna bittu teni huialatsi' quj, 25 porqui'ni
bihua tulappa uccua la' rulabalatsi' qui' qui por nu
gutixa'a Pablua, acca gudulo cg reria ca. Laniana
ra te Pablua ca: Huali bani Espiritu Santo loti'
gutixa'anie catd' tata qui' ri'vacatitsa' nuralolibro
nu bedia profeta Isaias nna ree:

26 Lu' nna tsialu'le' yétsig' nna gutsi canu tse'e na'
qui'ni:

Masqui'ba iyénini le, pero labi ttélini le,

Masqui'ba tétsuni inna' le, pero labiila'ni le.

27Porqui'ni ca enne' tse'e le' yétsi na yala duro na
losto’ qui,

Acca de riyénini cg, yala tabi cani ca nna bethayalo
qui,

Labi calatsi' qujila'ni cg, nihua para guda naga' qui
nna ttélini ca nna,

Tsialatsi' quj para quini eyuni ya' cg.

28 Acca hermanos israelitas, ccd le saber qui'ni

Tata Dios nna chi guthél-le'e ca titsa' de salvacion

qui'e lani ca enne' qui' adi ca nacion 14, pues

laca nna guda naga' quj evangelio nu riquixa'a'.

29 Beyacca diba ra Pablua ca titsa'a nna deyya te

ca judiua nna yala discutir beni cg entre laba ca

acerca de nu gutixa'a bi nna gutil-la luetsi quij.

30 Pablua nna gutiya bani bi ttu y'u lati gudua sa
bi por chuppa ida. Nia nna beni bi recibir iyayiani
canu tanaba titsa' ca bi nna, 31 beni bi predicar
dacca'ld tad nu cca qui' Tata Dios nna la' rigi'ubia’
qui'e nna, gutixa'a bi nu cca qui' Xana' Ri'u Jesu-
cristua. Lanu nuya bethaga'a bi de riquixa'a bi
evangelio.

